SAN LUKASMI
JISUKRISTUPA BIDAMBAQ

ISKIBRIRQAN

¢Pitaqg karqan San Lukasqa? San Lukasmi
suq duktur karqan. Paymi iskibrirqan kay li-
bru San Lukasta chay libru Ichustapis. Paygam
Jisukristuwan purigkunata suqta suqta tapurqgan,
ancha allita Jisukristupaq yach'ashpa, kay li-
bruta iskibrinambaq (Lukas 1.1-3). Lukasqgam
San Pabluwan pulla rigllapa Jisukristupa shumaq
nutisyanda yach'achikushpa. Duktur kashpam,
Pablutaqga ancha yanapaq. Chaymi Pablu karsilpi
kaptimbismi, Lukasqa pullan kidargan. Manam
dijarganchu wakingunashina (2 Timutiyu 4.11).
Kanan Pablupismi Lukastaqa ancha kuyaq (Ku-
lusinsis 4.14; Filimun 1.24).

¢Pikunapagmi iskibrirqan kay librutaqa?
Lukasgam kay  librundaqa iskibrirqan
rrispitashqan yanasun (yanasan) Tiyufilupaq.
Grigu  rimaypigam “Tiyufiluga” munan
niyta:  “Dyusta kuyaq”, nishpa. Chaymi
wakin yach'ayniyugkuna yuyanllapa: “Chay
Tiyufilugam mana suq runallachu karqgan.
Ashwan San Lukasqam Dyusta yumbay
kuyagkunapaq kay libruta iskibrirgan, isrraylinu
kagkunapaq, mana isrraylinu kagkunapaqpis”,
nishpa.

¢Imaraykum  iskibrirqan kay librutaqa?
Lukasqam ancha munarqgan, kay libruta liy-
igkuna ancha allita intyindinanllapa Jisukristupa

tukuy bidambaq (Lukas 1.3,4). Munarqgan
yach'ananllapa: Jisukristugam  warfiurqan
yumbaypaq; manam isrraylinukunapaqllachu,
nishpa.

¢Imapagmi  yach'achiwanchiqllapa  kay

libruqa? Kay librum yach'achiwanchiq
Jisukristupa bidambaq, nasishganmandapacha
syiluman rishqangaman.

Lk 1.1-4 niwanchiqllapa, Lukas Tiyufiluta na-
paykushpa nishqgambaq, imapaq kay libruta
iskibrishpa kach'ashqambag.

Lk 1.5-2.52 niwanchiq, Jwan Shutichikuq
nasishqambag, Jisukristu nasishpa,
wiflashqambagq.

Lk 3.1-4.13 niwanchiq, Jwan Shutichikuq Jis-
usta shutichishqambagq, dyablu Jisukristuta
tyintayta munashqambag.

Lk 4.14-9.50 niwanchiq, Jisukristu prubinsya
Galiliyapi yach'achikushqambaq, milagruku-
nata rurashqambag.

Lk 9.51-19.44 niwanchiq, Jisukristu Jirusalin-
man rigshina yach'achikushqambaq, mila-
grukunata rurashqgambagq.

Lk 19.45-21.38 niwanchiq, Jisukristu Jirusal-
imbi rurashqambagq, yach'achikushqgambaq

Lk22.1-24.53 niwanchiq, Jisukristu padisishpa,
wafushpa, kawsamushpa, syiluman rishqgam-
baq.

San Lukasmi Jisuspaq kayshina iskibrirqan
1 Achka runakunam Jisuspa bidambaq
manyaqlla iskibrishqallapa. 2 Paykunagam

Jisuspa pullan purigkuna nishganda iskibr-
ishqallapa. Chaqa chay pullan purigkunagam
kikin fawinllapawan Jisustaqa rikashqallapa.
Chaymi paykunaqa tistigunguna kashpa,
chay rikashqanshinalla shumaq famanda
yach'achiwashqallapa kanchiq. 3 Dun Tiyufilitu,
noqgapismi chay tistigukuna Jisuspaq nishqanda
allita yach'akushqa kani tukuy bidambaq,
nasishqgan diyamandapacha. Chaymi yuyarqani
tukuy ima rurashqambaq manyagqlla iskibriyta,
puntata imashina kashqa, chaymandaqga imatam
rurashqa, nishpa. 4 Kaykunatam iskibriyki, chay
yach'ashqaykimanda mas allip kaqta Jisuspaq
yach'anayki.

Suq anjilmi rimarqan, Jwan Shutichikuq nasi-
nambaq

5 Irudis Judiya prubinsyapa gubyirnun
kaptinmi, suq isrraylinu kura karqan. Paymi
shutirqan Sakariyas. Payqam kurakunapa suq
trupanmanda karqan. Chay trupam shutiq
Abiyas. Sakariyaspa warmin Ilisabitpismi
payshina chay unay kura Arumba karu
willkan karqgan. 6 Paykunagqam ishkandin
shumaqta kawsaqllapa. Chaymi Dyusqa
ancha kushikurgan paykunawanga. Chaqga
pay nishganda, tukuy liyningunatapis allita
kasushpam kawsarganllapa. Chaymi mana
pipis atirganchu paykunata anyaytaqa. 7 Piru
manam wambrayuqchu karganllapa. Chaqa
chay Ilisabitqam mana nunka wambrayuqchu
kargan. Kanan ishkandinmi ancha byijitukunana
karqganllapa.

8-9 Suq diyam chay Abiyas trupa kurakunata
tukarqan, Dyuspa adurana wasimbi
ruranangunata rurananllapa. Chaymi chay
kurakunaqa swirtita rurashpa, Sakariyasta
akrarqganllapa, yaykunambaq Dyuspa adurana
wasimba Santu Kwartunman, insinsyuwan
qgondachikunan. 100 Chaymi uku Santu
Kwartupi Sakariyas insinsyuta rupachishpa
gondachiykaptinqa, sawapi ancha achka
isrraylinukuna Dyusman mafakuykarganllapa.
11 Chayshina Sakariyas ukupi kaykaptinmi,
Dyuspa suq anjilnin payman rikakurqan.
Chay anjilgam insinsyuta qondachikunan
pata altarpa allin ladumbi shayaykarqan.
12 Chaymi Sakariyasqa anjilta rikashpaqa, ancha
manchashpa, mana nimanayta atirganchu.
13 Piru anjilqam nirgan:

—Sakariyas, ama manchaychu.
Mafiakushgaykitam Dyusqa uyashushqa. Chaymi
warmiki Ilisabitqa wambrayuq rin kaq. Chay
wambraykitagam Jwanda ringi shutichiq.
14 Pay nasiptingqam, ancha ringi kushikugq.
Chayshinam achka llaqta masikikunapis
ancha rinllapa kushikuq. 15 Chaqga Dyusgam
chay churikitaga ancha kamachikuqta rin
ruraq, Dyusta sirbinambagq. Manam rinchu
upyaq binuta ni suq laya tragukunatapis.
Mamamba pach'ambilla kaykaptinmi, Dyuspa
Santu Ispiritunqa paypina rin kaq. 16 Achka
isrraylinukunata yach'achiptinmi, uchangunata
dijashpa, Dyustana rinllapa kasuq. 17 Dyusmi
Jwannikita Santu Ispiritunda rin qoq, chay unay
pudirniyuq Eliyasshina kanambaq. Kanan Dyus

Akrashqan Washadurmandagam Jwannikiqa
mas puntata rin yach'achikuq, pifiakushqa
taytakuna alliyanambaq wambrangunawan,
Dyusta mana kasugkuna yach'akunambaq payta
kasuyta. Chayshinam runakunata, warmikunata
rin yach'achiq, chay Akrashqan Washadurta
shumagqta ch'ayachinanllapa, nishpa.

18 Chayshina niptinmi, Sakariyasga anjilta
tapurqan:

—¢Imata rikashpam atini kriyiyta kay
niwashqaykitaqa? Chagqa noqaqam ancha
byijuna kani. Warmiypismi byijana, nishpa.

19 Chayshina tapuptinmi, chay anjilga nirgan:

—Noqgaqgam Grabyil kani. Dyuspa fiawpambim
kani, kamachiwashqganda ruranaypag.
Tayta Dyus kikinmi kach'amuwashqa, chay
kushikunayki nutisyata nishunaypaq. 29 Piru
chay nishushqaytagam mana Kkriyiwangichu.
Chaymi muduna ringi kidaq. Mananam ringichu
atiq rimayta, kay nishushqay kumplinangaman,
nishpa.

21 Chayshina ukupi anjilwan unayaptinmi,
sawapi kaq runakunaqa Sakariyasta ancha
shuyaykarqanllapa: ¢Imanashqataq Sakariyasqa?
¢Imakushparaq ancha unayan llugshimunambaq
Santu Kwartumandaqa? nishpa. 22 Chaymanda
llugshimushpagqam, Sakariyasqa  manana
atirqanchu parlachiyta paykunataqa.
Chaymi intyindirganllapa: Santu Kwartupi
kashpa, musqoypishinach'i karqgan, nishpa.
Chaqa Sakariyasqam sifiakunata rurashpana
intyindichirqan. Chayshinam mudullana
kidarqgan.

23 Chayshina Sakariyas Dyuspa adurana
wasimbi yumbay ruranangunata kumplish-
pagam, rirqanna wasinman. 24 Chaymandagam
warmin Ilisabitga pach'ayugna (ukuyuqna)
karqan. Chaymi wasinmandaqa sinku Kkillata
manana maytapis rirqanchu. 25 Payqam nirgan:

—Dyusmi munashgana, wawayuq kanaypagq,
sugkuna ama rimawanambag, nishpa.

Anjilmi Maryata willarqan, Jisus nasinambaq

26 Sayis killamandam Tayta Dyusqa kach'argan
chay anjilnin Grabyilta waq prubinsya Galiliyapa
Nasarit llagtanman, 27 parlachinambaq suq china
Marya shutiqta. Chay Maryaqam dunsillaraq
kargan. Piru tratukushganam karqan, suq runa
Jusi shutiqwan kasaranambaq. Chay Jusigam
alma gubyirnu Dabidpa karu willkan karqgan.
28 Chaymandaqam Dyuspa anjilnin chay Marya-
man shamushpa, napaykushpa, nirgan:

—iMaryita, Dyusri yanapashunqga! iKushikuy!
Chaqa Tayta Dyusmi gqamwan. Paymi gam-
taqa rin yanapashuq maski yumbay warmikuna-
manda, nishpa.

29 Chayshina chay anjil napaykuptinmi,
Maryaqga ispantashqgata chapashpa, ancha
yuyargan: ¢Imapaqraq  kayshina nishpaqa
napaykuwan? nishpa.

30 Chaymi anjilqa nirgan:

—Ama manchaychu, Maryita. Chaqa Dyusqam
gamwan ancha kushikun. 31 Pach'ayuqmi
(Ukuyuqmi) ringi kidaq. Chaymandaqam ringi
geshyaq suqg wambrituta. Chay wambrituykigam
rin shutiq Jisus. 32 Paymi ancha kamachikuq

rin kaq. Chaymi paypaqga rinllapa niq: Ancha
pudirniyuq Dyuspa Churinmi, nishpa. Kanan
Taytanchiq Dyusmi rin ruraq ancha pudirniyuq
gubyirnuta, chay karu agwilun Dabidtashina.
33 Wambraykim yumbay isrraylinukunata tukuy
tyimpu rin kamachiq. Chaqa kargungam mana
nunka ushyakanqachu, nishpa.

34 Chayshina chay anjil niptinqam, Maryaqa
tapurqan:

—Maya4d, ¢imashinam chay niwashqaykiqa rin
kaq? Chaqa dunsillaragmi kani. Manaragqmi
runawanga pufiushqachu kani, nishpa.

35 Chaymi chay anjilqga nirqan:

—Dyuspa Santu Ispiritunmi gaman rin
shamuqg. Paymi Tayta Dyuspa pudirninwan
pukutayshina rin pambashuq. Chaymi chay
urasmandapacha pach'ayugna (ukuyugna) ringi
kidaq. Chaymi chay nasiq wawaykiqga Dyuspaqlla
kashpa, mana nima wuchayuqchu rin kagq.
Paypaqmi ninqgallapa: Dyuspa Churinmi, nishpa.
36 Aylluyki Ilisabitpismi ancha byijana kashpapis,
pach'ayugna (ukuyuqna). Paypaqmi niqllapa:
“Paygam mana atinchu wambrayuq kaytaqa”
nishpa. Piru kanangam sayis killakunana
pach'ayuq (ukuyuq). 37 Chaqa Dyuspaqgam mana
nima trabajuschu, nishpa.

38 Chayshina anjil niptinqam, Maryaqa nirgan:

—Dyuspa kriyadanmi kani, payta kasunaypag.
Chay niwashqgaykishina kanga, nishpa.

Chayshina niptingam, chay anjilqa rirqanna.

Maryam rirqan watukuq Ilisabitta



SAN LUKAS 1:39 viii SAN LUKAS 1:48

39 Chay diyakunam Maryaga utgaymaya
rirgqan prubinsya Judiyapa jalkanman. Chay
jalkapa suq llagtambim Ilisabitqa tiyaq.
40 Maryaqam Sakariyaspa wasinman ch'ayargan.
Chaymandaqam yaykushpa, Ilisabitta
napaykurgan. 41 Chayshina napaykuptinmi,
llisabitpa pach’'ambi wambritunqa kuyurqan.
Kanan chay urasmi Dyuspa Santu Ispiritunwan
llisabitqa unda kargan shunqombi. 42 Chaymi
payga ancha jwirtita nirgan:

—Maryita, Dyusmi ancha yanapashuykangi
maski yumbay warmikunamanda. Pach'aykipi
wambrituykitapis ancha yanapaykan. 43 ;Pitaq
kani noqaqa? Manam nimapaq balinichu
shamunambaq watukuwaq Sifiurniypa
mamanga. 44 Chaqa diki napaykuwaptikim, uku
pach'aypi wambrayqa kushikushpa kuyurqan.
45 Kriyishqaykirayku kushikuy. Chaqa Tayta Dyus
tukuy ima nishushqandam allipta rin kumpliq,
nishpa.

46 Chayshina Ilisabit niptinmi, Maryaqa nirgan:
Taytanchiq Dyustam tukuy shungoywan ancha

alabani.
47 Chayshinam ancha  kushikuni Dyus
Washadurniypaq.

48 Chaqga mana baliq kriyadanshina kaptiypismi,
Tayta Dyusga akrawashqa. Chaymi
kananmandapacha  tukuy runakuna
nogapaq kayshina ninqallapa: “Dyus
yanapaptinmi, payqa ancha kushikuq
warmi”, nishpa.

49 Chaga Dyusgam ancha pudirniyuq kashpa, an-
cha yanapawashga. Manam nima maluta
ruranchu. Chaymi Santu shutin.

50 Kanan Tayta Dyusqam yumbay kasugkunata
tukuy tyimpu rin yanapag.

51 Kanan mana ni pi atishqanda ruraytam
payqa rurashqa. Yumbay afanirutam

binsishqana.

52 Pwidigkunatam kargungunamanda
kambyarganna. Mana karguyuq
kagkunatagam  numbrarqan, ancha

kamachikugkuna kanambag.
53 Chay mallagkunatam tukuy imata qorgan. Piru
kapugkunataqam nirqgan illaqllana rinanl-

lapa.

>4 Tayta Dyusmi sirbikuqnin isrraylinukunata
llakipawaqninchig, ancha yana-
pawashqallapa kanchiq.

55 Chaqga chay unay agwilunchiq Abrajanda yum-
bay ayllundinda chayshina ufrishqa kar-
gan yanapayta tukuy tyimpupaq. Chay
ufrisishqandam kumplishgana, nishpa.

56 Kanan kimsa killatach'i Maryaqa Ilisabitpa
pullan tiyarqan. Chaymandagam Kkutirqanna
wasinman.

Jwan Shutichikugmi nasirqan
57 Chaymandaqam Ilisabitpa qeshyanan

tyimpun kumpliptinga, geshyarganna
wambritundagqa. 58 Bisinungunawan
ayllungunagam  yach'arganllapa: Tayta

Dyusshi Ilisabitta ancha yanapashqa, nishpa.
Chaymi paykunaqa Ilisabitpa wasinman

tandakashpa, paywan ancha kushikurqganllapa.
59 Chaymandagam 8 diyasmanda chay
wambritupa kwirpumbi sifialta rurarganllapa.
Chay diyapigam chaypi kagkuna wambritupaq
nirqanllapa:

—Sakariyas shutinga, taytanshina shutiyuq
kanambaq, nishpa.

60 Piru mamangam nirqan:

—iManam! Jwanmi rin shutiq, nishpa.

61 Chaymi mamandaqa nirqanllapa:

—c¢Imaraykutag munangi chayshina shutinanqga?
Chaga manam pipis aylluykipiqa Jwanga
shutinchu, nishpa.

62 Chaymi sifiiyashpa, taytanda tapurqanllapa:

—¢ Wambrituykitaga imatam munangi
shutichiyta? nishpa.

63 Chayraykum taytangqa suq tablitata
mafiashpa, chaypi kayshina iskibrirqgan:
“Wambrayqam shutin Jwan”, nishpa. Chaymi
chay iskibrishqanda rikashpaqa, yumbaynin
ancha ispantarqanllapa. 64 Chay wurasmi
Sakariyasqa mudu kashganmanda, atirganna
rimayta. Kanan Dyustam ancha alabarqan.
65 Chaykunata rikashpagam, chay bisinungunaqa
masta ispantarqanllapa. Chaymandagam
chay famaqa chay prubinsya Judiyapa tukuy
jalkangunaman shikwakarqgan. 66 Yumbay chayta
yach'ashpaqam, ancha yuyashpa, paykunapura
tapunakurqan:

—Chay wambra wifiashpaga ¢ima karguyuqraq
kanqga? nishpa.

Chaqa paytagam Tayta Dyusqa ancha yanapag.

Sakariyasmi Dyuspaq rimarqan
67 Tayta Dyuspa Santu Ispiritunmi yaykurgan
Jwamba taytan Sakariyasman. Chaymi chay
Santu Ispiritu rimachiptin, Sakariyasqa kayshina
nirqan:
68 jAlabashqa kanga noganchiq isrraylinukunapa

Taytanchiq Dyus! Chaqa kayman
shamushpam, noganchiq wambrangunata
washawashqa kanchiq.

69 Chay unay Dabidqam Tayta Dyusta ancha ka-
suq. Kananqam chay Dabidpa karu willka-
nda qowashqa kanchiq, ancha pudirniyuq
Washadurninchiq kanambag.

70 Chayshinam Dyusqa unaymandapacha pay-
paq ancha santu rimagkunata akrashpa,
kayshina rimachirqan:

71 “Yumbay kuntrashuqmanda,
ch'ignishugmandam rini washashuql-
lapa”, nishpa.

72 Chaymi Tayta Dyus chay unay agwilunchigku-
nata llakipashpa, paykunawan suq santu
tratuta rurarqan. Chay tratutagam mana
gongashqgachu.

73 Ashwanmi unay agwilunchiq Abrajanda
jurashpa, noqganchigkunapaq kayshina
ufrisirgan:

74 “Karu willkaykikunatam kuntragkunamanda
rini washaq, ama ni pita manchashpa no-
gatalla kasuwananllapa,

75 allitalla rurashpa, mana uchayuq kashpa, tukuy
tyimpu nogqawan kawsananllapa”, nishpa.

76 Chayshina nishpagam, Sakariyasqa chay
wambritunda nirqan:

[jitu, qambaqmi rinllapa niq: “Ancha pudirniyuq
Dyuspaq rimaqmi kangi” nishpa. Chaqa
gam Dyus Akrashqgan Washadurmanda
puntata yach'achikushpaqam, fianninda
allichagshina ringi kaq, payta shumagqta
ch'ayachinanllapa.

77 Ringim kayshina yach'achikuq: “Tayta Dyus
pirdunashushpam, uchaykikunamanda
rin washashugqllapa”, nishpa.

78 Chaga Taytanchiq Dyusmi kuyawaqninchiq,
llakipawaqninchiq, @ Washadurninchiqta
syilumanda rin kach'amuq runakunata,
warmikunata washawananchiq. Paymi
rupayshina llipyashpa, suq mushuq
diyashina rin achikchakug.

79 Uchayuq kashpagam chingaykarqganchigllapa.
Piru paygqam suq mushuq bidata
rin gowaqgninchiq. Chagqa rinmi
yanapawaqninchigq, kushikushpa,
shumaqta kawsananchiqllapa, nishpa.

80 Chaymandaqam chay Jwan wifiaykaptinga,
Dyuspa Santu Ispiritun yanaparqgan, tukuy
shunqgo Dyusta kuyanambaq. Kanan Jwanqgam
chuncha lugarkunapi tiyaq, ch'ayanangaman
tyimpu isrraylinukunata yach'achinambag.

2

Jisukristum kayshina nasirqan

(Mt 1.18-25)

1 Waq tyimpukunapim Rrumapa gubyirnun
Sesar Agustu kamachikurqan, suq sinsuta

rurananllapa tukuy mundupi. 2 Chay punta
sinsutagam rurarqganllapa, chay prubinsya
Siryapa prifiktun Siriniyu kaptin. 3 Chayshina
chay gubyirnu kamachikuptinmi, yumbay
runakuna riqllapa kikin llaqtanman, chay
sinsupi apuntakananllapa. 435 Chaymi Jusiqga
prubinsya Galiliyapa Nasarit llagtanmanda
llugshishpa, rirqanna prubinsya Judiyapa Bilin
llagtanman. Chaqga chay Bilimbim chay unay
alma gubyirnu Dabidqa nasishqga kargan. Chaymi
Jusiqa Dabidpa karu willkan kashqganrayku,
rirqan Maryawan Bilinman, chay sinsupi
apuntakanambaq. Chaqga Jusiqam Maryawanga
tratukushgana kargan kasarananllapa. (Piru
mana pufiuptinllapam,) Maryaqa pach'ayuqgna
(ukuyugna) kargan. 6 Chaymi Bilimbilla
kaykaptinllapa, @ Maryapa geshyanan diya
ch'ayamurganna. 7 Chaymi chaypi geshyashpa
kulaka wambritunda, llambu trapukunawan
wangushpa, usurachirqan suq istablu kurralpi
suq pisibripi. Chaga pusadapigam mana
karganchu lugar, paykuna kidanambaqqa.

Anjilkunam michidurkunaman rikakurqan

8 Chay Bilimba sawa chunchambim
michidurkuna  yuraqashtin = wishanllapata
kwidaykarganllapa. 9 Paykunamanmi das
rikakurqan Dyuspa suq anjilnin. Kanan Tayta
Dyuspa llipyayninmi rridurninllapata limpu
achikcharqan. Chaymi chay michidurkunaqa
ancha mancharqanllapa. 10 Piru anjilgam
paykunata nirqan:

—Ama manchayllapachu. Qamkunamanmi an-
cha shumaq nutisyata apamuni. Kay nutisyata
yach'ashpaqam, yumbay runakuna ancha rinl-
lapa kushikuq. 11 Kananmi chay unay Dabidpa
llagtambi nasishqa suq Washadur. Paymi Dyus
Akrashgan Washadur. 12 Kriyiwanaykim, chay
wambritutaqa ringillapa tariq llambu trapuku-
nawan wangushqata, suq pisibripi usuraykaqta,
nishpa.

13 Chaymandaqam chay anjilpa ladumbi das
rikakurgan ancha achka anjilkuna. Paykunagqam
kunyarqanllapa, Dyusta kayshina alabashpa:

14 —;Biba, biba altu syilupi Tayta Dyus! jAl-
abashqa kanga! i{Chaga paygam achka runata, war-
mita munan yanapayta! jChaymi paykunaqa kay
mundupi ancha kushikungallapa! nishpa.

15 Chayshina chay anjilkuna Dyusta alabash-
pagam, kutirganna syiluman. Chayshina ku-
tiptinllapagam, michidurkunaqa paykunapura
kayshina parlarqanllapa:

—Maya4, akullapa Bilinman, Taytanchiq Dyus
niwashqanchiqta rikananchiq, imash' kashqa,
nishpa.

16 Chaymandaqam utgaymaya rishpa, Mary-
ata, Jusitaqa, iti wambrituyuqtana tarirqanllapa.
Chay wambritunqam usuraykarqgan chay pisib-
ripi. 17 Chaymi chay michidurkuna wambrituta
rikashpaqa, chaypi kagkunata parlachirqan chay
anjil nishqanda. 18 Chayshina parlachiptinqam,
yumbay chay uyagkunaga ancha ispantargan-
llapa. 19 Piru Maryagam tukuy chaykunata

uyashpa, ancha yuyashpa, shunqombilla waqay-
chargan. 20 Chaymandaqam chay michidurku-
naga kutirigshina Tayta Dyusta ancha alabar-
ganllapa yumbay uyashqambag, rikashqambaql-
lapa. Chaqga chay anjil tukuy ima nishgangam
allip kashqga karqgan.

Wambritu Jisustam aparqanllapa Dyuspa adu-
rana wasinman

1 Chay wambritu 8 diyasniyuq kaptinmi,
kwirpumbi sifialta rurashpa, nirqanllapa: “Jisus
shutinga”, nishpa. Chaga Marya manaraq
pach’'ayuq (ukuyuq) kaptinmi, Dyuspa anjilnin
chayshina nishqa karqan shutinambag.

22 Chaymi  Muysis kamachikushganda
kumplishpaqa, 40 diyasmandaqa rirganllapana
Jirusalinman. Kanan Dyuspa adurana
wasinman rishpagam, Dyusta nirganllapa:
“Kay wambrituytam apamunillapa prisintaq
gamba Hfawpaykiman, qamta sirbishunan”,
nishpa. 23 Chaqa Tayta Dyusqam liynimbi
kamachikushqga karqan: “Yumbay ullqo kulaka
nasiqtam noqapa fawpayman apamuyllapa,
wiflashpa noqata sirbiwananllapa”, nishpa.”
Chaymi Dyus nishqanda rurarganllapa.
24 Dyusqam liynimbi kamachikushqapis karqan,
ufrindananllapa ishkay turtula pishqokunata
ichu ishkay palumata.™ Chaymi Maryawan Jusiqa
chayshina rurarganllapa.

25 Chay tyimpupim Jirusalimbi suq ancha
allin runa tiyarqan. Paymi Simiyun shutirqgan.
Paygam Dyusta ancha aduragqg. Chaymi

* 2:23 Fxodo13.2 T 2:24 Levitico12.8

ancha shuyakuykarqan, Dyus Akrashqgan
Washadur payta, isrraylinu llaqta masingunata
washanambaq. Chaqa Dyuspa Santu Ispiritunmi
Simiyunwan kashpa, 26 kayshina yach'achishqa
karqan: “Manaraq wafushpam, ringi rikaq
Tayta Dyus Akrashqan Washadurta”, nishpa.
27 Kanan Dyuspa Santu Ispiritun chay Simiyunda
apaptinmi, payqga rishqga karqan Dyuspa
adurana wasinman. Chaymi Maryawan Jusiqa
chay adurana wasiman Jisusta apaptinllapa,
Muysis kamachikushqganda kumplinan, 28 chay
Simiyunga Jisusta margashpa, Dyusta kayshina
ancha alabarqan:

29 Dyusilupagi Taytitu; ufrisiwashqaykitam
kumplishqana kangi. Chayraykum ancha
kushikuni. Kanangam atingina dijawayta
waliunaypagq.

30 Chaqa kikiy fawiykunawanmi rikashqana kani
kay Washadurta.

31 Qam paytaqa kach'amushqgana kangi, yumbay
runa, warmi rigsinanllapa.

32 Kay wambritum suq micha achikchakugshina
rin yanapaq yumbay nasyungunapi
tiyagkunata, qamta shungonllapapi
rigsishushpa, allita kasushunanllapa.
Kay wambritu achka furastirukunata
washaptinmi, paykuna rinllapa alabaq
llagta masin isrraylinukunatapis, nishpa.

33 Chayshina Simiyun Jisusta alabaptinmi,
Maryawan Jusiga ancha ispantarganllapa.
34 Simiyunqam Dyusman  mafiakurgambis,

paykunata shumaqta yanapanambadg.
Chaymandaqam Maryata nirqgan:

—Kay wambraykim achka isrraylinu mas-
inchigkunata rin washaq, paypi kriyiptinllapa.
Piru achka llaqta masinchigkunaqam rinllapa
chingaq, paypi mana kriyishpallapa. Chaqa
achka runakunam paytaqa rinllapa disprisyaq.
35 Chayshina disprisyaptinllapam, wakinqa
chayta rikashpa, yach'anqgallapa: Chay
runakunagam mapa shungoyugkuna, nishpa.
Lukismi Maryita, tukuy chaykunata rikashpaqa,
ancha ringi llakiq. Chaqa gambaqggam chay
llakikunaqga suq atun kuchilluwan shungqoykipi
puntiyashugshina rin kaq, nishpa.

36-37 Chaypim karqambis Dyuspaq suq rimaq
warmi Ana shutiq. Paypa taytanmi Fanwil
shutishqa kargan. Chay Fanwilmi atun ayllu
Asirmanda kashqga kargan. Chay Anagam
chinalla kashpa, kasarashqa kargan. Kanan
gosanwanqam  sSyiti watastalla  purirqgan.
Chaymandagqam qosan wafiuptinqa, 84 watas
biyudalla kashpa, ancha byijjana karqan.
Paygam Dyuspa adurana wasinmandaqa
mana llugshigchu. Chaypim punchawnindin
tutapnindin Dyus munashqanda rurashpa,
ayunashpa, Dyusman mafakushpa kawsaq.
38 Chay Simiyun wambritu Jisuswan kaykaptinmi,
Anaga paykunaman gemikashpa, Dyusta
pagikushpa, chaypi kagkunata parlachirqgan.
Paykunagam unaymandapacha ancha
munarqganllapa rikayta, Jirusalin llaqtapa
Washadurnin ch'ayamuptin.

Nasarit llagtamanmi kutirqanllapa

39 Jusiwan Maryaqam, Dyus tukuy ima Kka-
machikushqanda rurashpaqa, wambritundinna
prubinsya Galiliyaman kutirganllapa chay kikin
Nasarit llagtanman. 49 Wambritun Jisusqam
diyapi diyapi wifiashpaqa, mas jwirsayuq, mas
yach'ayniyugna kargan. Kanan Tayta Dyusgam
tukuy imapi payta ancha yanaparqgan.

Wambra Jisusqam Dyuspa adurana wasimbi ki-
darqan

41-42 Jisuspa taytan mamanmi watan watan
rigllapa Jirusalinman chay Paskwa fyistaman.
Chaymi Jisusqa dusi watayugna Kkaptin,
paykunawan rirgan Jirusalinman chay Paskwa
fyistamanga. 43 Chay fyista ushyakaptingam,
taytanwan mamanga kutiriykarqanna Nasarit
llagtaman. Piru Jisusqam Jirusalimbilla kidashqa
karqgan. Kanan Maryawan Jusiqam mana
watukushgachu kargan Jisus kidaptinga.
44 Paykunagam yuyarqan: Kay achka runapa
ukumbich'i riykan, nishpa. Chayshina
yuyashpagam, suq diya fandana rirqanllapa.
Chaymandaqam  watukushpaqa, manana
tarirqanllapachu. Chaymi ayllungunapi,
tukuy chay rigsishqangunapi maskashpa,
45 mana tarishpaqa, paykunaqga kutirirqanna
Jirusalinman maskadq.

46  Chaymi ancha maskashpa, kimsa
diyamanda Dyuspa adurana wasimbi
tarirqanllapa. Jisusqam Muysispa liyningunata
yach'achikugkunapa  ch'awpimbi tiyashpa,
paykunata uyaykarqan, tapuykarqgan.

47 Kanan payta tapuptinllapagam, ancha
allita kuntistarqan. Chaymi yumbay chay
uyaqgkunaqa  ispantashqata  kidarqganllapa:
iRikay, tapuptinllapagam, kay wambraga ancha
yach'ayniyuq kashpa, ancha allita kuntistan!
nishpa.

48 Kanan taytanwan mamangqam chay
yach'ayniyugkunapa ch'awpimbi tarishpaqa,
ancha ispantarqganllapa. Chaymi mamanga
nirgan:

—Ay,  ijitu, ¢imapagqmir kayshina ru-
rawangillapa? Taytaykiwanmi nogaga ancha
manchashpa, llakishpa, maskaykaykillapa.

49 Chayshina niptinmi, Jisusqa nirqan:

—¢Imapagmir maskawaykangiqa?  ¢Manachu
yach'angillapa: Taytaymi munan, paypa wasimbi
ruranangunata ruranaypag, nishpaqa?

50 Piru paykunagam mana intyindirganchu
Jisus nishqandaqa.

51 Chaymandagam Jisusqa paykunawan
kutirirgan Nasaritman. Chaypim payqa
paykunata tukuy imapi kasushpa kawsargan.
Kanan mamangam yumbay chay pasashgambaq
mana pitapis parlachirqanchu. Ashwanmi
shunqombilla waqgaychaq. 52 Kanan Jisusqam
diyapi, diyapi wifiashpa, mas jwirsayuq,
mas yach'ayniyuq karqgan. Tayta Dyusqa,
runakunapismi paywanga ancha kushikuqgllapa.

3

Jwan Shutichikugmi chuncha lugarkunapi



SAN LUKAS 3:1 XX SAN LUKAS 3:4

yach'achikurqan
(Mt 3.1-12; Mk 1.1-8; Jn 1.19-28)

1 Tibiryu Sesar Rrumapa gubyirnun Kkinsi
watasna  kamachikuykaptinmi, prubinsya
Judiyapa prifiktun Punsyu Pilatu karqgan.
Prubinsya Galiliyapa prifiktunmi suq Irudis
karqgan. [Nuta: Chay suq Irudismi chay punta
gubyirnu Irudispa churin karqan.]

Prubinsya Ituriyapa tukuy Trakunitipa
prifiktunmi chay Irudispa masan Filipi
karqgan. Prubinsya Abilifiapa prifiktungam
Lisaniyas kargqan. 2 Kanan Anaswan Kayfasmi
mas kamachikuq isrraylinu kurakuna
karganllapa. Chay tyimpupim suq chuncha
lugarpi Sakariyaspa churin Jwanda Dyusqa
nirgan, paypaq rimanambag. 3 Chaymi
Jwanga yach'achikushpa, yach'achikushpa,
riykargan chay rriyu Jurdamba tukuy chuncha
lugarningunata. (Chay chunchakunamanmi
achka runakuna, warmikuna shamurqganllapa,
Jwanda uyaq.) Chaymi paykunata nirqgan:

—Uchaykikunata dijashpa, Dyustana kasushpa,
shutikuyllapa, Dyus pirdunashunan uchaykiku-
namanda, nishpa.

4 Chay Jwambaqmi Dyuspaq rimaq Isayiyasqa
unay tyimpupi librumbi kayshina iskibrishqa
karqan:

Chunchakunapim suq runa ancha jwirtita
rimashpa, kayshina rin yach'achikuq:
“Dyus Akrashgqan Washadurta shumaqta
ch'ayachinayki, bidaykita allichayllapa suq

Nandashina.

5> Chaga mana allin yuyaynikikunam suq
weqru Hfanshina. Chayri chay mana
baliq fandashina bidaykita allichayllapa,
Washadurninchiq mas allita gamkunaman
ch'ayamunambag.

6 Chayshina bidaykillapata allichaptikigam, yum-
bay runakuna rinllapa yach'aq: Kayshi-
nam Dyus washawashun”, nishpa.™

7 Kanan achka runakuna, warmikuna
tandakaptin shutichinangam, Jwanqa wakinda
nirqan:

—iA, qamkuna kulibrapa wambrangunata!
¢Pinamir nishurqgan, Dyuspa ancha manchaypaq
kastigunmanda  washadu  kanaykillapaqa?
8 Mana allita rurashqaykirayku malayakushpa,
chay uchakunata dijashpana, kananmandaqa
allita rurashpa, kawsayllapa. Piru ama ni ashlita
yuyayllapachu: “Abrajamba karu willkanguna
kaptinchigmi, Dyus washawashun”, nishpaqa.
Ashwan allita intyindiwayllapa: Dyusmi kay
rumikunamanda runakunata atin rurayta,
Abrajamba karu willkanguna kanambaqqa.
9 Chagqa qamkunagqam uchata rurashpaqa, chay
mana allin puqoq yurakunashina kangillapa.
Chaymi Dyusqa gamkunaman achanda
gemishgana. Listunam kuchushunanllapa.
Chaga Tayta Dyusqam yumbay chay mana baliq
yurakunata kuchushpa, rin wichuq lumyaykaq
ninaman rupanambag.

10 Chayshina Jwan niptinmi, chay runakunaqa
tapurqgan:

* 3:6 Isaias 40.3-5

—¢Imatamiri atinillapa rurayta washakanayqa?
nishpa.

11 Chaymi Jwanqa nirgan:

—Mayqanniki ishkay mudanayuq kashpaqa,
sug mudanaykita qoyllapa chay mana
mudanayuqta. Mayqganniki mikunayuq
kashpaqa, chay mana mikunayuqta qoyllapa,
nishpa.

12 Chay Jwanmangam wakin kuntribusyunda
kubrakugkunapis ch'ayarqanllapa shutichinam-
baq. Paykunagam Jwanda kayshina tapurqan:

—Yach'achikuq Taytitu, ¢imatamiri noqayku-
naqa atinillapa rurayta? nishpa.

13 Chaymi Jwanga nirqan:

—Liy nishushqganshinalla kubrakuyllapa; ama
mastaqa, nishpa.

14 Chaymandagam wakin suldadukunapis
Jwandaqa tapurqgan:

—Noqgaykunaqa ¢imatataq atinillapa rurayta?
nishpa.

Chaymi paykunata nirqan:

—Ama ni pitapis jurapashpa, ni yanqgakunata
tumbashpaqa, imanda qoch'iyllapachu. Ashwan
paguykita ch'askishpa, kuntintakayllapa, nishpa.

15 Chaymi Jwambaqqga chay llagqta masin

isrraylinukunaqa yuyarqanllapa: Paqtaraq
payna Washadurninchigqqa, nishpa. (Chaqa
unaymandapacham paykunaqga ancha

shuyaykarqan, Dyus Akrashgan Washadur
shamunambaq.) 16 Piru Jwangam paykunataqa
nirgan:

—Alliptam niykillapa. (Manam paychu kani.)
Piru shamugnam rin. Nogqaqam gamkunataga

yakupilla shutichiykillapa. Piru paygam ancha
kamachikuq maski nogamanda. Chaymi Dyuspa
Santu Ispiritumba pudirninwan ninawambis rin
shutichishugllapa, chay Santu Ispiritunwanna
purinaykillapa. Pay shamuptinqam, noqaqga
mana nimachu kashaq paypa fawpambiga.
Manam ni llangemba watunda paskanaypaq
balishagqchu. 17 Dyusta kasugkunagam allin
trigushina. Chaymi chay Washadurninchiqqa
palan piskashqgana, trigunda wayrachashpa,
trujambi waqaychanambag. Piru mayqgan
paypi mana kriyigkunagam tamushina. Chay
tamutagqam rin wichuq chay mana nunka wafiuq
ninaman rupananllapa, nishpa.

18 Kanan Jwangqam runakunata ancha
allita chay Washadurpa shumaq nutisyanda
yach'achirqgan:

—Dyus Akrashqan Washadurmi rinna shamuq
washawananchiq, nishpa.

19 Chay Jwangam anyashqa kargan gubyirnu
Irudista, masanda traysyunda rurashqambag,
suq laya mana allikunata rurashqambagpis.
Chaqga chay Irudisqgam masan Filipipa warmin
Irudiyasta qoch'ishpa, payna purichiykarqan.
20 Chaymi chay Irudisqa malpaq piskashpa,
ashwamba maluta rurashpa, Jwandaqa
karsilargan.

Jwan Shutichikugmi Jisusta shutichirqan
(Mt 3.13-17; Mk 1.9-11)
21 Piru Jwan manaraq karsilpi kashpam, ancha
achka runakunata shutichirqgan. Jisuspismi chay
diyakunapi Jwanman rirqan shutichinambag.

Chaymandaqam Jisusqa shutikushpa, Dyusman
mafiakuykaptinga, syiluqa kich'akarqan.
22 Chaymandaqam Dyuspa Santu Ispiritun suq
palumitashina shamurgan Jisuspa sawanman.
Chay urasmi Tayta Dyusqa syilumandapacha
payta kayshina nirqan:

—iQami ancha kuyashqay Churiyqa kangi!
iQamwanmi ancha kushikuni! nishpa.

Kayshinam karqan Jisuspa unay agwilunguna
(Mt1.1-17)
23Jisukristu 30 watayuq kashpach'i, qallarirgan
Tayta Dyuspaq yach'achikug.
Jisuspaqqam niqgllapa: “Jusipa churinshi”,
nishpa.
Chay Jusipa taytanmi Eli shutiq.
24 Elipa taytanqam Matat shutiq.
Matatpaqam Libi;
Libipagam Milki;
Milkipagam Jana;
Janapaqam Jusi;
25 Jusipagam Matatiyas;
Matatiyaspagam Amus;
Amuspagqam Nawun;
Nawumbaqgam Islj;
Islipagam Nagayi;
26 Nagayipaqam Mat;
Matpagam Matatiyas;
Matatiyaspagqam Simiyi;
Simiyipaqam Jusi;
Jusipaqgam Juda;
27Judapagam Juwana;
Juwanapaqgam Rrisa;

Rrisapaqam Surubabil;
Surubabilpaqgam Salatyil;
Salatyilpagqam Niri;

28 Niripaqam Milki;
Milkipagam Adji;
Adipagam Kusam,;
Kusambagam Ilmudam;
[Imudambagam Ir;

29 Irpagam Juswi;
Juswipaqgam Ilyisir;
Ilyisirpagam Jurin;
Jurimbaqam Matat;

30 Matatpagam Libi;
chay Libipagam Simiyun;
Simiyumbaqgam Juda;
Judapaqgam Jusi;
Jusipagam Junan;
Junambaqgam Ilyakin;
31Tlyakimbagam Miliya;
Miliyapaqam Maynan;
Maynambaqam Matata;
Matatapagam Natan;

32 Natambaqgam Dabid;
Dabidpagam Isayi;
Isayipagam Ubid;
Ubidpagam Bus;
Buspagam Salmun;
Salmumbaqgam Nasun;
33 Nasumbagam Aminadab;
Aminadabpagam Aram;
Arambaqgam Isrum;
Isrumbaqgam Faris;
Farispagqam Juda;

34Judapagam Jakubu;
Jakubupaqam Isak;
Isakpagqam Abrajan;
Abrajambaqgam Tari;
Taripagam Nakur;
35Nakurpaqam Sirug;
Sirugpagam Rragaw;
Rragawpaqam Piliki;
Pilikipagam Ibir;
Ibirpaqam Sala;

36 Salapaqam Kaynan;
Kaynambaqgam Arfasad;
Arfasadpagam Sim;
Simbaqgam Nuwi;
Nuwipaqgam Lamik;
37Lamikpagam Matusalin;
Matusalimbagam Inuk;
Inukpaqam Jarid;
Jaridpaqam Malalil;
Malalilpaqam Kaynan;

38 Kaynambagam Inus;
Inuspaqgam Set.
Setpataytanqam kashqa chay punta runa Adan.
Adandaqam Dyus rurargan.

4

Dyablum Jisusta munarqan tyintayta

(Mt4.1-11; Mk 1.12-13)

1Jisusmi chay rriyu Jurdambi shutikushpaqa,
kutiykarganna. Chayshina kutiykaptingam,
Dyuspa Santu Ispiritun shunqombi kaqqa suq
chuncha lugarman aparqgan. 2 Chaypigam
40 diyas tukuyta karqan, mana nimata

mikushpachu. Chaymi Jisus ancha mallagnaptin,
dyabluga chaypi rikakurqan tyintanambag.
3 Chaymi Jisustaqa nirgan:

—May4d, qam Dyuspa Churin allip kashpaqa,
kay rumita kamachiy, tandapaq tikrakanambag,
nishpa.

4 Chayshina dyablu niptinmi, Jisusqa nirqan:

—Dyuspa Santu Librumbim nin: “Runakuna,
warmikunagam mana mikunawanllachu
kawsanga. Ashwanmi Dyus tukuy ima

nishqangunawan kawsangqa”, nishpa.™

5 Chaymandagam chay dyabluga suq ancha
altu qaqgapa sawanman Jisusta apashpa,
kay mundupa yumban nasyunningunata
rikachishpa, 6 nirqan:

—Rikay kay ancha shumaq nasyungunata.
Tukuy munaypaq imandindam noqa ch'askishqa
kani. Chaymi pitapis atini qoyta. =~ Maya,
gamta qoshqayki, gamna tukuy imapa dwifiun

kanaykipag. 7 Piru qgam qongorikushpa
adurawaptikigam, yumbay kaykunata
qoshqayki, nishpa.

8 Piru Jisusqam nirgan:

—iA, dyablu, ashuy fiawpaymandal! Chaqa
Dyuspa Santu Librumbim nin: “Tayta Dyustalla
aduray. Pay munashqandalla rurashpa kawsay”,
nishpa.*

9 Chaymandaqam dyabluga Jisusta apargan
Jirusalin llaqgtaman. Waqpim Dyuspa adurana
wasimba mas altu sawanman surqoshpa, Jisusta
nirgan:

* 4:4 Deuteronomio 8.3 * 4:8 Deuteronomio 6.13

—Maya, Dyuspa Churin allip kashpaqa,
kaymanda ura pachakaman brinkay. 10 Chaqa
Dyuspa Santu Librumbim nin: “Dyusmi
anjilningunata rin kamachiq kwidashunambaq.
11 Chaymi makingunapi rinllapa ch'askishug,
ama ni ch'akikikuna waq ura rum1kunap1
tupakashpa chuqrikanambaq”, nishpa.*

12 Chayshina dyablu niptinmi, Jisusqa nirgan:

—Dyuspa Santu Librumbiqam niwanchiqgpis:
“Dyusnikitagar ama  mallipaychu, mu-
nashqaykita ruranambagq?”, nishpa.*

13 Chayshina dyablu tukuy layata rurashpa,
mana atishpa tyintaytaqam, Jisuspa flawpanmanda
suq tyimpupaq ashurgan.

Jisusmi Galiliyapi yach'achikurqan
(Mt4.12-17; Mk 1.14-15)

14 Jisusmi Santu Ispiritupa pudirninwan
kutirqan prubinsya Galiliyaman. Kanan chay
Galiliyapa yumbay llagtangunapim waqpi kaypi
famanga shikwakargan. 15 Chaqa Jisusqam kada
llagtaman ch'ayashpaqa, sinaguga wasikunaman
yaykushpa, shumaqta yach'achikurgan. Chaymi
yumbay ancha alabaqllapa.

Jisustam Nasaritpi disprisyarqanllapa

(Mt 13.53-58; Mk 6.1-6)

16 Jisusmi uywakashqan llaqta Nasaritman
kutirgan. ¥ Waqgpim samana diyapl sinaguga
wasiman rirqan, chayshina kustumbrin kaptin.
Chaymi atarishpa, hawpanllapaman riptin liyiq
Dyuspa Santu Librunmandaqga, 17 gqorganllapa

* 4:11 Salmo91.11-12 * 4:12 Deuteronomio 6.16

Dyuspaq rimaq Isayiyaspa librunda. Chaymi
chay libruta ch'askishpa, kich'ashpa, kayshina
liyirqan:

18 Taytanchiq Dyusmi Ispiritunda qowashqa.
Chaqa akrawashqam, paypa shumaq
nutisyanda pubrikunata yach'achinaypag.
Kach'amuwashgam llakishqa kagkunata
kunswilanaypaq, prisukunata ninaypag:
“Ringillapanam llugshiq”, nishpa,
sarkukunata chapachinaypaq; chay
gesachadu kagkunata washanaypag;

19 yumbayta ninaypaq: “Rinnam ch'ayamuq
Sifiurnikipa allin tyimpun. Chay tyimpupim
payga ancha rin yanapashugllapa”,

nishpa.”
20 Jisusmi chayta liyishpaqa, chay librundaqa
kutichirqanna chay sinaguga wasipi
yanapakuqta. Chaymandagam tiyarganna.

Chaymiyumbay chaypi kagkunaga ancha unayta
chaparganllapa Jisustaga. 21 Chaymi Jisusqa
nirgan:

—Dyuspa Santu Librunmanda kay
liyishqaygam kanan diya fawpaykillapapi
kumplishgana, nishpa.

22 Chaymi yumbay chay uyagkunaga ispan-
tashqata, Jisusta ancha alabashpa, kayshina par-
laqgllapa:

—iAncha shumagqtaraq riman! nishpa.

Piru chayshina nishpaqgam, sugnin sugnin pay-
pura nirqganllapa:

* 4:19 Tsafas 61.1-2

—Piru kay runaqam Jusipa churin, ¢manachu?
nishpa.

23 Chaymi Jisusqa paykunata nirqgan:

—Qamkunaqgach'i chay rimashqgaypaqqa
niwangimanllapa: “Qam ambikuqqar,
gamlla ambikashpa, kach'akay. @ Maya, waq
Kapirnawun llaqtapi yumbay chay rurashqayki
milagrukunata, kay llaqtaykipipis ruray
rikanaypagqllapa”, nishpa.

24 Chayta nishpagam, Jisusqga nirqambis:

—Alliptam niykillapa, Dyuspaq rimagku-
natagam mana allitaga ch'askinllapachu kikin
llagtambiqa. 25 Manchu Dyuspaq rimaq
Eliyaspa tyimpumbim kimsa wata y midyuta
mana tamyarqanchu. Chaymi tukuy Isrrayilpi
ambrunawan ancha padisirqanllapa. Chay
tyimpupim Isrrayilpiqga achka biyudakuna
karqan. 26 Piru Dyusqam chay rimaq
Eliyastaga mana ni suq isrraylina biyudaman
kach'arganchu yanapanambag. Ashwanmi
kamachirqan suq nasyunman rinambagq, chay
prubinsya Sidumba Saripta llagtanman, suq

biyudata yanapanambaq.” 27 Chayshinallam
Dyuspaq rimaq Elisiyupa tyimpumbipis
Isrrayilpiqa achka ismuykaq kwirpuyuq
runakuna karqan. Piru Elisiyupismi mana ni
mayqganninda kach'akachirqanchu. Ashwanmi
chay nasyun Siryamanda kaq runa Naman
shutiqta kach'akachirganqa.”

28 Chayshina Jisus furastirukunata
sawachashpa niptinmi, chayta uyashpa, chay

* 4:26 1Reyes17  4:27 2Reyes5

sinaguga wasipi yumbay kaqkunaqga ancha
pifiakurganllapa. 29 Chaymi Jisusta piskashpa,
chay Nasarit llaqgtamanda aparqganllapa, suq
filamanda wichukuq. Chaqa chay llaqtagam
ancha altu qaqgapa sawambi kargan. 30 Piru
Jisusqam paykunapa ch'awpinda rirqan.

Suq runapim dyablupa ispiritun tiyarqan

(Mk1.21-28)

31 Jisusqam rirgan prubinsya Galiliyapa
Kapirnawun llagtanman. Chay llaqtapiqam
samana diyapi sinaguga wasiman rishpa,
chaypi 32 ancha yach'ayniyugq kamachikuq
kashpa, yach'achikurgqan. Chaymi uyagkunaqa
ancha ispantarqanllapa. 33 Chay sinaguga
wasipiqam kargan suq runa. Paypigam dyablupa
ispiritun tiyaq. Chaymi chay runaqa kayshina
gayach'akurqgan:

34 —jA, qam, Jisus Nasaritmanda kaq! iDij-
awayllapa! jAma mitikuychu nogqaykunamanga!
¢Ima, kayman shamushpachu, ringi chingachi-
wagqllapa? iNogagam rigsiyki! jQamgam Dyuspa
santu Churin kangi! nishpa.

35 Chaymi Jisusqa chay dyabluta anyashpa,
nirgan.

—iUyaray! jLlugshiy kay runamanda! nishpa.

Chayshina Jisus kamachiptinqam, chay
dyabluga yumbaypa  fiawpanman  runata
waqtakushpa, mana chuqrishpachu, paymanda
llugshirqanna. 36 Chayta rikashpam, runakunaqa
ancha ispantashgata sugnin suqgnin Jisuspaq
parlarqanllapa:



SAN LUKAS 4:37 Xxxii SAN LUKAS 4:41

—¢Ima laya pudirniyuq awturidar kashpam,
dyablukunata atin qatiyta? jRikay, “Llugshiy”
niptinlla, chay dyablukunaqa das lugshin!
nishpa.

37 Chay famangam chay llagtamandaqa
chay prubinsyapa yumbay lugarningunaman
shikwakarqan.

Jisusmi Pidrupa swigranda kach'akachirqan

(Mt 8.14-15; Mk 1.29-31)

38 Chaymandagam Jisusqa chay sinaguga
wasimanda llugshishpa, Simun  Pidrupa
wasinman rirqan. Chay Simumba swigranmi
ancha jwirti jibriwan qeshyaq kamapi
karqgan. Chaymi Jisusta rrugarqganllapa
kach'akachinambaq. 39 Chayraykum Jisusqa
geshyagman rishpa, kumurashpa, jibritaqa
anyarqan. Chayshina anyaptinllam, chay
warmiqga jibrimanda das kach'akarqan. Kanan
chay urasmi atarishpa, paykunata qararqan.

Jisusmi geshyaqgkunata kach'akachirqan
(Mt8.16-17; Mk 1.32-34)

40 Rupay seqaykaptinnam, tukuy laya
nanayniyugkunata apamurganllapa Jisusman.
Chaymi payga makinda sugpa sugpa sawanman
rurashpa, yumbayta kach'akachirqgan.
41 Achka runakunamandam dyablukunata
gatirqan. Chaymi dyablukunaqa llugshishpa,
qgayach'akurqgan:

—iA, gamgam Dyuspa Churin kangi! nishpa.

Piru Jisusqgam paykunata anyashpa, mana di-
jarganchu masta rimananllapa. Chaqa chay

dyablukunagam yach'arganllapa: Jisusqam Dyus
Akrashqan Washadur, nishpa.

Jisusmi Galiliyapi yach'achikurqan
(Mk 1.35-39)

42 Achikyaykaptinnam, Jisusqa chay
llagtamanda llugshishpa, suq chunchamanna
rirgan. Chay chunchapi kaykaptimbismi,
ancha achka runakuna, warmikuna maskarqgan
tarinangaman. Chaymi tarishpaqa, ancha
rrugarqganllapa, paykunamanda amana
rinambag. 43 Piru Jisusgam paykunata nirgan:

—Rinim suq llagtakunamambis, Taytay Dyuspa
shumaq nutisyanda yach'achikuq, payta allita
kasunanllapa. Chaga chaypagqmi nogataga
kach'amuwashqa, nishpa.

44 Chayshina nishpam, Jisusqa chay prubin-
sya Galiliyapi llaqgtan llagtan purishpa, sinaguga
wasikunapi yach'achikurqan.

)

Achka piskadukunatam piskarqanllapa

(Mt4.18-22; Mk 1.16-20)

1 Suq diyam Jisusqa Jinisarit atun qoch'apa
manyambi kaykarqan. [Nuta: Chay Jinisarit
qoch'allam Galiliya qoch'apis shutiq.]

Chaypim Jisusqa Tayta Dyus nishganda
yach'achikuykarqan. Chaymi ancha achka
shamugkuna ancha kumsanakushpa Jisusta
kich'kichashpa yaqga bulargan. 2 Chayshina
yagqa bulaptinllapagam, Jisusqa rikargan
ishkay yakupi puriq barkuta chay qoch'apa
manyambi shayaykaqta. Chaqga piskaduta

piskagkunagam chay barkukunamanda
ishkishpa, atarrayangunata mayllaykarqganllapa.
3 Suq barkum Simun Pidrupa karqan. Chay
barkunman Jisus llugshishpam, chay Simunda
nirqan:

—Kay barkuykita kay manyamanda ashlita
wagkaq apay, nishpa.

Chayshina apaptinmi, Jisusqa chay
barkupina tiyashpa, chay atun qoch'amanda
chay manyambi kaqgkunata yach'achirgan.
4 Ushyashpa yach'achikuytagam, Simun Pidruta

nirgan:
—Barkuykita kay atun qoch'apa mas
ch'awpinman apashpa, atarrayaykita

wichuyllapa, piskadukunata piskanayki, nishpa.
5 Chaymi Simun Pidruqa nirqan:
—Yach'achikuq Taytitu, kay tutam yuraqashtin
yanga trabajashpa, mana nimatapis piskashqal-
lapachu kani. Piru gam niwaptikiqa, atarrayayta
wichurishaq, nishpa.
6 Chaymandagam atarrayanda wichuptinga,
allipta ancha achka piskadukuna atarrayambiga

bulsachakargan. Chaymi llashaqwanga
atarrayanqa llikikaykarganna. 7 Chayshina
kaptingam, paykunaqga makingunawan

sifiiyakushpa, qayarqganllapa chay suq barkupi kaq
kumpaiiirungunata, shamunambagqllapa yanapag.
Shamuptinllapagam, yumbayninmanda
ishkandin barkuta ancha wundachirqganllapa
piskadukunawan. Chaymi chay barkukuna
ancha llashagwanga yaqqa seqarganllapa chay
atun goch'aman. 8 Chaymi Simun Pidruga Jisuspa
Aawpambi qongorikushpa, nirgan:

—Kamachikuq Taytitu, nogqagqam ancha
uchayuq runa Kkani. Chaymi rrugayki
nogamandaga ashunaykipaq, nishpa.

9 Chaga Simun Pidrugam chay pullan kagku-
nawan ancha achka piskaduta surqoshqanrayku,
Jisuspaq ancha ispantarganllapa. 10 Simun
Pidrupa kumpafirungunam Jakubuwan Jwan
kargan. Paykunaqam Sibidiyupa churinguna
karqgan. Jisusmi Simun Pidrutaqa nirqan:

—Ama manchaychu. Chaqa piskadukunata
maskashqaykishinam, kananmandaqa runaku-
natana maskashpa, ringi yach'achiq, noqapi kriy-
inanllapa, nishpa.

11 Chaymi paykunaqga barkunllapata atun
qgoch’'amanda manyanman surqoshpaqa,
chaypina tukuy imandinda dijashpa, Jisuswanna
rirganllapa.

Jisusmi suq ismuykaq kwirpuyuq runata
kach'akachirqan

(Mt 8.1-4; Mk 1.40-45)

12 Suq llaqtapi Jisus kaykaptinmi, payman
ch'ayarqan suq runa ismuykaq kwirpuyug.
Chaymi  Jisusta  rikashpaqa, Nawpanman
rishpa, qonqorikushpa, qaqllanda pachaman
ch'ayachishpa, ancha rrugarqgan:

—Kamachikuq Taytitu, munashpaqam kay
nanayniymanda atingi  kach'akachiwayta,
nishpa.

13 Chaymi Jisusqa chay millanaypaq runapa
sawanman makinda rurashpa, nirgan:

—Munanim kach'akachishuyta. Chayri kanali-
tan kach'akay, nishpa.

Chayta niptinllam, chay geshyayqa limpu chin-
gargan. 14 Chaymandaqam Jisusqga chay runata
kamachirqan:

—Amakish  pitapis parlachingichu kay
kach'akachishushqaypaq. Ashwan kuramanlla
rishpa, Muysis kamachikushganshina ufrin-
daykita Dyuspaq qoy, yumbay yach'anambagq:
Waq runaqam kach'akashqgana, nishpa.

15 Piru Jisuspagqam chay parlaqa diyapi diyapi
ashwamba shikwakargan. Chaymi ancha achka
runa ch'ayamurqganllapa, payta uyanambag,
nanayninmanda kach'akachinambaq. 16 Piru
Jisusqam paykunamanda ladiyashpa, kutin kutin
rirgan chuncha lugarkunaman, Tayta Dyusman
maifiakuq.

Jisusmi suq runa waflushqgashina kwirpuyuqta
kach'akachirgan

(Mt 9.1-8; Mk 2.1-12)

17 Suq diyam Jisus yach'achikuykaptin, chaypi
tiyaykarqan wakin farisiyu duktrinayugkuna,
Muysispa liyningunata wakin yach'achikugkuna.
Paykunagam shamushgqallapa kargan
prubinsya Galiliyapa, prubinsya Judiyapa
llagtangunamanda, Jirusalinmandapis. Kanan
Jisusqam Dyuspa pudirninwan geshyagkunata
kach'akachiykargan. 18 Chaymi wakin runaku-
nagqa suq runa waflushqashina kwirpuyuqta
parapi apamushpa, ch'ayamurqganllapa.
Paykunagam ancha munarganllapa ukuman
yaykuyta Jisuspa fawpanman, chaypi chay
geshyaqta kach'akachinan. 19 Piru ancha unda
runa kaptinmi, mana mayta atirqanllapachu

yaykuytaqa. Chaymi wasipa sawanman
geshyaqta surqorganllapa. Chaymandagam
tijakunata ashuchishpa, waskakunawan
parambi  watashpa, geshyaqtaqga uku

runakunapa ch'awpinman, Jisuspa fawpanman
ishkichirganllapa. 20 Chaymi Jisusqa ancha
kriyigkunata rikashpa, nirqan:

—Runita, uchaykikunamandam pirdunayki,
nishpa.

21 Chay nishqambaqmi Muysispa liyningunata
chay  yach'achikugkuna, chay  farisiyu
duktrinayugkuna yuyarqanllapa: “¢Ima pitaq kay
runaqga chayshina nishpa Dyusshina tukushpa,
Tayta Dyusta burlaykan? jPaqta imanan imal!
Chaga manam pipis atinchu runakunapa
uchangunata pirdunayta. Tayta Dyusllam atin
pirdunaytaqga”, nishpa.

22 Chaymi Jisusqa yuyashqanllapata
yach'ashpa, paykunata nirgan:

—c¢Imaraykutaq chay mana  baligkunata

yuyaykangillapa? 23 Mayd, ¢imataq mas
trabajus ruranaypad, ichu ninaypaq:
“Uchaykikunamandam  pirdunayki” ichu
ninaypaq: “Kach'akachiykim; atarishpana,
riy” nishpa? 24 Chaymi rini rikachishuq
yach'anaykillapa: Tayta Dyusmi Jisukristuta
pudirniyuqta numbrashqa, runakunata

uchangunamanda pirdunanambag, nishpa.
Chaymandagam Jisusqa chay runa
wafhushgashina kwirpuyugqta nirgan:
—Qamtam niyKki, atarishpa, paraykita apashpa,
riyna wasikiman, nishpa.

25 Chayshina kamachiptinllam, yumbay
chapaykaptin, das atarirqan. Chaymi chay uras
paranda tandashpa, Dyusta ancha alabaqshina
rirganna wasinman. 26 Chayta rikashpam,
yumbay chaypi kagkunaqa ancha ispantashqata
Dyusta ancha alabarqganllapa. Kanan
manchashqgatam kayshina parlarqganllapa:

—Mana nunka rikashqanchiqtam kananga
rikanchiq, nishpa.

Jisusmi qayarqan suq runa Libi shutiqta
(Mt 9.9-13; Mk 2.13-17)

27 Chaymandagam Jisusqga chay kashganman-
daqga rirqanna. Chaymi rigshinaqa rikargan suq
runa Libi shutiqta. [Nuta: Chay Libillam Matiyupis
shutiq.] Chay Libigam tiyaykarqan kuntribusyun
kubrakunan dispachumbi. Kanan Jisusqam Li-
bitaqa nirqan:

—Shamuy, aku nogawan, nishpa.

28 Chaymi Libiqa das atarishpa, tukuy imata
dijashpa, Jisuswanna rirqan.

29 Chaymandagam chay Libiga Jisusta
wasinman apashpa, suq atun fyistata paypaq
rurargan. Kanan wakin kuntribusyunda
kubrakugkuna, suq runakunapismi chay
mesapilla pulla tiyaykarqanllapa. 30 Chaymi
chayta rikashpaqa, farisiyu duktrinayugkuna,
Muysispa liyningunata yach'achikugkunaqa
ancha pifiakushpa, Jisuspa yach'akuqningunata
kayshina anyarqanllapa:

—c¢Imaraykutag qamkunaqga kuntribusyunda
kubrakugkunawan, sug laya uchayuq



SAN LUKAS 5:31 XXXIX SAN LUKAS 5:36

runakunawan tandakashpa mikuykangillapa,
upyaykangillapaqga? nishpa.

31 Chaymi Jisusqa chay pifiakugkunata nirgan:

—~Qeshyagkunallam munan ambikuqtaqa.
Chay mana qeshyagkunagam ambikuqtaga
mana munanchu. (Kay uchayugkunagam chay
geshyagkunashinaqa.) 32 Chayshinallam noqaqa
shamushqa kani uchayugkunata qayanaypag,
uchangunata dijashpa, Dyuspi kriyinanllapa.
Piru manam shamushqachu kani chay mana
uchayuq tukugkunata gayagq, nishpa.

Jisustam ayunupagq tapurqanllapa
(Mt 9.14-17; Mk 2.18-22)

33 Wakin runakunam Jisusta tapurgan:

—Jwan  Shutichikugqpa yach'akuqninguna,
yumbay farisiyu duktrinayugkunaqa ancha
ayunanllapa; kutin kutin Dyusman mafiakunllapa.
¢Imaraykutaq gqamba yach'akugnikikuna mana
ayunashpachu mikunllapa, upyanllapa? nishpa.

34 Chaymi Jisusqa paykunata nirgan:

—Maya, suq kasaraq runa kumpaiiirungunata
kumbidashpa, fyistapi kaptinqgachuragq,
atingimanllapa chay kumpafirungunata
ayunachiyta? @ Manam. Chayshinallam kay
yach'akugniykunapis pullay kushikuykash-
pagam, mana ayunanllapachu. 35 Piru suq
diyam kuntrawagkuna paykunamanda rinllapa
akrawaq.  Chayshina akrawaptinraqmi, kay
yach'akugniykunapis rinllapana ayunag, nishpa.

36 Jisusgam kayshinapis suq kumparasyunda
rurargan:

—Manam pipis mushuq mudananmanda
suq pidasuta kuchunchu, mawka mudananda
rrimindananqa. Chaga mushuq mudananda
kuchuptingqam gesachakan. @ Kanan mushuq
rritasugam mana pullachu mawkawanqa.
Siraptingqam  mana  shumaqchu  kanqa.
37 Chayshinallam 1ullu binutapis mana
wichunchiqgchu mawka gqara taligamanga.
Chaga llullu binugam garwashpa, mawka qgara
taligataqa pach'yachin. Chayshinam binu, gara
taligaqa gesachakan. 38 Chayri mushuq binutaqa
wichushun mushuq qara taligaman (chay gara
chutakashpa, ama pach'yanambaq). [Nuta: Chay
llullu binugam Jisuspa mushuq nutisyanshina.
Chay mawka qara taligaqam isrraylinukunapa
chay unay kustumbringunashina.] 39 Piru
chay garwashqga binutalla upyaqqam, llullu
binutaga mana munanllapachu: Qarwashqa
binum nogapaqgga mas allinga, nishpa.

6

Samana diyapim trigukunapa ispigangunata
pitirqganllapa

(Mt 12.1-8; Mk 2.23-28)

1 Suq samana diyapim Jisusqa
yach'akugningunawan tarpudukunapa ukunda
pasaykarqan. Chaymi yach'akugningunaqa
mallagnashpa, triguta pitishpa, qaqoshpa,
mikuykarqanllapa. 2 Chaypaqmi wakin farisiyu
duktrinayugkuna Jisusta anyarqganllapa:

—Samana  diyapigam mana  balinchu
trabajananchiqqa.  ¢Imaraykutaq kay samana

diyapi  wakin  yach'akuqnikiqa trigupa
ispigangunata pitikushpa, gaqgokushpa
trabajaykanllapa? nishpa.

3 Chaymi Jisusqa paykunata nirqan:

—Ima, ¢manachu liyishqallapa kangi chay
unay gubyirnu Dabid kumpaifiirungunawan
mallagnashpa rurashqandaqa? 4 Karpamanda
adurana wasipi ufrinda tandakuna kagmi
kurakunapaqlla kargan. Piru Dabid mana
dirichuyuq kashpapismi, chay adurana wasiman
yaykushpa, chay ufrinda tandakunata mikushpa,
chay kumpafiirungunatapis qorqan mikunambag.*

5 Chaymandaqam Jisusqa nirgan:

—Nogagam Dyusmanda Shamuq Runa kashpa,
samana diyapa dwifiun kani. Chaymi atini ka-
machikuyta: Kaymi alli ichu kaygqam mana al-
lichu, samana diyapi rurananchiqqa, nishpa.

Jisusmi  kach'akachirqan suq qendishqa
makiyuq runata

(Mt 12.9-14; Mk 3.1-6)

6 Suq samana diyapim Jisusqa sinaguga
wasiman rishpa, chaypi yach'achikuykarqan.
Chay ukupigam suq runa allin ladu
gendishqa makiyuq karqan. 7 Chaymi
Muysispa  liyningunata  yach'achikugkuna,
farisiyu duktrinayugkunaga Jisusta ancha
chaparqanllapa: ¢Payqachu rin kach'akachiq chay
runata kay samana diyapi ichu mana? nishpa.
Chaga paykunagam yuyarqanllapa, chaypaq
tumbashpa dimandananllapa. 8 Piru Jisusqam

* 6:4 Levitico 24.5, 9; 1 Samuel 21.6

yuyayninllapata yach'ashpa, chay gendishqa
makiyuq runata nirqgan:

—Atarishpa, shamuy kay ch'awpiyllapaman,
nishpa.

Chaymi runaqga atarishpa ch'awpinllapapina
shayarqan. ° Chaymandagam Jisusqa chay jus-
gagkunata nirgan:

—Maya4, niwayllapa: ¢Imatam Tayta Dyus ka-
machiwanchiq, samana diyapi rurananchigqa?
¢Allita rurananchiq ichu maluta? ¢Suq runata
washananchiq, ichu wanchinanchiq? nishpa.

10 Chayshina Jisus nishpagam, yumbay
chay rridurnimbi kagkunata chapashpa, chay
gendishga makiyuq runata nirqgan:

—Chutay makikita, nishpa.

Chaymi chay runa makinda diki chutaptinlla,
gendishga kashqanmandaqga dasna allinyarqgan.
11 Chayta rikashpaqam, chay kuntragkunaqa an-
cha fiyuta pifiakurganllapa. Chaymi paykunapura
parlarganllapa: ¢Imanachishundaq Jisusta? nishpa.

Jisusmi yach'akugningunamanda dusita akrar-
qan, apustulninguna kanambagq

(Mt 10.1-4; Mk 3.13-19)

12 Chay diyakunapim Jisusqa rirgan
suq lumaman Dyusman mafiakug. Chay
lumapigam chay tutaga yuragarqan Dyusman
mafiakushpa. 13 Chaymandagam achikyaptinqa,
yach'akugningunata gayashpa, yumbay
paykunamanda dusita akrashpa numbrarqan,
apustulninguna kanambag. 14 Chay dusi
apustulningunagam kaykuna kargan: Simun;
payllam Pidrupis shutirqan; paypa masan

Andris; wakingam Jakubu, Jwan, Filipi,
Bartulu, 15 Matiyu, Tumas, Alfiyupa churin
Jakubu. Suq Simun shutiqtapismi akrarqgan,

apustulnin kanambaq. Paymi isrraylinu
Kananista partidumanda kargan. 16 Ishkay
apustulkunagam Judas shutirgan. Suggqam

Jakubupa masan karqan. Sugqgam Judas Iskaryuti
shutirqan. Chay Judas Iskaryutim suq tyimpupi
Jisusta kuntragkunaman intrigakurqgan.

Jisusmi achka runakunata yach'achirqan

(Mt 4.23-25)

17 Jisusmi chay lumamanda
yach'akugningunawan shamushpa, suq
pambaman ch'ayarqanllapa. @ Chaypim ashla
unayarqan. Ancha achka runa, warmim
chay pambaman ch'ayamushqallapa karqgan
prubinsya Judiyapa kapitalnin Jirusalinmanda,
yumbay llagtangunamanda, Tiru llaqtapa, tukuy
Sidun llaqtapa kustangunamanda. Paykunagqam
shamushqallapa karqan Jisusta uyanambagq,
geshyayningunamanda kach'akanambaq.
18 Chaymi Jisusqa paykunata kach'akachishpa,
runakunamanda dyablukunatapis qatirqan.
19 Kanan paygam ancha pudirniyuq kashpa,
geshyagkunapa sawanman makinda rurashpa,
yumbayta kach'akachirqan. Chaymi yumbay
geshyagkunaqa imashinapis munarqganllapa Jis-
usman makinda rurayta kach'akanambaqllapa.

Kushikugkuna mana kushikugkunawan

(Mt5.1-12)

20 Jisusmi yach'akugningunata chapashpa
nirqan:

—Qamkuna pubrikunaqgar kushikuyllapa.
Chaqa Tayta Dyus allita kamachikushpaqgam,
shumaqta rin ch'askishuqllapa, @ paywan
kawsanaykillapa.

21 ’Kanan qamkuna mallagnagkunapisri
kushikuyllapa. Chaga suq diyagam
ringillapa undaq. Qamkuna waqagkunapisri
kushikuyllapa. Chaga suq diyagam ringillapa
kushikug.

22 "Noqgapi kriyishqaykirayku
ch'ignishuptinllapa ichu gatishuptinllapa
ama tandakanayki paykunaman, ichu mana
allikunata rimashuptinllapa, ichu maluku-
natashina musyashuptinllapaqa, kushikuyllapa.
23 Chaga ancha shumaq primyutam syilupiga
ringillapa ch'askiq. Unay tyimpupipismi chay
ch'ignishugkunapa agwilungunaqga chayshinalla
Dyuspaq rimagkunata ancha gesacharqanllapa.

24 ’Piru jimanangillaparaqri gamkuna
kapugkunaqga! Dyuswanqam manaringillapachu
kushikugq. Chaqga kay pachapi bwina bidata
pasashpagam kushikuykangillapa.

25 ’iAy, imanangiraqri gqamkuna unda unda
mikugkunaqa! Chaqa ringillapam mallagnaq.
ilmanangiraqri qamkuna asikugkunaqa! Chaqa an-
cha llakishpam, ringillapa waqag.

26 ’jAy, imanangiraqri qamkuna, runa
masikimanda alabashqakunaqa! Chaqa chay
alabashugkunapa unay agwilungunapismi
Dyuspaq rimaq tukugkunataga chayshinalla
alabarqganllapa.

Jisusmi yach'achikurqan, ch'igniwaqninchiqta
kuyananchiq

(Mt 5.38-48; 7.12)

27°Piru qamkuna uyawaqkunatam niykillapa,
kuntraykikunata kuyayllapa. Ch'ignishugkunata
allita rurayllapa. 28 Maldisyashugkunata
niyllapa: “Dyus yanapashunqga”, nishpa.
Musyashugkunapaq Dyusman maiiakuyllapa,
paykunata yanapanambagq. 2° Maygan runa suq
ladu qaqllaykipi takashuptinga, suq ladutapis
qoy, chaypipis takashunambag. Kapaykita
qoch'ishuptimbis, kushmaykitapis dijay apanam-
baq. 30 Mayqan imata mafiashuptimbis, qoy. Pi
imaykita qoch'ishuptimbis, amana maiiaychu
kutichishunanga. 31 Qamkuna munashpa
runa masikikuna allita rurashunambaqqa,
paykunatapis chayshina allitalla ruray.

32 ’Kuyashugkunatalla kuyaptikigqam,
Dyuspaqga mana balingillapachu. Chaqga
chay ancha uchayugkunapismi kuyagkunatalla
kuyan. 33 Chaymi qamkuna faburta rurashuqtalla
faburta  ruraptikiqa, Dyuspaqga  mana
balingillapachu. Chaga asta chay ancha
uchayuq kagkunapismi chayshinalla ruranllapa.
34 (Chayri gamkunapa imayki kaptinga,
runa masiki ima nisitashqanda pristayllapa.)
Piru imata qoshunanrayku pristaptikigam,
Dyuspaqgqa mana balingillapachu. Chaqa
chay uchayugkunapismi pristan chay
iman qogkunatalla. 35 Piru gamkunaqar
ashwan kuntraykikunata kuyashpa, allita
rurayllapa. Qamkunapa imayki Kkaptinqar,
ima nisitashqanda pristayllapa. Piru ama



SAN LUKAS 6:36 xlvi SAN LUKAS 6:40

imata goshunanraykuchu pristayllapaqa.
Chayshina allita ruraptikigam, Dyusqa ancha
shumaq primyuykita rin qoshuqgllapa. Chayta
rurashpallapaqam, Dyuspa wambranguna
ringillapa kaq. Chaqa Dyusqam ancha allin
kashpa, chay mana ni agradisigkunata, chay
malukunatapis yanapan. 36 Chayri ancha allin
Taytanchiq Dyus llakipashuptinqa, qamkunapis
llakipakugkuna kayllapa.

Runa masinchiqtaqa ama jusgashunchu
(Mt7.1-5)

37 ’Ama jusgakuychu, qamkunapis ama jus-
gadu kanaykillapa. Sugkunata ama wichupayl-
lapachu, gamkunapis ama wichupadu kanaykil-
lapa. Ashwan sugkunata pirdunayllapa, gamku-
napis pirdunadu kanaykillapa. 38 Imayki kaptim-
bis, sugkunata qoyllapa. Chayshina qoptikigam,
Tayta Dyus rin qoshuq. Chaqga Dyusqa ancha
achkata qoshushpa, kuyuchishpa, ch'apsishpa,
llapchashpa, ich'akaykaqta rin millgachishug.
Chay ima tantuta yanapaptikim, Dyuspis chay
tantuta rin yanapashugqllapa, nishpa.

39 Chaymandagam Jisusqa kay kumparasyun-
dapis yach'akugningunata nirgan:

—Suq sarku runaqa ¢imashinaraq apanman
suq sarkutaga? Manam atinchu. ¢Imanaymi
apanqaqa? Ashwambam suq ush'’kuman
ishkandin seqanmanllapa, ¢manachu?
40 Chayshinallam suq yach'akugga mana
rinchu binsiq yach'achikugnindaqa. Piru
tukuy imata allita yach'akushpaqam, chay
yach'achikugninshina atin kayta.

41 ’Qamkuna mas uchayugkunaga ama
jusgayllapachu, kriyiq masiki ashla wuchata
ruraptinga. Chaqa jusgashpaqam, paypa
Nawimbi suq pidasu ugshitashina Kkaqta
chapaykangishina, mana intyindishpa qamba
fawikipi suq bigashina kashqanda. 42 Chayshina
chay kikin fawikipi suq ancha atun biga
kashganda mana rikashpaqa, ¢manachu
penqakungi masaykita ninayki: “Masita, dijaway
Nawikimanda chay wugshitata surqonaypaq”
nishpaqa? iA, qamkuna shimikiwanlla
kasukugkuna! iSugta jusganaykigam kan
grasyayki!  jChaga suqta jusganaykimandaqga
puntata qamba fawikimandaraq chay ancha
atun bigata surqoy! Chayshina allita
chapakushparaqmi, kriyiq masikipa fiawinmanda
ugshitataqa atingi surqoyta. Managa manam
atingichu, nishpa.

Allin runata mana allin runataqam rigsinchiq

rurashqanmanda
(Mt 7.17-20; 12.33-35)

43 °Suq vyura mana baliggam mana
allitaga puqonchu. Piru suq allin yuragam
allinda pugqon. 44 Chayshinam yumbay
plantakunataga puqoyninmanda rigsinchiq,
¢manachu? Kashamandagam mana iguskunataqa
pallanchiqchu. Chayshinallam chay sarsaman-
dapis mana ubaskunataga pallanchigchu.
45 Chayshinallam allin runaqa allikunata riman,
allin yuyaykuna shunqombi kashqanrayku. Piru
chay mana allin runakunagam mana baligkunata
riman, malu yuyaykuna shunqonllapapi

kashqanrayku. Chagqa shunqombi ima
laya yuyaykuna kashqandam shiminwanga
rimanllapa; manam maymandachu.

Runakunapa bidanllapam ishkay laya wasiku-
nashina

(Mt 7.24-27)
46 ’sImaraykutaq = qamkunaqa  “Sifiursitu,
Sifiursitu” niwangillapaqa, nishushqgayta

mana kasushpaqa? 47 Suq kumparasyunda
nishqaykillapa. Nogqata allita kasuwagkunagqam
suq yach'ayniyuq runa wasita ruraqgshina.
4 Chay yach'ayniyuq runagam wasinda
ruranambaqqa allakurgan uku angu rumiman
ch'ayashtin. Chaymandaqam chay jwirti rumipa
sawambina simyintunda rurashpa, wasinda
alsargan. = Chaymanda ushyaptinqam, rriyu
undashpa, ancha jwirtita ch'ayamurgan bulaq
chay wasitaga. Piru manam ni kuyuchirganchu,
rumipa sawambi allin simyintuyuq kashqgan-
rayku. Chay rumipa sawambi wasikugshinam
noqata kasuwagkunaga. 49 Piru mana
kasuwagkunagam suq runa pamba allpapi
mana simyintuyuq wasinda ruragshina. Chaqa
wasinda ushyaptinqam, chay rriyu undashpa,
ancha jwirtita ch’'ayamushpa, chay wasi mana
simyintuyuqta bulashpa, limpu chingachirqgan,
nishpa.

7

Jisusmi suq rrumanu suldadupa kriyadunda
kach'akachirqan
(Mt 8.5-13)

1 Jisusqam paykunata yach'achishpaqa,
rirqanna Kapirnawun llaqtaman. 2 Chaypim
suq rrumanu suldadu tiyaq. Chay suldadugam
achka suldadukunapa kamachikuqnin kargan.
Paypam suq ancha kuyashqgan kriyadun geshyaq
wafluykarqanna. 3 Chay rrumanu suldadugam
Jisuspa famanda yach'argan. Chaymi kach'arqan
kamachikuq ansyanu isrraylinukunata,
rinambaqllapa Jisusta rrugashpa apamug,
kriyadunda kach'akachinambag. 4 Chaymi
kach'adungunaqa rishpa, Jisusta  ancha
rrugarqanllapa:

—Ancha allinmi chay rrumanu suldaduga.
Yanapayri yush'ayku. 5 Chaga noganchiq
isrraylinukunatam ancha kuyawanchiq. Chaymi
sinaguga wasita rurashqa noqaykunapag,
nishpa.

6 Chayshina niptinqam, Jisusqa chay rrugagku-
nawanna rirqan. Chaymi suldadupa wasinman
yaggqana ch'ayaptinqa, chay rrumanuqga wakin
kumpaiiirunda kach'arqan, fianmanlla tingushpa,
ninanllapa:

—Taytitu, amar pifiakuychu. Amanar
kaykamanga shamuychu. Chaga manamir baliq
runachu kani, kay wasiyman yaykunaykiqa.
7 Chaymi mana rirqaychu noqa kikiy
maskashuqqa. Kamachikuyri. Chay
nishqaykiwanllam kriyaduyqa rin kach'akaq.
8 Chaga noqgapismi kamachiwaqta kasuni.
Chayshinallam kamachishqay suldaduykunapis
kasuwan. Sugninda “Riy”, niptiymi, rin. Suqta
“Shamuy”, niptiymi, shamun. Kriyaduyta
kamachiptiy, imata ruranambismi ruran.

9 Chayshina niptinmi, Jisusqa ancha ispan-
tashpa, kushikurqan. Chaymi tikrakashpa chay
pullan rigkunata nirqgan:

—Alliptam niykillapa, kay ancha Kkriyiq
runatashinagam mana ni suqta tarishqachu
kani, ni kay llaqta masinchiq isrraylinukunapi,
nishpa.

10 Chaymandaqam chay kach'adungunaqa
wasiman  kutirishpaqa, chay  kriyadun
geshyaqtaqga kach'akashqgatana tarirqanllapa.

Jisusmi suq biyudapa wawanda kawsachirqan

11 Chaymandagqam Jisusqa Nayin shutiq
llagtamanna rirqan. Paypa pullanmi rirqanllapa
yach'akugninguna, ancha achka runakuna,
warmikuna. 12 Chay Nayin llagtaman
yaqgqana ch'ayashpaqam, rikarqan suq almata
apaykaptinllapa pambaq. Chay wafiushgagam
suq biyudapa sapalan ullgo wawan kashqa
karqgan. Chay llagtamandagqam achka runakuna,
warmikuna riykarqan pambakugq, chay biyudata
kumpafiashpa. 13 Chaymi Jisusqa chay biyudata
chapashpa, llakipashpa nirqan:

—Amar waqaychu, nishpa.

14 Chaymandagam almaman qgemikashpa,
paranman makinda rurarqan. Chaymi chay
apagkunaga riykashqanmanda  shayaptin,
Jisusqa chay almata nirgan:

—Wambra, gamtam niyKi, jatariy! nishpa.

15 Chayshina niptinllam, chay wafiushqa
wambraqa alsakamushpa, parlarganna.
Chaymandaqam Jisusqa chay wambrataga
kawsaqtana mamanda intrigargan. 16 Chaymi

rikagkunagqa manchashqgata chapashpa, Dyusta
kayshina alabarqganllapa:

—iDyuspaq suq ancha kamachikuq rimaqmi kay
noqanchiqgkunaman shamushgqa! nishpa.

Nirqanllapapismi:

—Tayta Dyusmi shamushqa yana-
pawananchiq, nishpa.

17 Kanan Jisuspa famanqam chay prubinsya
Judiyapa tukuy rridurnin llagtakunaman shik-
wakarqan, “Jisusshi kawsachikushqa”, nishpa.

Jwan Shutichikugmi yach'akugningunata Jisus-

man kach'arqan
(Mt11.2-19)

18 Chaykunata Jisukristu ruraptinmi, Jwan
Shutichikugpa yach'akugninguna yach'argan.
Chaymi paykunamanda yach'ashpa, Jwanqga
ishkay yach'akuqninda qayashpa, 19 Jisusman
kach'arqgan, kayshina tapunambagq:

—May4, ¢qamchu Dyusmanda chay shamunam-
baq Washadur kangi, ichu suqtaraq shuyashaql-
lapa? nishpa.

20 Chaymi chay kach'adungunaqa rishpa, Jis-
usta nirqgan:

—Jwan  Shutichikugmi  kach'amuwashqa
tapushunayllapa: “¢Qamchush Dyusmanda chay
shamunambaq Washadur kangi, ichu suqtaraq
shuyashaqllapa?” nishpa.

21 Chay urasmi Jisusqa achka geshyagkunata
kach'akachiykarqgan. Wakinmandaqam
dyablukunata qatiykarqan. Achka sarkukunat-
apismi chapachiykargan. 22 Chaymi Jisusqa chay
tapugkunata nirqan:

—Kautirishpa, Jwanda niyllapa kay

rikashqaykillapata, uyashqaykillapata,
sarkukuna rikakushqganda, kujukuna
purishqanda, ismuykaq kwirpuyugkuna

kach'akashqanda, surdukuna uyakushganda,
wafhiushgakuna kawsamushqganda, pubrikuna
Dyuspa shumaq nutisyanda uyashqganda.
23 Kanan nogapi mana shaykuq kriyigkuna
kushikunqallapa. Chayta Jwanda niyllapa,
nishpa.

24 Chayshina niptinmi, chay kach'adungunaqa
Jwanmanna kutirirqan. Riptinllapaqam, Jisusqa
chaypi kagkunata kayshina yach'achikurgan
Jwan Shutichikugpaq:

—¢Ima laya runatam rirqaykillapa chapaq
chay chuncha lugarmanqga?  ¢Rirqaykillapachu
chapaq suq runa mana alli yach'aqta, suq kafata
wayra waqman kayman kuyuchiqtashina?
Manam. 25 ;ichu rirqaykillapaqa chapaq suq
ancha ch'aniyuq mudanayuq runata? Manam.
Chaga chay ancha shumaqta mudakugkuna,
chay bwina bida kawsagkunagam tiyanllapa
gubyirnukunapa atun wasingunapi, ¢manachu?
26 Chayshinaqa ¢imata rikaqtaq rirqaykillapaqga?
¢Dyuspaq suq allip rimaqta? Ari, alliptam
niykillapa, Dyuspaq ancha baliq rimaqtam
rirqaykillapa rikagqa. Kanan chay Jwangam
yumbay chay suq rimagkunamanda mas baliq
kashqa. 27 Chaqa chay Jwambaqmi Taytanchiq
Dyusqa Santu Librumbi Akrashqan Washadurta
kayshina niwarqan:

Qamba hawpaykitam nogapaq suq rimaqta rini
kach'aq. Paymi fianda allichanmanshina

runakunata rin yach'achiq, shumagqta

gqamta ch'ayachishunanllapa, nishpa.*
28 Chaymi allipta niykillapa, Dyuspaq yumbay
rimagkunamandam mana ni suq Jwanmandaqa
mas baliqqa kashqachu. Piru noqa Taytaywan ka-
machikuptiy, noqapi yuyakugmanda mas umildi
kagqgam mas baliq rin kaq chay Jwanmandaqa,
nishpa.

29 Chayshina Jisus Jwanda alabaptingam,
yumbay chay uyagkuna asta chay kuntribusyun
kubrakugkunapis nirqanllapa:

—Dyusgam ancha allin kashga noganchiqgku-
nawanga, nishpa.

Chaga  yumbay  paykunatam  Jwanga
shutichishqa karqan. 30 Piru farisiyu
duktrinayugkuna, Muysispa  liyningunata
yach'achikugkunagam mana dijakashqachu
kargan Jwan shutichinambag. Ashwanmi
Tayta Dyus paykunata munaptin washaytaqa,
fyirusyashpa mana munarqganllapachu.

31 Chaymi Jisusqa nirqan:

—¢Imawandaq kay tyimpumanda runakunataqa
atini kumparayta? ¢Ima laya kustumbriyugmi
paykunaqa? 32 Kay mana kriyigkunataqam
kumparani chay wambra mana nimatapis munaq
pugllagkunawan. Manchu wambrakunaqga
plasapi pugllanllapa, fyistatashina rurashpa
ichu suq almata pambaqgshina tukushpa.
Piru wakin wambrakuna mana munaptin
pugllaytagam, chay pugllagkunaqa ninllapa:
“|Fyistapishina flawtata waqachiptiymi, mana

* 7:27 Malaquias 3.1

dansangillapachu! {Pambakugshina llakiy llakiyta
kantaptiypismi, mana  waqangillapachu!”
nishpa. (Chayshinallam wakinnikikuna mana
munangillapachu uyayta ni Jwan Shutichikuqta
ninoqata). 33 Chaqa chay Jwan shamushpa, mana
ni tandata ni allin mikunata mikuptin, mana
ni binuta upyaptingam, nirqaykillapa: “Waq
Jwangam dyabluwan kashpa, lukushina purin”,
nishpa. 34 Chaymandagam Dyusmanda Shamuq
Runa kashpa mikuptiy, imitata upyaptiygam,
noqgapaq ningillapa: “jJjwi, mana undagmi mikun,
upyan! Chay uchayugkunawan, kuntribusyunda
kubrakugkunawanmi  tandakan”, nishpa.
35 Piru Dyus nishqanda kasugkunagam
ancha yach'ayniyugkuna. @ Chaymi shumaqta
kawsaptinllapa, rikagkunaqa intyindinllapa:
Ancha yach'ayniyugmi Dyusqa, nishpa.

Jisusmi farisiyu Simumba wasimbi mikurqgan

36 Suq farisiyu duktrinayuq runam Jisusta
nirqgan:

—Aku wasiyman mikuq, nishpa.

Chaymi Jisusqa wasinman rishpaqa, mesaman
tiyarqan mikunambag. 37 Chay llaqtapim
suq warmi ancha uchayuq karqan. Chay
warmim yach'arqan chay farisiyupa wasimbi
Jisus kashgqanda. Chaymi ikinda ch'ayargan
mishki mutkinata suq rumi pumupi apashpa.
38 Jisuspa ch'akinman gemikashpam, ancha
wagargan. Wagagshinam ch'akingunata
nuyuchirqan waqayninwan. Nuyuchishpagqam
agchanwan chakichishpa, muchashpa, chay
mishki mutkinawan pasargan. 39 Chay farisiyu

Jisusta apagqqam chay warmi chayta ruraykaqta
rikashpaqa, yuyarqgan: Atatayraq kay warmiqa.
Mana allikunata rurashpam purirqan. Kay runa
Dyuspaq allip rimaq kashpaqach'i, atinanda
yach'ayta: Uchayuq warmim ch'akiymanda
piskawaykan, nishpa. 40 Chayshina yuyaptinmi,
Jisusqa nirqan:

—Simun, munanim suq kusitata nishuyta.

Chaymi farisiyuqa nirgan:

—Niwayri, Yach'achikuq Taytitu, nishpa.

41 Chaymi Jisusqa nirgan:

—Ishkay runam suq qellayniyuqta dibiraq.
Sugmi 500 dinaryu gellayta dibirarqan; sugqam
50 dinaryu qellayta dibirarqan. 42 Mana
atiptinllapa pagaraytam, chay qellay dwifiuqa
chay ishkandin dibiraqta pirdunarqan. Maya,
niway, chay dibiragkunaqa, ¢mayganninraq masta
rin kuyaq chay gellay dwifiutaqa? nishpa.

43 Chayshina niptinqam, Simunga nirqan:

—Nogam yuyani, chay runa mas achka dibi-
rashqan pirdunashqanmi mastaga rin kuyaq,
nishpa.

Chaymi Jisusqa nirqan:

—Ari, chayshinam. Allitam yuyashqa kangi,
nishpa.

44 Chaymandagam chay warmita chapashpa,

Simunda nirgan:
—¢Intyindishqachu kangi kay warmi
rurashqgandaqa? Rikay, kay wasikiman

yaykuptiygam, mana qowarqgaykichu yakuta,
ch'akiykunata mayllanayqa. Piru kay warmiqam
wagayninda ich'ashpa, ch'akiykunata aysashpa,
aqchanwan chakichishqa. 4> Qamgam mana

napaykuwashqachu kangi muchawashpa. Piru
paygam  ch'ayamushqay  urasmandapacha
mana shaykuq ch'akiykunata muchashqa.
46 Qamgam mana umaytaga asiytiwanga
pasarqaykichu, shumaqta ch'ayachiwanaykiqa.
Piru payqam ancha ch'aniyuq mishki
mutkinawan ch'akiykunata liyashqa. 47 Chaymi
allipta niyki, Taytanchiq Dyus kay warmita
yumbay uchangunata pirdunaptinqgam, kayshina
ancha kuyawan. Piru Tayta Dyus suq runa
ashla uchayuqta pirdunaptinqam, chay runagqa
ashlitatalla kuyan, nishpa.

48 Chaymandaqgam chay warmitaqa nirqan:

—Uchaykimandam pirdunayki, nishpa.

49 Chayshina niptingam, Jisuswan mesapi
kagkunagqa, suqnin sugnin parlarganllapa:

—¢Imataq kashpa, kay yanga runaqga uchangu-
nata pirdunaykan? nishpa.

50 Piru Jisusqam chay warmita nirqgan:

—Noqapi  kriyishqaykiraykum, yumbay
uchaykimanda pirdunaduna kangi. Kushikush-
pana riy, nishpa.

8

Warmikunam Jisusta yanaparqan

1 Chaymandagam Jisusqa dusi apustul-
ningunawan rirqan achka llagtakunata,
achka  kasiriyukunata, Dyuspa  shumaq
nutisyanda yach'achikuq, chay uyaqkuna Dyusta
kasunambaqllapa. 2 Wakin warmikunapismi
Jisuspa pullan rirqgan. Paykunatagam
nanayningunamanda kach'akachishqa karqan.

Wakinmandaqam dyablukunata gatishqa
kargan. Chay warmikunamandagqam sugninga
Marya karqan. Payllam Madalinapis shutiq
(Magdalamanda kashganrayku). Paymandam
Jisukristu syiti dyablukunata wichukushqa
karqgan. 3 Suq warmiqam Jwana shutiq. Paygam
Chusapa warmin karqgan. Chay Chusagam
prifiktu Irudispa wasimba kamachikugnin
kargan. Suq warmiqam Susana kargan. Wakin
warmikunapismi Jisuspa pullan puriqgllapa tukuy
iman kagwan yanapashpa.

Jisukristum suq kumparasyunda rurarqan
tarpukuq runawan
(Mt 13.1-9; Mk 4.1-9)

4 Achka llagtakunamanda achka runa, warmi
shamuptin Jisusta rikagmi, payqa kay kumpara-
syunwan paykunata yach'achirqgan:

5 —Suq tarpukuq runa  simillanda

shikwaptinmi, wakin simillaqa fianman ishkirqan.
Chay fiambi ishkiq simillatamm pasagkuna

sarrurqanllapa; wakindagam pishqokuna
pallargan. ¢ Wakin simillagam kaskajuman
ishkirgan. Chay simillagam sawapilla

kashpa, wayralla wifiargan. Lukismi kaskaju
kashgqanrayku, mana atishpa ch'upakuyta,
chakirqan. 7 Wakin simillagam kashakunapa

ukunman ishkirqan. Chaymi chay similla
wiflaptinqa, = kashakunapis pullan wifiashpa
maqarqan. Chaymi limpu chingachirqgan.

8 Piru wakin simillagam ancha allin allpaman
ishkirqan. Chay simillagam shumaqta wifiashpa,

allita puqorgan. Chaqga kada simillitam syin
granusta puqorgan.

Chayshina nishpaqam, Jisusqa ancha jwirtita
nirqan:

—iQamkuna rinriyugkunaqar allita uyawayl-
lapa kay nishushqayta! nishpa.

Jisusqam achka kumparasyunwan

yach'achikurqan
(Mt 13.10-17; Mk 4.10-12)

9 Chay kumparasyunda nishgambaqmi
yach'akugninguna Jisusta tapurgan:

—Niwayllapar, ¢imam munan niyta chay
nishqaykiqa? nishpa.

10 Chaymi Jisusqa nirgan:

—Dyusmi munan noqapi kriyigkuna allita in-
tyindinaykillapa: Kayshinam ancha shumagqta
rin kamachikuq, nishpa. Piru nogapi mana
munaq kriyigkunatagam achka kumparasyun-
wanlla yach'achini, maychika chapashpapis, ama
rikananllapa, maychika uyashpapis, ama intyind-
inanllapa.

Jisusmi chay kumparasyumbaq in-
tyindichikurqan

(Mt 13.18-23; Mk 4.13-20)

11 >Chay kumparasyungam kayshina munan
niyta: Dyuspa shumaq nutisyanqam chay
simillashina. 12 Wakin uyawagkunam chay
similla fanman ishkigshina. Ancha angu
shunqgoyuq kashpa, Dyuspa shumaq nutisyanda
uyashpaqa, mana Kkriyinllapachu. Chaymi
dyabluga shamushpa, uyashgqanda das
gongachin, ama kriyishpa washadu kananllapa.

13 Wakin uyawagkunaqam chay ashla allpayuq
kaskajushina. Chaymi Dyuspa shumaq
nutisyanda uyaptinllapaqga, shunqombi mana
allitaga yurakanchu. Chaymi das kriyishpa, ashla
tyimputalla ancha kushikushpa kawsanllapa.
Chaymandaqam ashla padisishpaqa, das
syintishpa, Dyusmanda akrakanllapa. 14 Wakin
uyawagkunagam chay kashapa  ukumbi
tarpudu wifiagkunashina. Paykunagam Dyuspa
shumaq nutisyanda uyashpa Kkriyin. Piru
chaymandagam tukuy imayuq munashpa kayta,
kwirpun munashqgambilla yuyashpaqa, Dyusta
gonganllapa, chay similla kashakunapa ukumbi
chingaqshina. 15 Piru wakingunagam chay allin
allpashina. Chaqa ancha allin shungoyugkuna
Dyus nishqanda uyaptinllapam, allita yurakan.
Chaymi Dyustana mana shaykuq kuyashpa,
kasushpa, shumaqtana kawsanllapa.

Suq kumparasyundam rurarqan michawan
(Mk4.21-25)

16 °Suq michata syindishpagam, mana pipis
suq almunwanga pambanchu ni kamamba
waranman pakanchu. Ashwanmi altupi
ruran, yaykugkunata achikchanambag.
17 Chayshinallam yumbay pakadu kaggqam suq
diyaga manana pakaduchu rin kaq. Ashwanmi
achka runakuna chay mana yach'ashqangunata
rinllapa yach'aq. 18 Allita uyawayllapa, chay
allita yach'akuqtam Dyusga masta rin yach'achigq.
Piru chay mana allita uyakuqtagam chay ashla
yach'akushgandaqa limpu rin qongachigq.

Jisuspa masanguna mamambismi payman

ch'ayamurqanllapa
(Mt 12.46-50; Mk 3.31-35)

19 Jisuspa masanguna mamambismi
ch'ayamurqgan chay kashqanman. Piru ancha
unda runa Kkaptinmi, mana atirqanllapachu
ch'ayayta Jisuspa ladunmanga. 20 Chaymi
Jisustaga suq runa abisargan:

—Sifursitu, mamayki masaykikunam Kkay
sawapi. Anchash munanllapa qamwan parlayta,
nishpa.

21 Chaymi Jisusqa nirqan:

—Taytay Dyus nishqanda uyagkuna kasuqku-
nam nogapa mamay, masaykunagqa, nishpa.

Jisusmi wayrata yakuta qasillachirqan
(Mt 8.23-27; Mk 4.35-41)

22 Suq diyam Jisusqa yach'akugningunawan
yakupi puriq barkuman yaykushpa, paykunata
nirqan:

—Aku kay atun qoch'apa waq chimbanman,
nishpa.

Chayshina niptinqam, rirqanllapana.
23 Chaymi riykaptinllapaqa, Jisusqa pufiurqanna.
Kanan qongaylla ancha jwirtita wayraptinmi,
chay yakuga ancha maqgchikamushpa, undaykar-
ganna chay barkuman. Chaymi chay barkuqa
yaggana seqargan. 24 Seqaykaptinnagam
utqaymaya Jisusta rikch'achishpa nirqanllapa:

—iAy, Taytitu, Taytitu! jSeqaykanchignam yaku-
man! nishpa.

Chaymi Jisusqa atarishpa, chay wayrata,
chay maqchikaykaq yakukunata jwirtita

rimashpa, kamachishpa, limpu qasillachirqan.
25 Chaymandagam chay yach'akugningunata
tapurqan:

—¢Imapagmi qamkunaqga mancharqaykillapa?
¢Ima manachu noqapi allita yuyakungillapa?
nishpa.

Chaymi paykunaga ancha ispantashqata,
sugnin suqnin parlarganllapa:

—¢Imalayaraq kay runaqa? jRikay, kamachiptin
kay wayrawan yakuqa das kasushpa, qasillarqan!
nishpa.

Dyablukuna lukuyachiptinmi, suq runa kadi-

nakunata pitirqan
(Mt 8.28-34; Mk 5.1-20)

26 Chay qoch'apa waq chimbanman rishpagam,
Gadarapa manyanman ch'ayarganllapa.
Gadaraqam Galiliyapa chimba shutimbi kidan.
27 Chay yakupi puriq barkumanda goch'apa
manyambi ishkiptinllapagqam, suq luku gadarinu
runa Jisusman ch'ayarqgan. Chay runapa
kwirpumbim achka tyimpuna dyablukunapa
ispiritunguna tiyashqa kargan. Chaymi luku
kashpa, sipralla puriq. Kanan pantyungunapim
tiyaq. Wasimbigam manana tiyarqanchu. 28 Chay
runagam Jisusta chapashpa, qayach'akushpa,
Nawpambi qongorikushpa nirgan:

—¢Imapagmi mitikungi nogamanga, qam an-
cha pudirniyuq Dyuspa Churinga? Rrugaykim,
yush'ayku, amar gesachawaychu, nishpa.

29 Chagqa Jisusqam chay runamanda
gatiykargqan chay dyabluta. Chaymi chayshina
chay dyabluqa rrugarqan. Chay dyablugam

achka tyimpuna chay runataga dwifiukushqa
karqgan. Chaymi runakunaqa chay runata
sujitananllapa yuyashpa, makingunamanda,
ch'akingunamanda kadinakunawan alli alli
watashqallapa karqan. Piru chay lukugam
chay kadinataga mana kwintashpachu, pitishpa,
chuncha lugarkunaman rirqgan, dyablu apaptin.
30Jisusmi tapurqgan:

—c¢Imam shutingi? nishpa.

Payqgam nirqan:

—Manadam shutinillapa, nishpa.

Chayshinagam nirqan, ancha achka dyabluku-
napa ispiritunguna chay runapa kwirpunman
yaykushqga kaptin. 3! Chay dyablukunagam Jis-
usta ancha rrugarganllapa, ama chay manchay-
paq talalanman kach'anambaq. 32 Anaq ladun
gagapim ancha achka kuchikuna mikuykarqgan.
Chaymi chay dyablukunaqa Jisusta rrugarganl-
lapa, chay kuchikunaman yaykunambaq. Chaymi
Jisusqa nirqan:

—Maya4, riyllapa, nishpa.

33 Chayshina niptinqam, chay dyablukunaqa
runamanda llugshishpa, chay kuchikunamanna
yaykurqganllapa. Chaymi yumbay chay
kuchikunaqa, lukuyashpa, qayach'akushpa,
gagamanda kallpashpa, qoch'aman seqarqgan.
Chaymi ch'uqashpa yumbayna wafiurqanllapa.

34 Kanan chay michigkunagam chayta rikash-
paqa, ancha manchashpa, kallpaylla rirqanl-
lapa abisaq ch'akrangunapi kagkunata, llaqtambi
kagkunata:

—Kay kusasmi pasawashqa, nishpa.

35 Chaymi ancha achka runakuna rirqanllapa,

chay pasashqanda rikaq. Kanan Jisus
kashqanman ch'ayashpaqam, chay lukutaqa
kach'akashqatana tarirqanllapa, Jisuspa

ch'akin kaqpi tiyaykaptin. Chay runaqam
jwisyumbina kashpa, mudanandapis allitana
rurakushqa karqan. Chayta rikashpaqgam,
ancha mancharqanllapa. 36 Kanan chay
rikagkunagam chay shamuq runakunata
manyagqlla parlachirqanllapa:

—Rikashqallapam kani chay lukuta Jisus
kayshina kach'akachiptin, nishpa.

37 Chaymi chay gadarinukunaga ashwamba
mancharqganllapa. Chayraykum yumbaynin Jis-
usta rrugarqanllapa, chay Gadaramanda llugshi-
nan. Chaymi Jisusqa barkuman yaykushpa, chay
Gadaramandaqa rirqanna. 3% Kanan chay runa
kach'akaggam Jisusta ancha rrugarqan pullan
apanambaq. Piru Jisusqam kamachishpa ki-
danambag, dispidikashpa nirqgan:

39 —Wasikiman kutirishpa, Tayta Dyus tukuy
ima ancha yanapashushganda aylluykikunata
willay, nishpa.

Chaymi chay runaqa llagtanman kutirishpa,
yumbayta parlachirqgan:

—]Jisusmi kayshina ancha yanapawashqa,
nishpa.

Jisusmi suq warmita kach'akachishpam, suq
chinata kawsachimurqan

(Mt 9.18-26; Mk 5.21-43)

40 Jisus kutimuptin chay qoch'apa suq ladu
chimbanmangam, ancha achka runa, warmi

chaypi payta shuyaykarganllapa. Chaymi
shamuptinga, ancha kushikushpa, shumagqta
ch'ayachirqanllapa. 41 Chaymambismi suq runa
Jayru shutiq ch'ayarqan. Paygam suq sinaguga
wasipa kamachikugnin kargan. Chay Jayrum
Jisuspa fiawpambi qongorikushpa, kayshina ancha
rrugargan:

—Taytitu, yush'aykur aku wasiyman, nishpa.

42 Chaqa payqam suq chinayuqlla karqgan.
Piru chay chinanqgam dusi watayuq kashpach'i,
wafiuykarganna.  Chaymi Jisusqa Jayruwanna
riptinqa, ancha achka runa, warmi ikinda
kish'kichaypa rirqanllapa.

43 Chay runakunapa ukumbigam suq qeshyaq
warmi riykarqan. Chay warmitagam yawarqa
dusi wata tukuyta mana dijarqanchu. Chaymi
ancha geshyaqlla puriq. Kanan ambikugkunata
pagarashpam, tukuy ima kagninda limpuna
ushyashqa kargan. Piru manam ni mayqgan
ambikuq atirganchu kach'akachiytaqa.
44 Chaymi chay warmiqa ikin laduta gemikashpa,
Jisuspa kapamba manyanda makinda ruraptinlla,
yawarqa das dijarqan. 45 Chaymi Jisusqa
tapurqan:

—¢Pitaq kapayta llamkashqga? nishpa.

Yumbay ikinda rigkunagqam nirqanllapa:

—Manam, manam, nishpa.

Chayshina niptinllapaqam, Pidruga ,wakin
yach'akuq masingunawan, nirqan:

—Yach'achikuq Taytitu, kay tukuy runam
kish'kichashuykangi. Tukuy ladumandam
kumsashungi. Chaypaqqa ¢imaraykutaq

tapukungi: “cPitaq kapayta llamkashqa?”
nishpaqa?

46 Piru Jisusqam nirirgan:

—Suqnikim kapayta llamkarqayki. = Chaqa
pudirniy kach'akachishqandam syintishqa kani,
nishpa.

47 Chaymi warmiqa yuyashpa: Mananam
atinichu pakakuyta, nishpa, ancha manchaywan
ch'apsikashpa, Jisuspa fawpanman rishpa,
gonqorikushpa, yumbaypa fHawpambi Jisusta
nirgan:

—Taytitu, nogam geshyaq kashpa, kapitaykipa
manyanda llamkashqa Kkani. Chaymi diki
llamkashpalla kach'akarqay, nishpa.

48 Chaymi Jisusqa nirgan:

—Ijita, noqgapi yuyakushqgaykiraykum
kach'akashqana kangi. Chayri kananqga
kushikushpana riy, nishpa.

49 Chayshina Jisus rimaykaptinmi, chay
sinaguga wasipa kamachikugnin Jayrupa
wasinmanda suq runa ch'ayamushpa nirgan:

—Chinaykiqam  wafiushgana. Amana
Yach'achikuqtaqa pifiachiychu, nishpa.

50 Chayshina chay runa niptimbismi, Jisusqa
Jayruta nirqgan:

—Ama manchaychu. Allita nogapi yuyakuy.
Chinaykigam rin kawsamugq, nishpa.

51 Chaymandagqam wasinman ch'ayashpaqa,
Jisusqa yumbayta nirgan:

—Ama yaykuyllapachu, nishpa.

Chaymandaqam Pidruwan, Jakubuwan, Jwan-
wan, almapa taytanwan mamanwanlla Jisusqa

yaykurgan. 52 Uku wasipigam dwilupi kaqgku-
naqa almitapaq yupakuykarqanllapa. Piru Jis-
usqam chay yupakugkunata nirgan:

—Ama wagqayllapachu. Chinagam mana
wafiushqachu. Pufiuykanlldm, nishpa.

53 Chaymi yumbay paykuna yach'ashpa: Chi-
nagam allipta wafiushgana, nishpa, Jisustaqa asi-
parqganllapa.

>4 Piru Jisusqam almitata makinmanda
piskashpa, jwirtita nirgan:

—iChinita, atariy! nishpa.

55 Chayshina gayaptinllam, chay chinaqa das
kawsamushpa, atarimurganna. Chaymi Jisusqa
kamachirgan, qaranambagqllapa chay chinata.
56 Kanan chay taytanwan mamangam ispan-
tashqata ancha kushikurqganllapa. Piru Jisusqam
paykunata kamachirqan, chay rurashgambaq
ama pitapis parlachinanllapa.

9

Jisusmi dusi apustulningunata kach'arqan, pay-
paq yach'achikunanllapa
(Mt 10.5-15; Mk 6.7-13)

1 Jisusmi tandashpa chay dusi akrashgan

yach'akugninda, pudirninda gorgan,
runakunamanda atinanllapa dyabluku-
nata (qatiyta, geshyagkunata atinanllapa
kach'akachiyta. 2 Kanan paykunatam

kach'arqan, rinanllapa Dyuspaq yach'achiq
runakunata, warmikunata: “Dyusmi munan
shumaqta payta kasunanchiqllapa”, nishpa.

Kach'arqambismi, kach'akachinanllapa
geshyagkunata. 3 Chaymandagam nirgan:

—~Chayshinallar riyllapa. Amar apayllapachu
burdunda, alfurjata, fiyambrita, ni qellayta.
Mudanaykitaga suqtalla kadunu apayllapa.
4 Mayqan wasiman ch'ayashpaqa, chaypilla
kidayllapa, chay lugarmanda rinaykikaman.
> Mayqan llaqtapi mana munaptinllapa
ch'ayachishuytaqa, llugshishpa, ch'akikikunata
ch'apsiy pulbu ishkinan, yach'ananllapa:
Chay apustulkunagam manana kwintayuqchu
noqanchiqgkunawanga, nishpa.

6 Chaymi apustulningunaqga kasiriyukunaman

rishpa, tukuy maypi Dyuspa shumaq
nutisyanda yach'achikushpa, geshyagkunata
kach'akachirganllapa.

Gubyirnu Irudismi Jwan  Shutichikuqta
wanchichishqa karqan

(Mt 14.1-12; Mk 6.14-29)

7 Gubyirnu Irudismi tukuy ima ]Jisus
rurashgambaq yach'arqan. Lukismi runakuna
sugpaq sugpaq rimaptinllapa, Irudisqa ancha

yuyashpa tapurqan: “¢Chayshinaqa  pitaq
chay runaqa?” nishpa. Chaqa Jisuspagqqam
wakinga niq:  “Alma Jwan Shutichikugmi

wafhushganmanda kawsamushpa, Jisusna shutin”,
nishpa. 8 Wakingam nirqan: “Dyuspaq rimaq
Eliyasmi rikakumushqa”, nishpa. @Wakinqam
nirgan: “Dyuspaq unay rimagkunamandam
suqnin kawsamushqga”, nishpa. ° Chaymi chay
Irudisqa ancha yuyashpa nirqgan:

—Piru Jwan Shutichikugpa umandagam noqa
kikiy pitichirqay. ¢Chayshinaqa pipa famandaraqri
ancha parlanllapa: “Kaykunatam rurashqa”,
nishpaqa?

Chaymi Irudisqa Jisusta ancha munarqgan
rigsiyta.

Jisusmi 5.000 runakunata qararqan
(Mt 14.13-21; Mk 6.30-44; Jn 6.1-14)

10 Chaymandaqgam chay dusi apustulninguna
kutimushpaqa, yumbay rurashqanllapata Jisusta
parlachirganllapa. Chaymi Jisusqa sugkuna-
manda akrakashpa, paykunata apashpa, rirgan
Bitsayda llagtapa sawa chuncha lugarmanna.
11 Piru runakunagam yach'ashpa: Jisusqash waq
llagta Bitsaydapa sawa chunchambi, nishpaqa,
ikinda rirqanllapa. @ Chaymi chay runakuna
ch'ayaptin, Jisusqa paykunata shumagqta
ch'ayachishpa, yach'achirqan imashinam Tayta
Dyus shumaqta rin kamachiq yumbay payta
kasugkunata. Kanan geshyagkunatapismi
chaypiqa kach'akachirqgan.

12 Chaymandaqam tardiyaptinqa, chay dusi
apustulkunagqa Jisusta nirqanllapa:

—Dispidiyna kay achka runata, warmita, kay
sirka lugarkunaman rinanllapa, pusadanda,
mikunanda maskaq. Chaqa kay chunchapiqam
mana pipis tiyanchu, nishpa.

13 Chaymi Jisusga paykunata nirgan:

—Qamkuna garayllapa, nishpa.

Chaymi paykunaga nirqgan:

—c¢Imatanamir qarashaqllapaqa? Sinku tan-
dita, ishkay piskaditullam kan. Yumbay kay

uyashugkunata qaranayllapagam munan rinayl-
lapa karuman, ancha achka mikunata randimug,
nishpa.

14 Chaqa ullgokunallach'i karqan 5.000qa. Piru
Jisusqam yach'akugningunata kamachirgan:

—Yumbayta tiyachiyllapa 50, 50 waqpi kaypi,
nishpa.

15 Chay nishqganshinam yumbayta tiyachirganl-
lapa pachan pachan. 16 Chaymi Jisusqa chay sinku
tanditata chay ishkay piskadituta piskashpa,
syiluman chapakushpa, Dyusta pagikurqgan.
Chaymandaqam pitishpa, yach'akugningunata
gorgan, paykunana aypachinambaq yumbay
runakunata, warmikunata, @ wambrakunata.
17 Chayshinam yumbay mikurqanllapa
undanangaman. Undaptinllapagam chay
tandawan pijisituga dusi kanastas unda
subrarqgan.

Pidrum Jisusta nirqan: “Dyus Akrashqan
Washadurmi kangti”, nishpa
(Mt 16.13-19; Mk 8.27-29)
18 Suq diyam Jisus suq chuncha lugarpi Dyus-
man mafhakuykargan. Chaypi yach'akugninguna
aypa pullan kaykaptinmi, Jisusqa kayshina
apurqgan:
—Maya4, runakunaqga ¢imatam nin nogapaqqga?
¢Pish kani paykunapaqqa? nishpa.
19 Chaymi paykunaqa nirqan:
—Wakinmi nin, Jwan Shutichikugshi kangi.
Wakingqam nin, Dyuspaq unay rimaq Eliyasshi
kangi. = Wakingunagam nin, Dyuspaq unay

rimagkunamanda suqnin kawsamugshi kangi,
nishpa.

20 Chayshina niptinllapagam, paykunata
tapurqan:

—May4, gamkunaqa ¢imatataq ningi? ¢Pitaq kani
gamkunapaqqga? nishpa.

Chaymi Pidruqa nirgan:

—iQamgam Dyus Akrashqgan Washadurniyllapa
kangi! nishpa.

Jisusmi nirqan: “Rinllapam wanchiwaq”
(Mt 16.20-28; Mk 8.30-9.1)

21 Piru Jisusqam chay yach'akugningunata an-
cha kunargan, chay nishqanllapata ama pitapis
ninambagllapa. 22 Kayshinapismi nirgan:

—Dyus nishqanda kumplinaypagqmi noqa
Dyusmanda Shamuq Runaqga ancha rini fiakaq.
Chaqa chay kamachikuq ansyanukuna, chay
kamachikuq isrraylinu kurakuna, Muysispa
liyningunata chay yach'achikugkunam mana
baligpaq riqsiwashpa, rinllapa wanchiwag.
Piru chayshina wanchiwaptimbismi, kimsa
diyamanda rini kawsamug, nishpa.

23 Chayshina nishpagam, yumbayta nirgan:

—Mayqgan runa noqapa yach'akuqniy
munashpa kaytaqa, tukuy ima pay munashqanda
dijanqa. Chaymandaqga tukuy diya noqatalla
kasuwashpa kawsanga, awnki suq kruspi
munaptinllapa wanchiytapis. 24 Chaqa
mayqanniki noqata figawashpa, bidaykita
washanaykiqam, ringi chingaq tukuy tyimpupag.
Piru noqapi kriyishqaykirayku mayqan
wanchishuptinqam, noqa rini washashugq,

tukuy tyimpu nogawan kawsanayki. 25 Maya,
suq runa ichu suq warmi tukuy kay munduta
ganashpa, piru jwisyu diyapi chingashpaqa,
¢imatam  ganashqa? Manam nimatapis
ganashqachu. 26 Chaymi mayqan runa noqapaq
ichu vyach'achikushqaypaq penqgakushpaqa,
kayta yach'anqa: Dyusmanda Shamuq Runa
Jisukristum syilumanda rin Kkutimuq suq
ancha kamachikuq gubyirnushina, Tayta
Dyuspa llipyayninwan llipyashpa, paypa
santu anjilningunawan. Chay diyagam paypis
nogapaqqa rin pengakuq, nishpa. 27 Piru
alliptam niykillapa, wakin kaypi kagkunagam
mana rinllapachu wafiug, Dyus kamachikuqta
rikanangaman, nishpa.

Jisukristum achikchakurgan

(Mt 17.1-8; Mk 9.2-8)

28 Uchu diyas pasaptinch'i, Jisusqa Pidruta,
Jakubuta, Jwanda apashpa, rirgan suq atun
lumapa sawanman, Dyusman mafiakugq. 29 Chaypi
Jisus Tayta Dyusman mafiakuykaptinmi, qaqllanqga
limpu suq layayarqan. Mudanambismi ancha
yuragpaq tikrakashpa, ancha llipyarqgan.
30 Chaymandagam ishkay runa chaypi
rikakushpa, paywan parlarganllapa. Suqgmi
Muysis, suggam Eliyas kargan. 31 Yumbay
rridurninllapapi ancha llipyarqan. Kanan
paykunagam Jisuswan parlaqllapa:

—]Jirusalimbi wafiuptikim, Dyus nishganshina
rin kumpliq, nishpa.

32 Kanan Pidrugam ishkay kumpafiirunwan
ancha pufiunaykarqan. Piru pufiuymanda

agwantashpa, chapakuykashpam, rikarqanllapa
Jisusta chay ishkay runawan rupayshina
achikchakuqta. 33 Chaymanda Muysis, Eliyas
Jisusmanda ashuykaptinqam, Pidruqga Jisusta
nirqan:

—iYach'achikug Taytitu, ancha shumaqraq kaypi
kashqganchiqgqa! Rurashaqllapa kimsa chugllaku-
nata, suqta qambaq, suqta Muysispaq, suqta
Eliyaspaq, nishpa.

Piru Pidrugam ancha ispantashpa, mana
yach'arqanchu: Imatam rimaykani, nishpaqa.
34 Chayshina Pidru rimaykaptinllam, pukutay
shamushpa, paykunataqa limpu pambarqgan.
Chaymi ancha mancharqganllapa. 35 Kanan chay
urasmi anaq pukutaymanda Taytanchiq Dyusqa
Jisukristupaq nirgan:

—Kaymi kuyashqay Churiyqa. Payta uyayllapa,
nishpa.

36 Chaymandaqam paykuna chapakushpaqa,
sapalandallana Jisustaqa rikarqganllapa. Kanan
paykunagam chay diyakunaga mana ni pitapis
chay rikashqambaqqa parlachirqanchu.

Jisusmi suq wambra atakiyuqta
kach'akachirqan
(Mt 17.14-21; Mk 9.14-29)

37 Qayandin chay lumamanda shamuptinlla-
pam, achka runakuna rirqanllapa Jisusta tingug.
38 Kanan chay runakunapa ch'awpinmanda suqn-
ingam ancha jwirtita Jisusta nirgan:

—iYach'achikuq Taytitu, yush'aykur kay sapalan
churiyta yanapay! 39 Chaqa dyablum atakikunata

qoshpa, qayach'achin. Kanan ancha gesachash-
pam, babash'’kunata sitakuchishpa, mana mu-
nanchu dijayta. 40 Chaymi yach'akuqnikikunata
rrugarqani, kay wambraymanda dyabluta qati-
nanllapa. Piru manam atirganllapachu qatiy-
taqa, nishpa.

41 Chaymi Jisusqa nirgan:

—iAyayay, qamkuna mana yuyakugkuna, mana
allita ruragkunaqa! ¢Ima tyimpukamanraq
gamkunataga agwantashqayki?

Chaymandagqam chay chulupa taytanda
nirgan:

—Maya, chay wambraykita kayman apamuy,
nishpa.

42 Chaymi chay chuluqa Jisusman gemikaptin,
chay dyabluga ancha fiyu atakikunata qoshpa,
ch'apsi ch'apsi pambaman bularqan. Piru Jis-
usqam chay dyabluta anyashpa, qatirgan chay
chulumanda. Chaymandaqgam chay chulutaqa
intrigarganna taytanda. 43 Chay runakunagqam
ancha ispantashqata chapashpa, yuyarganllapa:
Ancha pudirniyuqgmi Tayta Dyusqa, nishpa.

Jisusmi nirirqan: “Rinllapam wanchiwaq”
(Mt 17.22-23; Mk 9.30-32)

Chay rurashqgambaq yumbay ispantaptinmi,
Jisusqa yach'akugningunata nirqan:

44 —Kay nishushqayta allita uyawashpa, ama
qgonqayllapachu. Noga Dyusmanda Shamuq
Runatam rinllapa intrigakuwaq ch'igniwaq
runakunapa makinman, nishpa.

45 Piru yach'akugningunagam chay
nishgandaga mana atirqanllapachu intyindiyta,



SAN LUKAS 9:46 Ixxiv SAN LUKAS 9:49

yuyayninllapa pambadushina kaptin. Kanan
intyindinanllapa  munashpa  tapuytapismi,
manchashpa, mana tapurqganllapachu.

Mas kamachikugmi kayshina kanqa
(Mt 18.1-5; Mk 9.33-37)

46 Chaymandagam chay yach'akugningunaqa
paykunapura sugnin sugnin anyanakurgan:

—Nogam mas kamachikuqgqga kani, nishpa.

Sugqgam niriq:

—Manam gamchu; nogam mas kamachikuqqa
kani, nishpa.

47 Chayshina anyanakuptinmi, Jisusqa
paykuna yuyashqganda yach'arqan. Chaymi suq
wambrituta apamushpa ladunman, 48 paykunata
nirqan:

—Mayqgan runa kasuwashpa, kay
wambrituta ch'ayachiqgam alabis no-
gata ch'ayachiwaykanmanshina. Chay
ch'ayachiwaqqam kach'amuwaqtapis
ch'ayachiykan. Chagqa mayqanniki Kkay
takshitashina umildi kagmi mas kamachikuqqa
ringi kaq, nishpa.

Chay mana kuntranchigmi faburninchiqqa
(Mk 9.38-40)

49 Chaymandagam yach'akugnin Jwanga Jis-
usta nirgan:

—Yach'achikuq  Taytitu, rikashqallapam
kani suq runata qamba shutikita myintashpa,
dyablukunata runakunamanda qatiykaqta.
Piru chay runagam mana noganchiqwanga
purishqachu. Chaymi nirqayllapa, ama
chayshina ruranambag, nishpa.

50 Chaymi Jisusqa payta nirgan:

—Ama chayshinaqa niyllapachu. Chay mana
kuntranchigmi noqanchigpa faburninchiqqa,
nishpa.

Jisusmi Jakubuwan Jwanda anyan

51 Syiluman kutinambaq tyimpu
ch'ayaykaptingam, Jisusqa suq  balurta
piskarqgan, Jirusalinman rinambaq. 52 Kanan
Nanda riykashpam, wakin yach'akugninda
Nawpanda kach'argan, pusadata maskanambag.
Chaymi paykuna fawpashpaqa, prubinsya
Samaryapa suq kasiriyunman ch'ayarqganllapa.
53 Piru chay Samaryamanda kagkunagam
yach'arqanllapa: Jisusmi Jirusalinman riykan,
nishpa. Chaymi mana munarqganllapachu
pusadata qoytaqa. [Nuta: Chay prubinsya
Samaryamanda  kagkunam  munarqanllapa
yumbay  runakuna  Samaryapilla  Dyusta
adurananllapa; ama Jirusalimbiqa.] 5% Chayta
rikashpaqam, chay apustulnin Jakubuwan
Jwanqa nirqganllapa:

—Kamachikuq Taytitu, ¢munangichu Dyuspaq
rimaq Eliyasshina, kamachikunayllapa,
syilumanda ninakuna ishkishpa ushyanambaq
chay kasiriyupi tiyagkunata? nishpa.

55 Chaymi Jisusqa tikrakashpa, paykunata an-
yargan:

.—Qamkunagam mana yach'angichu ima laya
malu ispiritum chay layataqa yuyachishungi,
nishpa. 6 Chaqa nogqagam mana shamushgachu
kani, runakunata wanchinaypaq. Ashwanmi

shamushqaqa kani, paykunata washanaypaq,
nishpa.,

Chaymandagam suq kasiriyumanna rirganl-
lapa.

Jisustam munanllapa sigiyta
(Mt8.19-22)

57 Riykaptinllapagam fiambi suq runa Jisusta
nirqan:

—Taytitu, munanim riyta may rishqaykita,
nishpa.

58 Chaymi Jisusqa nirqan:

—Surrukunagam mach'ayniyuq. Pishqoku-
napismi kamachayuqgkuna. Piru noqa
Dyusmanda Shamuq Runa kashpapismi, mana
atinichu maypi umayta isqandashpa samachiyta,
nishpa.

59 Chaymandagam Jisusga suq runata nirgan:

—Shamuy, aku nogqawan, nishpa.

Piru chay runagam nirgan:

—Taytitu, dijawayraqri rinaypaq taytayta pam-
baq, nishpa.

60 Chayshina niptinqam, Jisusqa nirqan:

—(Nogapi mana kriyigkunagam
waflushqakunashina.) Chay mana kriyigkunata
dijay, chay mana kriyiq wafiushgakunata
pambananllapa. Piru gamga shamuy nogawan,
runakunata yach'achinanchiq: Dyusmi yumbay
runata, warmita shumagqta rin kamachiq, nishpa

61 Chaymandagam suq runapis Jisusta nirgan:

—Taytitu, nogapismi munani riyta gqamwan.
Piru dijawayri puntata aylluykunamanda dis-
pidikanaypadq, nishpa.

62 Piru Jisusqam chay runataqa nirqan:

—Suq runa yapukuq aradunda piskashpagam,
mana ikimanqga chapakunchu. Chayshinallam
nogata munaq kasuwaqga ikiman kutishpaqa,
mana balinmanchu, Dyusta sirbinanga, nishpa.

10

Jisusmi 70 yach'akugningunata kach'arqan
yach'achikunambaq

1 Jisusqam munargan riyta achka lugarkuna-
man. Chaymi yach'akugningunamanda 70ta
akrashpa, puntata kach'arqan, ishkay ishkayta,
chay yumbay llagtakunaman, kasiriyukunaman
rinanllapa. [Nuta: Wakin unay biblyakunapim nin:
“72 yach'akuqningunatam kach'arqan”, nishpa.]
2 Chaymi paykunata nirqan:

—Alliptam niykillapa, kusichagam ancha
achka kan. Piru kusichakugkunagam
ashlitalla. Chayrayku qamkunaqa kusichapa
dwifiunman mafakuyllapa, mas trabajadurkunata
kach'anambag;, kusichata  tandananllapa.
3 Chaymi gamkunata ufiakunatashina
kach'aykillapa, rinaykillapa ancha atun surru
layakunapa ukunda. 4 (Piru Dyusmi rin
kwidashugllapa.) Chayri ama apayllapachu
alfurjaykita ni gellaynikita ni llanqgekita. Nanda
rigshinapis ama arkakayllapachu mayqganda
parlachishpaqa. 5 Kanan ch'ayashpa suq
wasimanga, puntata napaykushpa kayshina
niyllapa: “Tayta Dyusri kay wasipi tiyagkunata
yanapashunqga, shumaqta kawsanaykillapa”,
nishpa. 6 Chayshina niptikillapam, Dyusqa

rin yanapaq chay shumaq uyashugkunata.
Piru mana munaptinllapa uyashuytagam,
Dyusqa mana rinchu yanapaq paykunataqa.
7 Maygan wasiman  ch'ayachishuptinga,
chaypilla kidashpa, paykuna ima qoshushqanda
mikuyllapa, upyayllapa. Amar wasin
wasinga puriyllapachu. Chaqga trabajagqgam
dirichuyuq mantinsyunninda ch'askinambag.
8 Chayri suq llagtaman ch'ayashpa, chay may
ch'ayachishushqambi ima qoshushqganda
mikuyllapa. 9 Chay llaqtapi geshyagkunata

kach'akachishpa, niyllapa: “Dyusqam
ch'ayamuykanna qamkunaman, shumagqta
kamachikunambaqg”, nishpa. 10 Piru chay

maydqan llagtapi mana pipis ch'ayachishuptinga,
sawa kallingunaman llugshishpa, paykunata
niyllapa: 11 “Kay llaqtaykipa allpan ch'akiyllapapi
pigakashqandam ch'apsinillapa, amana nima
kwintayuqchu kanayllapa qgamkunawanga,
nishpa. Chaqa yach'ayllapa, Dyusmi munashqa
gamkunaman ch'ayayta, payta kasushpa,
shumaqta kawsanaykillapa. (Piru qamkunaqam
mana munargaykillapachu)” nishpa.

12 Chaymandaqam Jisusqa nirgan:

—Allita uyawayllapa, chay mana
ch'ayachishugkunagam jwisyu diyapiga mas
kastigadu rinllapa kaq chay rupashqa Sudumapi
tiyagkunamandaqa.

Jisusmi paypi mana kriyigkunata anyarqan
(Mt 11.20-24)
13 ’;Ay, imanangillaparaqri qamkuna Kurasin
llaqtapi tiyagkuna, gamkuna Bitsayda llaqtapi

tiyagkunaqal! Chaqa fiawpaykillapapi achka
milagrukunata ruraptiypismi, mana mu-
nangillapachu noqapi kriyiytaga. Qamkunaqam
uchaykikunata mana munangillapachu dijayta.
Piru qamkunapi rurashqay milagrukunata
waq Tiru llaqtapi, waq Sidun llaqtapi
ruraptiyqach'i, paykunaga unayna uchangunata
dijanandallapa. Chaqa paykuna mana allikunata
rurashqganrayku syintishpach'i, = waqashpa,
lutu mudanakunata rurakushpa, wush'pata
sawanman basyanandallapa. 14 Kaytapis
yach'ayllapa, gamkuna Kurasin llaqtapi
tiyagkuna, Bitsayda llaqtapi tiyagkunagam,
jwisyu diyapiqa mas kastigadu ringillapa kaq
chay Tirupi, Sidumbi tiyagkunamandaqa.
15 Mayd, ¢gamkuna Kapirnawun llaqtapi
tiyagkunaqachu yuyangillapa: Anaq syilumanmi
rini riq, nishpa? jMandm! Ashwanmi Tayta
Dyus rin wichukushugllapa wafiushgakunapa
lugarninman.

16 Chaymandaqgam Jisusqa yach'akugningunata
nirqan:

—Qamkunata uyashugkunagam noqatapis
uyawaykanllapa. Ch'ignishugkunagqam
noqatapis ch'igniwaykanllapa. Chay mayqan
ch'igniwaqqam Taytay Dyustapis ch'igniykan.
Chaqga paymi kach'amuwashgqa, nishpa.

Chay 70 kach'adungunam kutimurqanllapa

17 Jisuspa chay 70 kach'adungunam ancha
kushikushpa kutimurganllapa. Chaymandagam
Jisusta nirqganllapa:

—Taytitu, qgamba shutikita myintashpa
dyablukunata qatiptiyllapam, kasuwashpa
runakunamanda llugshirganllapa, nishpa.

18 Chayshina niptinllapam, Jisusqa paykunata
nirgan:

—Ari, rikashqam kani chay dyabluta anaq
syilumanda rrilampagushina  ishkimuqta.
19 Chaymi nogaqga kamachikugkunata
rurashushqallapa kani, kulibrakunapa,
atallkikunapa (alakran kurukunapa) sawambi
sarrukunaykillapa, dyablutapis binsinaykillapa,
ama nimapi dafachishunanllapa. 20 Piru ama
kushikuyllapachu dyablukunata qatiptikillapa.
Ashwan kushikuyllapaqa shutikillapata anaq
syilupi iskibrishqambag.

Jisukristum kushikurqan
(Mt 11.25-27;13.16-17)

21 Chayshina Jisus niykaptingam, Dyuspa Santu
Ispiritun paytaga ancha kushichirgan. Chaymi
Tayta Dyusta nirqan:

—Taytitu, anaq syilupa, kay pachapa
kamachikugnin kashpam, waq yach'ayniyuq
runakunamanda, waq intyindigkunamanda
pakashqaykita shumaqta yach'achishqa kangi
umildikunata. Chaymi ancha alabayki, Taytitu.
Chaqga chayshina kanambaqmi qam munashqa
kangi.

22 "Taytay Dyusmi yanapawashqa, tukuy
imapaq yach'anaypaq. Piru manam pipis
yach'anchu Dyuspa Churin kashqaytaqa. Taytay
Dyusllam yach'an paypa Churin kashqgaytaqa.
Chayshinallam mana pipis yach'anchu: Pim

Tayta Dyusqa, nishpaqga. Noqa kikiy Churinllam
paytaqa rigsini. Kanan yach'achishqay
runakunallam Taytay Dyustaqa rinllapa rigsiq
shungombi.

23 Chayshina nishpagam, Jisusqa
yach'akugningunaman tikrakashpa, paykuna-
talla nirqan:

—Kushikunqgallapa gamkunashina rikawaqgku-
naga. 24 Ancha klarutam niykillapa, Dyuspaq
achka rimagkuna, achka gubyirnukunam
ancha munarqanllapa rikawayta, uyawayta,
gamkuna kanan kay rikawashqaykishina,
uyawashqaykishina. Lukismi (wafiushqana
kashpa) mana atirqanllapachu rikawayta ni
uyawayta, nishpa.

Jisusmi suq kumparasyunda rurarqan allin
samaryanuwan

25 Muysispa liyningunata suq yach'achikuqmi
Jisusta mallipananrayku atarishpa, kayshina
tapurqgan:

—Yach'achikuq Taytitu, ¢imatam atini rurayta,
Dyuswan tukuy tyimpu kawsanaypaqqga? nishpa.

26 Chaymi Jisusqa nirqan:

—Muysispa liyningunaqa ¢imatam nin? Liyish-
paqa, ¢imatam intyindingi? nishpa.

27 Chaymi chay yach'achikuqqa nirqan:

—~Chay liykunagam nin: “Tayta Dyusta
kuyayllapa tukuy shunqoykiwan, tukuy
bidaykiwan, tukuy jwirsaykiwan, tukuy
yuyaynikiwan. Runa masikitapis kuyay,
kwirpuykita kuyashqgaykishina”, nishpa.*

* 10:27 Deuteronomio 6.5; Levitico 19.18

28 Chaymi Jisusqa nirqan:

—Allitam nishqa kangi. Chay rimashqaykita
rurashpaqam, Dyuswanna tukuy tyimpu ringi
kawsag, nishpa.

29 Piru chay yach'achikuggam ama atipadu
kanambag, yanqana tapurgan:

—¢Piru pitaq runa ma31yqa'? nishpa.

30 Chaymi Jisusqa nirqan:

—Suq isrraylinu runam Jirusalinmanda
ura Jiriku llagtaman riykarqan. Chayshina
riykaptinmi, ladrunguna fiambi tingushpa,
ancha maqashpa, yaqga wanchishpa, tukuy
imanda limpu qoch'irganllapa. Kanan
mudanandapismi llushtichishpa, aparqganllapa.
Kanan chay runatagam wafushqgatashina fiambi
dijashpana, rirqanllapa. 31 Chaymandagam
suq isrraylinu kura chay fianda pasaykarqan.
Paygam chay runata rikashpaqa, ladiyashpa,
karu kaqta pasargan. 32 Chaymandaqam
isrraylinu kurakunapa suq yanapakugnin
libita runa chay chuqridu runa kashganman
seqamurqgan. Chay libita runapismi rikashpaqa,
ladiyashpa, karu kaqtalla pasargan. 33 Piru
suq runa Samaryamanda kaqmi chay fanda
rigshina chay runata rikashpaqa, ancha
llakipargan. 34 Chaymi paypa ladunman
gemikashpa, asiytiwan, binuwan ambishpa,
trapitukunawan chuqringunata pambarqan.
Chaymandagqam burrumbina aparqan suq
pusadaman. Chaypigam chay diyaqa payna
kwidargan. 35 Qayandingam rinambaqna
kashpaqa, chay pusada dwifluta ishkay dinaryu
gellayta qoshpa nirgan: “Yush'ayku kay runitata

kwiday. Payta yanapashpa masta gastaptikiqam,
kutimushpa pagarashqayki”, nishpa.

36 Chayshina nishpaqam, Jisusqa tapurqgan:

—Maya, niway, chay chuqridu runapagq, chay
kimsa runamandaqa ¢mayganninmi mas allin runa
masinga kashqa, (chay furastiru samaryanu ichu
chay isrraylinu kura ichu kurakunapa chay yana-
pakuqgnin libita)? nishpa.

37 Muysispa liyningunata chay
yach'achikuggam nirgan:

—Chay llakipagmi mas allin runa masinga kar-
gan, nishpa.

Chaymi Jisusqa kamachirqgan:

—Qambis rishpa, chayshinalla yanapakuy,
nishpa.

Jisusmi Martapa, Maryapa wasimbi karqan

38 Jisusmi chay kaykashganmanda rishpaqa,
suq kasiriyuman ch'ayarqan. Chaypim suq
warmi Marta shutiq tiyargan. Paymi Jisusta
wasinman ch'ayachirgan. 39 Martapagam suq
masan (panin) Marya shutiq. Chay Maryaqam
Jisuspa fiawpambi tiyarqan, payta uyanambag.
40 Piru Martaqam tukuy ima ruranayuq karqan.
Chaymi payqa gemikashpa, Jisusta nirqan:

—Taytitu, ¢manachu llakipawangi? Maryam
dijawashqga yumbay trabajukunawan,
sapalaylla ruranaypaq. Kamachiyri yush'ayku,
yanapawanambad, nishpa.

41 Piru Jisusqam nirqan:

—Marta, Marta, qamqgam chay ruranaykipaqlla
ancha llakiwan kangi ruranaykipaq. 42 Suq ru-
ranallam tukuy imamanda mas allinqa. Chay

ruranatagam Maryaqa ancha allita akrashqa.
Chaymi mana ni pipis atinqachu laduymanda
ashuchiytaqa, nishpa.

11

Jisusmi yach'achikurqan, Tayta Dyusman

mariakunanllapa
(Mt 6.9-15,7.7-11)

1 Suq diyam suq lugarpi Jisusqa Tayta
Dyusman mafiakurgan. ~ Chaymandagam suq
yach'akugninga nirqgan:

—Jwan Shutichikugmi yach'akugningunata
yach'achirgan, Dyusman  mafakunanllapa.
Chayri qgambis yach'achiwayllapa, Dyusman
mafiakunayllapa, nishpa.

2 Chaymi Jisusqa nirgan:

—Kayshina Dyusman mafiakuyllapa:
Taytanchiq Dyusitu syilupi kaq,,
gamllam ancha santu, mana nima uchayuqchu

kangi. Chaymi ancha balin, yumbay runa
warmi gqamtalla adurashunanllapa.

Shamuyri, qgamna yumbayta shumagqta kamachi-
nayKki.

Qam munashqaykitar yumbay runa, warmi kay
pachapi ruranqgallapa, anaq syilupi ru-
ragkunashina.

3 Taytitu, tukuy diyapaqri mikunitayta qowayl-
lapa.

4 Mana allita rurashqaytapisri pirdunawayllapa,
noqaykuna waq mana alli rurawagkunata
pirdunashqayshina.

Dyablu munaptin tyintawaytapisri, ama dijay-
chu uchata rurachiwananqa. Ashwanri

tukuy chay mana allikunamanda wash-
awayllapa, nishpa.

5Jisusqam paykunataqa nirgambis:

—Mayd, mayqganniki suq kumpafiruyuq
kashpa, ch'awpi tutata ringiman pungunmanda
qgayaq: “Kuyashqay kumpafiiritu, pristawayri
kimsa tanditata. ¢ Suq bisitaymi karumanda
kanalitan wasiyman ch'ayamushqa. Chaymi
mana nimay kanchu qaranaypaq”, nishpa.
7 Chayshina niptikigam, chay kumpafiiruyki
ukumanda nishungiman: “jAma pifiachiwaychu!
Punguyqam alli kirpashqana. Pufiuykaninam.
Wambraykunapismi pullay pufiuykanna.
Manam nimatapis atinichu qoshuyta”, nishpa.
8 Chaymi niykillapa, awnki kumpafiruyki
mana munaptin nimata qoshuyta, piru

mana shaykuq mafaptikiqam, atarishpa
yumbay munashqgaykita qoshungiman, ama
masta pifiachinayki. 9 Chaymi niykillapa,

Dyusman (mana shaykuq) mafiakuy. Chayshina
mafiakuptikigam, Dyusqa rin qoshugllapa. Allita
imatapis maskashpaqam, ringillapa tariq.
Dyuspa pungumbishina qayakuptikigam, rin
kich'aq yaykunaykillapa. 10 Chaqa chayshina
(mana shaykuq) mafakushpagam, ringillapa
ch'askiq. Maskashpagam, ringillapa tariq.
Chayshinallam pungupi qayakuptikiqa, rin
kich'akaq yaykunaykillapa.

11 ’sMayd, wambraykiqa suq tanditata
mafashuptinqachu, qongimanllapa suq rumita?
¢lchu suq piskaduta mahashuptingachu,
gongimanllapa suq kulibrata? 12 ;ichu, “Wallpap

wawanda qoway”, nishuptinqa, suq atallki
kuruta (alakran kuruta) gongimanllapa? Manam.
13 Chayshinar intyindiyllapa, gamkunagam
malu kashpapis, allin kusasta wambraykitaqa
qongillapa, ¢manachu? Piru Taytanchiq Dyus
syilupi kaggqam gamkunamandaqa mas allin.
Chaymi payqa Santu Ispiritunda rin qoq mayqan
mafaqtaqa.

Wakin runakunam nirqan: “Jisustash dyablu
yanapan”, nishpa
(Mt 12.22-30; Mk 3.20-27)

14Suq runatam dyablu muduyachishqa karqgan.
Chaymi Jisusqa chay mudumanda dyabluta
gatirgqan. Chay dyablu llugshiptinqam, chay
runaga atirqanna rimayta. Chaymi chayta
rikashpa, runakunaga ancha ispantarganllapa.
[Nuta: Manam  yumbay  mudukunaqa
dyabluwanchu. Wakingunallam dyabluwanga.]
15 Piru wakingam niqllapa:

—Chay mas kamachikuq dyablu Bilsibum Jisus-
taqa yanapan. Chaymi atin dyablukunata qatiyta,
nishpa.

16 Wakingam Jisusta munashpa mallipayta,
kayshina nirqanllapa:

—Maya4, suq milagruta ruray syilupi, rikashpa
yach'anayllapa: Dyuspaqmi rimangi, nishpa.

17 Piru Jisusqam yach'arqan chay runakuna
yuyashqandaqa. Chaymi yumbayta nirgan:

—Maya, sug nasyumbi paykunapura
pilyashpaqa, ¢imanaytaq atinmanllapa
kawsaytaqa? Chaga wanchinakushpash/,

limpuna ushyakanmanllapa. Chayshinallam

suq ayllu, paykunapura pilyashpaqach',
limpuna ushyakanmanllapa. 18 Chayshinallam
dyablupis pay kikin ch'ignikashpa maqakashpa
wanchikashpaqa, ushyakanmanna, ¢manachu?
Piru gamkunagam nogapaq ningillapa:
“Dyablu  Bilsibu yanapaptinmi, atishqa
dyabluta runakunamanda qatiytaqga”, nishpa.
19 Chayshina noqapaq niptikillapaqa, ¢pim
yanapan gamkunapa yach'akugnikikunata,
dyablukunata runakunamanda qatinanllapaqa?
¢Dyabluchu yanapan paykunata gatinanllapaqa?
Chay yach'akugniki kagkunapaq yuyashpa,
intyindiyllapa: Ancham  pandashqallapa
kanchiq, nishpa. 20 Piru noqaqam dyabluku-
nataga runakunamandaqa gatini, Taytay Dyus
kikin yanapawaptin. Chayri rurashqayta
rikashpa, yach'ayllapa: Dyuspa pudirninqam
shamushqana noganchiqgkunaman, nishpa.

21 ’Suq runa ancha jwirsayuq, armayuq
wasinda kwidaptinqam, tukuy iman kagkuna
chay wasimbi allita tiyan. Chaga manam
pipis chutanchu. 22 Piru suq mas wapu
runa shamushpam, chay jwirsayuq runata
maqgashpa binsishpana, paypa armangunata,
kusasningunata limpu atin qoch'iyta.
Chayshina  wichukushpa chay jwirsayuq
dwifiutagam, chay binsikugna kamachikun chay
goch'ishqambiqa. (Chay runashinam noqapis
dyabluta binsishpa, runakunata, warmikunata
qoch'ini washanaypaq.)

23 ’Mana noqgapa faburniy kaqgam
kuntrawashpa purin. Chaga mayqgan

washanaypaq kagmangam mana tandakanchu.
Ashwanmi shikwan, ama pullay kanambag.

Dyablum kutirin suq runaman, Dyuspi mana
yuyakuptin

(Mt 12.43-45)

24°Suq dyablum suq runamanda llugshishpa,
rin puriq chuncha lugarkunaman, maskashpa
maypi tiyanambag. Piru chay dyablu
mana atishpa maypi tiyaytagam, chay runa
llugshishganmanda kaqta yuyashpa, nin: “iA,
paymanlla kutirishaq!” nishpa. 25 Chayshina
yuyashpa kutirishpagqam, chay runataga tarin
suq pichadu allichadu wasitashina. 26 Chaymi
dyablu masingunaman rishpa, syiti mas fiyu
dyablukunata apamun chay runamanga.
Chayshinam suq trupa dyablukunapa
ispiritungunana runamanga  yaykunllapa,
wasipishina tiyananllapa. Chaymi chay runaqa
unay ashla malu kashqanmandaga mas maluna
tikrakan.

Dyusta kasugkunaqar kushikunqallapa

27Jisus chaykunata rimaykaptinqam, chay an-
cha achka runakunapa ukunmanda suq warmi
ancha jwirtita rimashpa nirqan:

—iAncha kushikunga chay warmi geshyashug,
Aufuchishushpa uywashugqqa! nishpa.

28 Chayshina paypaq niptinmi, Jisusqa nirqgan:

—Ashwan masta kushikunga Dyus nishqanda
uyashpa kasugkunaqa, nishpa.

Malu runakunam Jisusta nirqanllapa, suq mila-
gruta ruranambagq
(Mt 12.38-42; Mk 8.12)

29 Ancha achka runakunam Jisusman
tandakarqganllapa. Chaymi payqga kayshina
yach'achikurgan:

—Kay tyimpumanda runakunagam ancha
uchayugkuna. Suq milagrutaragmi munanllapa
rikayta. Piru manam paykuna munashqganga
kanqgachu. Ashwanmi Dyusqa suq milagrutalla
rin ruraq, paykuna rikanambag. Manchu
unay tyimpukunapi Dyusqa rurargan suq
milagruta paypaq rimaq Junaswan. Chay
laya milagrutallam Dyusqa rin ruraq
nogawambis. 30 Chaqa Ninibi llaqtapi tiyagkuna
kriyinambaqmi, chay Junaswan Dyus suq
milagruta rurarqgan. Chayshinallam noqa
Dyusmanda Shamuq Runawambis rin rurag, kay
tyimpumanda runakuna nogapi kriyinanllapa.
31 Kanan jwisyu diyapim Dyusqa rin jusgaq kay
tyimpumanda kagkunata. Chay diyapim Saba
nasyumba warmi gubyirnan kawsamushpa,
shayashpa, Dyuspa fawpambi rin shimbiq kay
mana kasuwaqgkunata. Chaqa chay warmi
gubyirnagam ancha karu nasyunmandapacha
shamurqgan, yach'ayniyuq gubyirnu Salumun
nishganda uyagq. Piru Salumunmanda
kaypi mas yach'ayniyuq Kkaptiypismi, mana
munangillapachu uyawaytaqga. 32 Chay Ninibipi
tiyagkunapismi Junas yach'achiptin, mana
alli rurashgangunata dijashpa, Dyustana
kasurqganllapa. Piru chay Junasmanda
kaypi mas kamachikuq Kkaptiypismi, mana
munangillapachu kasuwaytagqa. Chaymi jwisyu
diyapiqa chay ninibinukunapis Dyuspa fiawpambi
rin jusgashugqllapa.

Dyuspi allita yuyakushpaqam, allin fiawiyugshina
kanchiqllapa

(Mt 5.15;6.22-23)

33 ’Suq michata syindishpagam, mana
pipis suq pakagqman ichu suq Kkajumba
waranman ruranchu, ¢manachu?  Ashwanmi
michatagqa  altupi ruran, yaykugkunata
achikchanambaq. 34 Nawinchigpismi  suq
michashina kwirpunchigqpagqga. Chaymi allita
chapakuptinchiqqa, tukuy kwirpunchiqgpis
achikpishina purin. Piru mana baliptin
Nawinchigkunagam, tukuy kwirpunchiqpis
tutayaqpishina purin. 35 Chaymi kunaykillapa,
chay michaykillapakish tutayaqpaq tikrakan-
man. 36 Piru Dyusta kasuptikigam, yumbay
kwirpuyki michayuqshina rin kaq. Manam nima
tutayaqgpishinachu ringi puriq. (Chaqga allita
rurashpagam, suq atun micha achikchakugshina
ringillapa kaq.)

Jisusmi anyarqan farisiyukunata, Muysispa
liyningunata yach'achikugkunatapis

(Mt 23.1-36; Mk 12.38-40; Lk 20.45-47)

37 Jisus vyach'achikuptingam, suq farisiyu
duktrinayuq runa payta kumbidarqgan,
wasinman rishpa, paywan mikunambag.
Chaymi ukuman yaykushpa, Jisusqga mesaman
tiyarqan. 38 Chaypim Jisusqa makinda mana
mayllashpachu, tiyarqan mikunambaq. Chaymi
isrraylinukunapa mayllakunan kustumbrinda
mana ruraptin, chay farisiyuqa ancha chaparqan.
39 Chaymi Jisusqa chay farisiyuta nirqan:

—Qamkunagam suq platupa suq basupa
sawandalla maylladukunashina Kkangillapa.
Chaqa sawa kwirpuykitallam mayllangillapa.
Piru shunqoykipigam ancha nisyu ancha
uchayuq kangillapa. 40 jAy, tuntukuna!
¢Manachu yach'angillapa, runakunapa sawanda
Dyus rurashpagam, shunqondapis rurarqan,
nishpaqga? 4! Chayri qgamkunaqga limush'naykita
tukuy shunqo qoshpagam, mana nima
uchayuqchu ringillapa kaq.

427;Ay qamkuna farisiyukunaga! Chaqga Dyus-
taqa qongillapa irba bwinamanda, rrudamanda
dyis rapranmanda suqta. Chayshinallam yumbay
plantamanda dyismuyKkita qongillapa. Piru runa
masikikunata malta rurashpam kawsangillapa.
Tayta Dyustapismi mana kuyangillapachu.
Chayri chay dyismuykita qoshpa, shumagqta
kuyayllapa Dyusta, runa masikikunatapis.

43 ’iAy qamkuna farisiyukunaga! Sinaguga
wasikunapi kashpaqam, ancha munangillapa
tiyayta chay kamachikugkunapa tiyanangunapi.
Kanan munangillapam, shumaqta napaykushu-
nanllapa kallikunapi.

44 Ay, gamkuna Muysispa liyningunata
yach'achikugkuna, farisiyukuna! Shimikiwan-
llam Dyusta kasungillapa. Chaymi qamkunaqa
chay pakashqa sipulturashina kangillapa. Chaqa
runakunagam chay pakashqa sipulturapa
sawanda pasashpaga, mana yach'anllapachu:
(Ukupim ancha mapa ash'maykan, nishpaqa.
Chayshinallam gamkunata tingushushpapis,
mana yach'anllapachu: Paykunam uku
shunqombi ancha uchayugq, nishpaqa.)

45 Chaymi suq runa Muysispa liyningunata
yach'achikuqqa Jisusta nirgan:

—Yach'achikuq Taytitu, chayshina nishpagam,
noqaykunatapis ancha pifiachiwaykangi, nishpa.

46 Chaymi Jisusqa nirgan:

—iAy gamkuna Muysispa liyningunata
yach'achikugkuna! Chaga qgamkunagam
sugkunata mana atiypaqta aparichingillapa.
Piru gamkunagam mana nimatapis ni suq
diduykiwan munangillapachu yanapayta
paykunataqa.

47°; Ay gamkunaqga! Chay unay agwiluykillapam
wanchirqan Dyuspaq rimagkunata. Kanan
gamkunaqgam chay rimagkunapa nichu laya
sipulturangunata allichangillapa. 48 Piru
chayshina allichashpapismi, chay unay
kastaykishinalla yuyaykangillapa. Chaqa
paykunagam Dyuspaq rimagkunata wanchirqgan.
Chaymandagqam gamkunaqga sipulturangunata
allichangillapa. (Piru kanangam nogqata
munangillapa wanchiwayta. Chaymi chay unay
agwiluyki wanchikugkunashina kangillapa).
49 Chaymi Tayta Dyusqa chayta yach'ashpa
nirgan: “Kach'amugmi rini gqamkunaman no-
gapaq rimagkunata, apustulniykunatapis. Piru
wakindagqam ringillapa wanchiq; wakindagam
ringillapa qesachaq”, nishpa. 50-51 Chaymi
niykillapa, Tayta Dyusqam rin kastigashugqllapa
yumbay chay wanchishqa rimaqgkunapa
yawarnimbagq, chay punta runa Adamba churin
Abilta wanchishqan tyimpumandapacha chay
Sakariyasta wanchishqan tyimpukaman. Chay

Sakariyastagam  wanchirqanllapa  Dyuspa
adurana wasimba pata altarpa ladumbilla.

52 ’ioAy qgamkuna Muysispa liyningunata
yach'achikugkunaqa! Chaga gamkunagam mana
munangillapachu Dyusta kasuyta, syiluman

ch'ayanaykiqa. Kanan sugkuna munaptin
Dyusta kasuytagam, gamkunaga mana allin
duktrinaykita yach'achingillapa. Chaymi

paykunaqga ancha pandashpa, mana atinllapachu
Dyusta allita kasuytaqa.

53-54 Jisus chayshina niptingam, Muysispa
liyningunata chay yach'achikugkuna, chay
farisiyukunapis ancha pifiakurqanllapa. Chaymi
tukuy laya tapunata tapurqanllapa, pandaptin,
chaypaq tumbananllapa.

12

Jisusmi nirqan, farisiyukunapa duktrinanda
ama ch'askinanllapa

1 Chayshina farisiyukuna tapunangamanmi,
ancha achka mil runakuna ch'ayarqgan Jisusman
sarrunakuypa. Chaymandagam Jisusqa puntata
yach'akugningunata nirgan:

—Kwidakayllapa chay farisiyukunapa libadu-
ranmanda. Chaqga paykunagam shiminwanlla
Dyusta kasunllapa. [Nuta: Ashla libadurallam
achka masata atin saksachiyta. Chayshinallam
farisiyupa kustumbringunata ashlitatalla rurapt-
inchiq, ancha dafiachiwanchigman.] 2Pirutukuy chay
pakadu mana allita rurashqganda ancha klaruta
yumbay rinllapa yach'aq. 3 Chay tyimpupiqam
tukuy maypi manyaqlla rinllapa yach'aq tutap

pakakushpa ichu uku wasikipi uyaritap (uyarita)
parlashqaykitapis. Chay tyimpupiqam wasiku-
napa sawangunamanda ancha jwirtita rinllapa
rimaq tukuy ima parlashqaykipaq, nishpa.

Dyustallar manchashunllapa

(Mt 10.28-31)

4 “Yanasitakuna (Yanasitukuna), qamku-
natam niykillapa, ama manchayllapachu
wanchikugkunataqa. @ Chaqga kwirpuykitallam
atinllapa wanchiytaqa. Manam mastaqa
atinllapachu imanachishuyta. > Chayri Dyustalla
manchayllapa. Chagqa paygam bidaykita
qoch'ishushpa, atin infyirnuman wichushuyta.

67 °Piru Dyusqam ancha kuyashushpa,
ancha allita rigsishungillapa. Chaymi yumbay
aqchaykillapata manyaqlla yupashqga. Asta ashla
baliqg pishgetukunatapismi kwidan. @ Manchu
runakunaqa ishkay gellitaywanlla atin randiyta
sinku indyu pishqo layakunata. @ Chayshina
runakunapaq mana baliptimbismi, Dyusqa
mana ni suq pishgetuta gqonganchu. Chayri
ama llakiyllapachu. Chaga qamkunagam ancha
achka pishgetukunamanda masta balingillapa

Dyuspaqqa.

Runakunapa fiawpambi ama penqakushpachu,
Jisukristupaq rimashun

(Mt 10.32-33; 12.32; 10.19-20)

8 ’Yumbaytam niykillapa, mayqan runa ichu
warmi mana penqgakushpachu, runakunapa
Nawpambi  nogapaq  rimaptingam, noga
Dyusmanda Shamuq Runapis jwisyu diyapi
Dyuspa chay anjilningunapa fhawpambi paypa

faburninda rini rimaq. 9 Piru runakunapa
Nawpambi fiigawaqtagam, jwisyu diyapiqga noqgapis
Dyuspa anjilningunapa hawpambi kayshina rini
higaq: “Manam paytaqa rigsinichu”, nishpa.

10 °’Mayqan runa noga Dyusmanda Shamuq
Runata  kuntrawashpa mana  allikunata
rimawaptinqam, Dyusqa pirdunanman. Piru
Dyuspa Santu Ispiritunda mayqgan kuntranda
rimaqtagam mana rinchu pirdunag.

11 °Noqgapaq yach'achikuptikim, kun-
trashugkunaga rinllapa apashuq sinaguga
wasikunaman, juyiskunaman, suq awturi-
darkunaman. Chayshina rurashuptinllapaqa,
ama llakiyllapachu: Tapuwaptinga, ¢imataraq
nishaq? nishpaqga. 12 Chagqa Dyuspa Santu
Ispiritunmi chay uraspi rin yanapashuq, allita
rimanayKkillapa.

Qellaytaqa ama anchaqa munashunchu

13 Chay ancha achka runakunamanda suqn-
inmi Jisusta nirgan:

—Yach'achikuq Taytitu, masaytar  niy,
irinsyayta partiwanambag, nishpa.

14 Chaymi Jisusga nirgan:

—¢Pitag numbrawashqa, juyisniki kashpa, irin-
syaykita partichishunayqa? nishpa.

15 Nirqambismi:

—Kwidakayllapa, ama  tukuy imata
munakunaykillapa. Chaqga runakuna shumagqta
kawsanambaggam mana munanchu tukuy
imayuq kanambaqqa.

16 Chayshina nishpagqam, suq kumparasyunda
rurashpa nirgan:

—Suq kapuq runash ch'akrangunamanda
ancha allita kusichakuq. 17 Chayshi chay runaqa
yuyargan: “¢Imanashaqtaq? Chaqa kusichaytagam
mana maypi atinichu waqaychayta”, nishpa.
18 Chayshina yuyashpaqgash nirgan: <jA, ya!
Yach'aninam imatam rini ruraqg. Yumbay
waqgaychana wasiykunata bulashpam, mas
atungunata rini ruraq, chaypi kusichayta
tukuy imayta tandanaypaq. 19 Chaymandagam
nishaq: Kanangam wagqaycharqayna tukuy
kusichayta achka watakunapaq. Chayri kananqa
samashpa, mikushaq, upyashaq, kushikushaq”,
nishpa. 20 Piru Tayta Dyusqash chay runataqa
nirgan: “A, runa tuntu, kay tutatam ringi
wafiug. Kanan chay imaykikunaqa, ¢pipaqraq
kidanqga?” nishpa. 21 Chayshinam rin kaq chay
nisyukunawanga. @ Chaga achka gellayniyuq
kashpapismi, Dyuspagqgqa mana nima allita
rurashqgachu.

Dyusmi kwidan paypi kriyigkunata

(Mt 6.25-34)

22 Chaymandagam Jisusga yach'akugqningunata
nirgan:

—Noqgaqgam niykillapa, ama llakiyllapachu,
¢imataraq mikushaq? ¢Imataraq rurakushaq?
nishpaqa. 23 Chaqa bidaykigam ancha balin
maski mikunamanda. Kwirpuykipismi balin
maski mudanaykimanda. 24 Pishqokunapaq
yuyayllapa: Paykunagam mana tarpukunchu,
ni kusichakunchu. Manam ni trujayuqchu ni
wasiyuqchu, granukunata tandanambaqqa.
Piru Tayta Dyusmi paykunata mantyinin.

Qamkunagam chay pishgokunamandaqa
masta balingillapa Dyuspaqqga. 25 Maya,
gamkunamanda suqniki ancha munashpa
masta wifiaytaqa, ¢ima ancha llakishpachu
atingiman midyu mitru masta wifiayta? jMandm!
26 Chayshina mana ni chayta atishpa ruraytaqa,
¢imapagnam llakingillapa, imaraq pasawanga,
nishpaqa?

27 ’Allita yuyayllapa chay ancha shumaq
liryu tuktukunapi. Manam trabajanllapachu
ni puchkakunllapachu. Piru alliptam niykillapa,
chay ancha kapuq gubyirnu Salumungam ancha
shumaqta mudakushpapis, mana atirqanchu
chay tuktukunashina mudakuytaqa. 28 Chay
ch'akraykipi gewakunam suq tyimpitulla
kawsan.  Qayandimbagqgam rupachinapaqgna
balin. Piru chay tuktu mana duragkunatam
Dyusga ancha shumaqta ruran. Chayshinam
gamkunatapis ancha shumagqta rin rurachishuql-
lapa maski chay shumaq tuktukunamanda.
Chayshina kaptinqa, ¢imaraykutaq Dyuspiqa
mana allitaga yuyakungillapachu? 29 Chayri
ama llakiyllapachu, ¢imataraq mikushaq?
¢Imataraq upyashaq? nishpaga. 39 Chaqa Dyusta
mana kasugkunagam tukuy imata munashpa,
ancha llakinllapa: ¢Imashinataq chaytaga atini
kunsigiyta? nishpa. Chayri gamkunaga ama
paykunashinaqa kayllapachu. Chaqa Taytanchiq
Dyusmi yach'an imam  faltashungillapa,
nishpa. 31 Chayri Dyus munashqanda puntata
rurayllapa, pay kamachikugniki kanambag.
Chayshina ruraptikillapagam, tukuy ima
faltashushgandapis rin qoshugllapa.

Syilupim kan tukuy ima

(Mt 6.19-21)

32 ’Kuyashqgay wishitaykuna, ama nimata
manchayllapachu. Chaqa ashlita kaptikipismi,
Taytanchiq Dyusqa ancha  kushikushpa,
sug mushuqg bidata munan qoshuyllapata,
paywan tukuy tyimpu kawsanaykillapa.
33 Chayri imaykita randikushpa, chay mana
nimayugkunata qoyllapa. Chayshina Dyus
munashqanda ruraptikigam, payqa shumaq
primyuykita syilupi rin gqoshuqllapa. Anagpigam
chay primyuyki mana nunka rinchu ushyakaq.
Manam ni ladrunguna rinchu yaykuq apaqqa,
ni pulillakuna rinchu kush'kug. 34 Kanan
chay primyuyki syilupi kaptingam, gamga
shunqoykipi ancha ringi yuyakuq Tayta
Dyuspilla.

Listu kashun, Jisusta shumagqta
ch'ayachinanchiq

35-36 Listu kayllapa, noga shamuptiy, shumaqta

ch'ayachiwanayki. Manchu suq patrumba

kriyadungunaqa, allita sigurakashpa, michata
syindishpa, patrunninda shuyanllapa. Chaqa
chay kriyadukunagam patrunnin kasamyintu
fyistapi kaptinga, rikch'aykashpalla shuyan,
ch'ayamuptin, das kich'anambaq punguta.
37 Chaymi chay shuyakuq kriyadukunaqa
ancha kushikunqgallapa, chay patrunnin
kutimushpa, mana pufiuykaqta tariptinga.
Alliptam niykillapa, chay patrunmi, mandilninda
rurakushpa, chay kriyadungunata mesaman
tiyachishpa, rin qaraq. 38 Chaymi ch'awpi

tutata ichu madrugadupi shamushpa, paykunata
mana pufiuykaqta tariptinga, kushikungallapa.
39 Kaytapis yach'ayllapa, suq wasi dwifiu
yach'ashpa: Kay tutam ladrunga rin shamuq
suwawagq, nishpaqach'i, mana pufiunmanchu.
Ashwanmi allita rikch'ashpa, kwidakunman
yuragashtin, ama wasinman yaykunambag.
40 Chayshinar gamkunapis allita kawsashpa,
listu kayllapa, shumaqta ch'ayachiwanayki.
Chaga noga Dyusmanda Shamuq Runagam mana
yuyashqaykillapa uraspi rini kutimug, nishpa.

Jisukristum suq kumparasyunda rurarqan allin
kriyaduwan, mana baliq kriyaduwan

(Mt 24.45-51)
41 Pidrugam Jisusta tapurqan:
—Taytitu, ichay kumparasyundaqgachu

noqaykunapaqlla rurarqayki ichu yumbay
runakunapaq? nishpa.

42 Chaymi Jisusqa nirgan:

—Maya4, yuyayllapa, ¢pim chay allin kumplidu
yach'ayniyuq kamachikuq impliyaduqa?
¢lma laya runatam patrunninga numbran,
paypa makimbi dijanan wasinda kwidanan,
kriyadungunata urasnimbi qaranambagqqga?
43 Chay wasi kwidagqam ancha rin kushikug,
chay patrunnin kutimushpa, kamachishganshina
ruraykaqta tariptinqa. Chaymi chay wasi kwidaq
kriyaduga ancha rin kushikuq, chay patrunnin
kutimushpa, kamachishqanshina ruraykaqta
tariptin. 44 Alliptam niykillapa, chay kriyadun
allita kasushqganrayku, chay patrunninga mas
kamachikuqta numbrashpa, tukuy imandana

paypa kwintan rin dijaq, payna rikanambag.
45 Piru amakish chay kriyaduqa yuyanqachu:
Manaraqmi patrunniyqa rinchu Kkutimug,
nishpa, maluyashpa, kriyadu masingunata
maqgashpa, payllana unda unda mikunman,
upyanman, mach'anman. 46 Chayshina
ruraykaptingish, patrunninga mana yuyashqan
diyapi, gonqaylla shamushpa, ancha fiyuta rin
kastigaq. Chaymandaqam paytaqa rin wichukuq
mana kriyigkuna kashganman.

47°Mayqan kriyadu yach'ashpa: Patrunniymi
kayshina munan ruranaypaq, nishpaqa, piru
mana nima rurananda rurashpaqa, ancha kasti-
gadu rin kaq, patrunninda mana kasushqan-
rayku. 48 Piru suq kriyadu mana yach'ashpa,
patrunnin munashqanda mana rurashpagam,
ashla kastigadulla rin kaq. Chayshinallam suq
kriyaduta achkata intrigashpa, suq tyimpumanda
ancha rin mafiaq kwintata qonambaq: ¢Maypim
ganansyay? nishpa.

Jisuspi kriyiptinchiqqam, wakinguna
noqanchigkunamanda rinllapa akrakaq

(Mt 10.34-36)

4 "Nogam kay mundumanga shamushqa
kani, ninata apamushpa. jChaymi ancha munani
miranambagq! 50 Piru puntatam ancha padisishpa,
mallipadu rini kaq. Chaymi ancha padisini Dyus
munashqanshina kumplinangaman. 51 ;Ima
gamkunaqachu yuyangi: Sifiurninchiq Jisuspi
kriyiptinchiqmi, yumbay runakuna shumaqta
rin kawsaq noqganchigkunawan, nishpa?
Manam chayshinachu. Ashwanmi noqapi

kriyiptikillapa, sugkunaqa qamkunamanda
rinllapa akrakaq. 52 Chaqa suq ayllupi noqgapi
mana kriyigkunaqam rin akrakaq noqapi kriyiq
ayllungunamanda. Sinku kaptingam, kimsa
rin kuntraq ishkayta. 53 Kanan taytanmi ullqo
wambranda rin kuntraq. Churimbismi taytanda
rin kuntraq. Mamambismi warmi wawanda rin
kuntraq. Warmi wawambismi mamanda rin
kuntraq. Swigrambismi llumchunda rin kuntrag.
Llumchumbismi swigranda rin kuntrag, nishpa.

Jisusmi  yach'achikurqan kay pacha

ushyakanan tyimpupaq
(Mt 16.1-4; Mk 8.11-13)

54 Chay achka runakunatagam Jisusqa kayshi-
napis yach'achirqgan:

—Qamkunagam waq rupay seqanamba
ladumbi pukutayta rikashpaqa ningillapa:
“Rinnam tamyaq”, nishpa. Allibri chay
nishqgaykishina rin tamyaq. 35 Kay lugarpi
sur ladumanda wayraptinqam, ningillapa:
“Biranum rinna shamuq”, nishpa. Kanan allibri
chay nishqaykishina shamun. 56 Piru Dyus
munashqandagam mana munangillapachu
yach'ayta. A, gamkuna shimikiwanlla Dyusta
kasugkunaqga! Qamkunagam syilupi ichu kay
pachapi ima kaqta rikashpa yach'angillapana:
Imam rin kaq, nishpa. Chayshina yach'ashpaqa,
¢imaraykutaq mana yach'angillapachu: Dyus
nishqangam kumpliykanna, nishpaqa?

Jisusmi nirqan: “Dimandashuqwanri das al-
liyay”, nishpa

(Mt 5.25-26)

57 ’sImaraykutag qamkuna kikiki mana
yach'angillapachu: Imam alli, imam mana
allichu, nishpaqa? 58 Chayri mayqan imapaq
dimandashushpa, juyisman apashuykaptinga,
Nambilla alliyay chay mana allita rurashqaykipag.
Mana chayta ruraptikikish, apashungiman
juyisman. Chaykish juyisqa kach'ashungiman
suldadukunaman, karsilman  apashunam-
baqllapa. 59 Chaymi allipta niykillapa,
karsilmandagam mana ringichu luqgshiq
yumbay kubrashushqganda pagaranaykikaman.
Chaga manash’ ni suq sintimuta rinchu
pirdunashug.

13

Uchaykikunata dijayllapa

1Chay tyimpupillam suq runakuna shamushpa,
Jisusta nirgan:

—Suq disgrasyam kashqa. Chaqa wakin
llaqta masiki galiliyanukunam Dyuspa adurana
wasimbi animalningunata wanchiykarqanllapa,
Dyusta aduranambagq. Chayshina ruraykaptinlla-
pam, gubyirnu Pilatupa suldadunguna qongaylla
paykunataqga wanchirqgan. Chaymi chay
runakunapa yawarnin chay animalningunapa
yawarninwan taqllukargan, nishpa.

2 Chaymi Jisusga nirgan:

—(Kwidawkish gamkunapis paykunashina
wafungimanllapa.) Amar yuyayllapachu:
Chay runakunagam yumbay llagta masin
galiliyanukunamanda mas uchayuq kashqgan-
rayku, wafiurqanllapa, nishpaqa. 3 Ashwanri allita

yach'ayllapa, wuchaykita mana dijaptikillapa
Dyusta kasunaykipaqgqgam, gamkunapis
ringillapa chingaq. 4 Manchu Jirusalimbiqa
chay Siluwi shutiq altu turri bulakashpa,
18 jirusaliniruta pambashpa wanchirqgan.
Piru amar yuyayllapachu: Chay wafiugkunam
yumbay llagta masingunamanda mas uchayuq
kashqanrayku, chayshina waflurqanllapa,
nishpaqa. 5> Ashwan alliptam niykillapa,
uchaykita mana dijashpagam, qgamkunapis
ringillapa chingaq, nishpa.

Jisusmi suq kumparasyunda rurarqan suq yura
igus mana puqoqwan

6 Suq kumparasyunda ruranambaqmi, Jisusqa
kayshina nirqgan:

—Suq runapa wirtambim suq yura igus kar-
gan. Chaymi chay dwifiunga suq diya rirqan chay
igusnimba puqoyninda maskaq. Piru manam
nima puqgoyninda tarirqanchu. 7 Chaymi piyun-
ninda qayashpa nirqgan: “Rikay, kimsa watanam
achka bwiltasta yanqa shamushqa kani igusta
pallaq. Piru rikay, kanangamanmi mana nima
pugoyninda tarishqachu kani. Chayri kuchuyna.
Yangam arkakuykan wirtaypiga”, nishpa. 8 Piru
chay piyunningam nirqan: “Taytitu, dijayraq
kay watitata. Maya, tukuy rridurninda allashpa
wanuta wichushag. 9 Talbisri chayshina ruraptiy,
pugonman. Piru mana puqoptingam, chaypina
kuchushpa wichukungi”, nishpa. [Nuta: Chay
‘yura igus mana puqoyniyuqqam chay runa Dyusta
mana kasugqshina.]

Jisusmi samana diyapi suq warmi nanaywan
kumurashqata kach'akachirqan

10 Suq kutinmi Jisusqa samana diyapi sinaguga
wasipi yach'achikuykarqgan. 11 Chaypim karqgan
suq geshyaq warmi. Paygam 18 watas tukuyta
kumurashpalla puriq. Chagqa suq dyablum
rurashqa karqan, ama nimatapis atinambaq
dirichu shayayta. 12 Chaymi Jisusqa chay geshyaq
warmita rikashpa, qayashpaqga nirqgan:

—Warmisita, nanaynikimandam
kach'akachiykina.

13 Chayshina nishpagam, Jisusga makingunata
sawanman  rurashpa, chay uras das
kach'akachirgan. Chaymi chay warmiqa,
dirichuna shayashpa, Taytanchiq Dyusta ancha
alabargan. 14 Chayta rikashpam, chay sinaguga
wasipa kamachikuqninga Jisuspaq ancha
pifiakurgan. Chaga Jisusqam chay warmitaqa
kach'akachishga kargan samana diyapi. Chaymi
chay kamachikuqga yumbay chaypi kagkunata
nirqan:

—Sayis diyastallam atinchiqllapa trabajaytaqa.
Chayri chay diyakunapilla shamuyllapa,
kach'akachishunan nanaynikimanda. jAma
samana diyapiqa! nishpa.

15 Chayshina niptinqam, Jisusqa nirqan:

—iA, shimikiwanlla Dyusta kasugkuna! ¢Ima
gamkunaqgachu mana trabajangillapa samana
diyapiqa? Chaqa chay samana diyapigam

buyisnikita, burruykita takalninmanda
paskashpa, apangillapa yakuta upyachiq,
¢manachu? 16 Chayshinallam kay warmi

Abrajamba karu willkan kaqta dyabluga 18



SAN LUKAS 13:17 cv SAN LUKAS 13:21

watasta kay qeshyaywan watashqashina.
Chayshina kaptinqa, ¢akasuchu mana balin
samana diyapi kach'akachinayqa? Chaqa
ancham balin kach'akachinaypaq, nishpa.

17 Chayshina Jisus niptinqam, yumbay chay
kuntragkunaqa ancha penqgakurqganllapa. Piru
chay ancha achka rikagkunagam, Jisus yumbay
chay shumaq rurashqangunata rikashpaqa, an-
cha kushikurqganllapa.

Jisusmi suq kumparasyunda rurarqan Rapushpa
murunwan
(Mt 13.31-32; Mk 4.30-32)

18 Chaymandaqam Jisusqa kayshinapis nirgan:

—Dyustana kasugkunataqa ¢imawandaq atini
kumparayta? 19 Paykunaqam fiapushpa murun-
shina. Chaqa suq runa ch'akrambi tarpuptingam,
chay fiapushpa murunga uchulitamanda wifiashpa,
atunda wifian. Chaymi asta bwilaq pishqokuna
rikrangunapi kamachakunllapa (makachakunl-
lapa). [Nuta: Chay fiapushpa murunshinam Dyusta
kasugkunaqa. Chaqa ashlita kashpallapapismi,
ancharinllapa achkayagq.]

Jisusmi suq kumparasyunda rurarqan libadu-

rawan
(Mt 13.33)

20 Jisusqam nirqambis:

—Dyustana kasushpa kawsagkunataqa ¢ima
maswandaq atini kumparayta? 21 Paykunagam
libadurashina. Suq warmigqam midyu kustal
mach'kata yakuwan sangushpa, ashla libadu-
rata taqlluptinqga, ancha achkayan. Chay ashla
libaduraqam chay achka mach'kataqa limpu sak-
sachin, ¢manachu? [Nuta: Chayshinallam Dyusta

kasugkunapis ashlitalla kashpapis, ancha rinllapa
achkayaq.]

Jisusmi suq kumparasyunda rurarqan kich'ki
punguwan

(Mt 7.13-14, 21-23)

22 Jisusqam  Jirusalinman  rigshinaqa,
llagtakunaman, kasiriyukunaman ch'ayarqan.
Ch'ayashpagam, chay llagtakunapi tiyagkunata
yach'achishpa, yach'achishpa, pasarqan.
23 Chaypim Jisusta suq runa kayshina tapurqgan:

—Taytitu, ¢ashlitallachu rinllapa washadu
kaqgqga? nishpa.

Chaymi Jisusqa nirgan:

24 —Chay kich'ki punguta imashinapis utqa
yaykuyllapa. Kaykish niykillapa, ancha achka
runa warmim rinllapa munaq yaykuyta. Piru
tardina kaptingam, manana rinllapachu atiq
yaykuytaga. 25 Chaga wasi dwifiu atarishpa,
pungunda Kkirpaptinqam, mayqganniki sawapi
kidaqgga pungunda takashpa, ringillapa qayakugq:
“Kamachikuq Sifiursitu, kich'ayri punguykita”,
nishpa. Piru payqam rin nishuqllapa:
“Manam rigsiykillapachu. ¢Maymandach'i
kangillapa?” nishpa. 26 Chaymandagam
gamkunaqga ringillapa niq: “Qamwanmi
mikurganchiq, upyarqanchiq. Manchur
qamga chay kalliykunapi yach'achikurqayki”
nishpa. 27 Chayshina gqamkuna niptikipismi,
payqa rin nishuqllapa: “iNishushqallapanam
kani: Manam rigsiykillapachu! ¢Maymandach'i
kangillapa?  jAshuyllapa kaymanda, gqamkuna
mana allikunata ruragkunaqga!” nishpa.

28 Chaymi sawa pungupi kidashpa, ringillapa
rikaq chay alma Abrajanda, Isakta, Jakubuta,
Dyuspaq rimaqkunatapis syilupi Dyuspa
Nawpambina kaqta. Chaymi qamkunaga ancha
ringillapa malayakugq. iLlalli gamkunata
Dyuspa flawpanmanda qatishuptinqam, ancha
waqgashpa, ancha llakishpa, Kkiruykillapata
ringillapa gech'yachiq! 29 Chaqa chay diyapiqam
kay pachapa yumbay kuchungunamanda
rin tandakaqllapa Dyusman, paywan syilupi
tiyashpa, pulla mikunambagqllapa. 30 Chay
diyapim wakin mana kamachikuq kagkunaqa
ancha kamachikuqna puntapi rinllapa kaq. Piru
wakin kamachikuq kagkunaqam chay diyapiqa
mana nimapaq balishpa, ancha ikipirinllapa kaq.

Jisusmi Jirusalimbi tiyagkunapaq waqarqan

(Mt 23.37-39)

31 Chay diyallam wakin farisiyu duktri-
nayugkuna ch'ayamushpa, Jisusta nirganllapa:

—Riy kaymanda. Chaqga chay gubyirnu Irud-
ismi munan wanchishuyta, nishpa.

32 Chayshina willaptinllapam, Jisusga nirgan:

—Riyllapa willay chay surrushina ingafiakugq
Irudista: “Kay diyakunam Jisusqa rin qatiq
dyablukunata. Rimbismi  kach'akachiq
geshyagkunata. Chaymandagqam yumbay
trabajunda rinna ushyaq”, nishpa. 33 Piru
kanan, gaya, gaya suq punchawpismi allj,
kay fianda rinaypaq. Chaqa Dyuspaq yumbay
rimagkunataqam masta wanchinllapa Jirusalin
llaqtapi.

34 ’iAy, Jirusalimbi tiyagkuna! jQamkunagam
Dyuspaq rimagkunata wanchingillapa!
iKanan  Dyus  kach’'amushgan  runakuna
ch'ayashuptinmi,  sitashpa wanchingillapa!
Manchu suq wallpaga alitamba warambi
pulichitungunata tandan. Chayshinallam
noqgapis kutin kutin ancha munashqa kani
gamkunata tandashuyllapata. Piru manam
munashqallapachu kangi. 35 Chaymi kay
llagtaykiga wichukudu rin Kkagq. Kanan
mananam ringillapachu rikawaq, suq diya
kutimunaykaman. Chaymi chay diyapi
nogapaqqga ringillapa niq: “jAlabashqa kanqa,
Tayta Dyuspa rrimplasun shamugqa!” nishpa.*

14

Jisusmi kach'akachirqan suq runa saksaykaq
kwirpuyuqta

1 Suq samana diyapim Jisusqga rirqan mikuq
suq kamachikuq farisiyu duktrinayugpa wasin-
man. Chaypim wakin farisiyukunaqga Jisusta
chapaykargan. 2 Chaypim karqambis suq runa
ancha padisiykaq saksaywan. 3 Chaymi Jisusqa
Muysispa liyningunata chay yach'achikugkunata,
chay farisiyukunatapis tapurgan:

—Maya, ¢gamkunagqa 1imatam ningillapa?
¢Dyusqachu  dijawanchiq, runa masinchiqta
kach'akachinanchiq samana diyapi ichu mana?
nishpa.

4 Chayshina tapuptingam, chay farisiyukunaqa
uyararganlla. Chaymi Jisusqa chay uras chay

* 13:35 Salmo 118.26

geshyagpa sawanman makinda rurashpa,
kach'akachishpa:

—Riyna, nirgan.

5 Chaymandaqam chay farisiyukunata nirgan:

—Mayqannikipa suq burruyki ichu suq turuyki
suq qgoch'aman bulakaptin samana diyapiqa,
¢manachu chay uraslla qamkunapis trabajashpa,
surqongimanllapa? nishpa.

6 Chaymi chay farisiyukunaqga manana nimat-
apis atirganllapachu kuntistayta.

Umildikuna kashunllapa

7 Chaymandaqam Jisusqa chay kumbidadu
runakunata rikargan, mas allin iskafiukunata
akraptin, puntapi tiyanambagllapa. Chaymi suq
kumparasyunda rurashpa, nirgan:

8 —Mayqan kumbidashuptin suq kasamyintu
fyistamanga, ama tiyaychu punta tiyanapiqa.
Chaqga puntapi tiyaptikigakish, ch'ayamunman
suq kumbidashgan mas kamachikuq gqamanda.
9 Chaykish chay mayqgan kumbidashuqqa
nishungiman: “Qoyri kay tiyanata kay suqta”,
nishpa. Chaych'i ancha pengakushpa, ringiman
tiyaq iki tiyanaman. 10 Chayri maygan
kumbidashuptinga, iki tiyanapi tiyay. Chaymi
chay mayqan kumbidashuq shamushpa
nishungiman: “Yanasita (Yanasitu), shamuy kay
mas allin punta tiyanaman”, nishpa. Chaymi chay
mesapi wakin kagkunaga qambaq ningallapa:
“Paymi ancha baliq runa”, nishpa. 11 Chaymi
maygan runa munashpa kamachikuq kaytaqa,
suq diyaqga rin penqgakuq. Piru chay umildi

kaggam suq diyaga ancha rin kamachikug,
nishpa.

12 Chaymandagam chay kumbidakuq runata
Jisusqa nirqan:

—Rurashpa fyistataga, ama yuyaychu:
Yanasaykunata (Yanasuykunata), masaykunata,
aylluykunata ichu imayuq bisinuykunatallam
rini kumbidaq, nishpaqa. Chaqga paykunagam
gam kumbidashqaykishina kumbidashushpa,
rinllapa kutichishug. Chayshinagam mana
pitapis yanapaykangichu. 13 Ashwanri suq
fyistata rurashpaqa, kumbiday chay mana
imayugkunata, = mankukunata, kujukunata,
sarkukunata. 14 Chaymi chayshina chay
mana imayugkunata yanapashpaqa, ancha
kushikushpa ringillapa tiyaq. Chaqa chay
pubrikunagam mana atinqachu pagarashuytaqa.
Piru allin runakuna kawsamuptinmi, Dyusqa rin
pagarashug, nishpa.

Jisusmi  suq kumparasyunda rurarqan
kasaraqkunapa fyistanwan

(Mt22.1-10)

15 Chaymi Jisus nishqanda uyashpaqga, chay
mesapi tiyagkunamanda suqninga Jisusta
nirgan:

—iAncha kushikunga chay runa Dyuswan
syilupi tandata mikuqqa! nishpa.

16 Chaymi Jisusqa nirgan:

—Suq runash ancha allin fyistata rurashpa,
kumbidarqan ancha achka runakunata.
17 Chayshi mikunan uras ch'ayaptinga,
kriyadunda kach'arqan gayamunambaq chay



SAN LUKAS 14:18 cxi SAN LUKAS 14:25

kumbidashqangunata. Chayshi kriyadunga
rishpa nirgan: “Shamuyllapana mikunanchiq.
Listunam mikunaqa”, nishpa. 18 Chayshina
gayaptinqash, yumbay kumbidashqangunaqa
nirgan: “Pirdunawayllapa. Manam
atinillapachu riyta”, nishpa. Chay punta runa
kumbidashqaqash nirgan: “Randishqam kani
ch'akrata. Rigmi rini rikaq. Chaymi rrugayki
pirdunawanayki”, nishpa. 19 Suqpisshi nirqgan:
“Randishqam kani sinku yuntas buyiskunata.
Chaymi rini rig mallipaq. Chaymi rrugayki
pirdunawanayki”, nishpa. 20 Suqpisshi nirqgan:
“Chayragqmi kasarashqga kani. Chayraykum

mana atinichu riyta”, nishpa. 21 Chayshi
kriyadu kutimushpa, chayshina patrunninda
niptinga, chay patrunninqga  pifiakushpa,

nirgan: “Riy kallikunamanda das apamuq waq
mana nimayuq runakunata, mankukunata,
kujukunata, sarkukunata”, nishpa. 22 Chayshi
kriyaduga rishpa, chaykunata apamushpaqa,

nirqan:  “Patrunsitu, apamushgqanam Kkani
chay niwashqaykishina. Piru kanraqmi
tiyanakunaqa”, nishpa. 23 Chayshi patrunga
kriyadundaqga nirqan: “Riy kallikunaman,

Nangunaman.  Ancha animachishpa, apamuy
suq runakunatapis, kay wasiy undanan. 24 Piru
manam ni mayqan waq punta kumbidashqayqa
mikungachu mikunaytaqga”, nishpa.

Ancha padisishpapis, Jisusta kasushun
(Mt 10.37-38)
25 Chay tyimpupim ancha achka runakuna,
warmikuna Jisuspa ikinda rirqanllapa. Chaymi

payga rishganshina tikrakamushpa, yumbayta
nirgan:

26 —Mayqan nogqaman shamugga ancha
kuyawanga maski yumbay kuyashganmanda.
Chayri mayqganniki noqata kuyawanayki-
manda taytaykita, mamaykita, warmikita,
wambraykikunata, masaykikunata, panikiku-
nata ichu kikin kwirpuykita masta kuyashpagam,
mana balingichu yach'akugniy kanaykipaqqa.
27 Chayri noqapi kriyishqaykirayku padisishpa,
ichu suq kruspi munaptinllapa wanchishuytapis,
allita kasuwashpaqa, noqapa allip yach'akuqniy
ringi kaq; managa manam.

28’(Maya4, nishqaykillapa suq kumparasyunda:)
Mayqganniki suq altu turrita munashpa
ruraytaqga, puntata allita yuyangiman: ¢Aykataraq
gastayman ushyanayqa? ¢Aypanmanchuraq
gellayniy ichu mana? nishpa. 29 Chaga mana
allita yuyashpa, simyintuta qallarishpaqgam,
mana atingimanchu ushyayta, faltaptin
gellayniki. Chaymi yumbay rikashugkuna
asipashushpa ninmanllapa: 30 “Kay runam
qgallarishqa suq turrita ruraq; piru manam
atishqachu ushyayta”, nishpa.

31 ’Ichu maygan gubyirnu munashpa
pilyayta suq gubyirnuwanga, manachu
puntata allita yuyanman: ¢Kay 10.000
suldaduykunawanga atiymanchu binsiyta paypa
20.000 suldadungunataga? nishpa. 32 Chaymi
mana atishpa pilyaytaqa, karupillaraq kashpa,
chay gubyirnuga kach'anman rrimplasunda
parlanambagq, ama pilyananllapa. 33 (Chayshinar

mayqganniki noqgata munashpa kasuwaytaqa,
puntata ancha allita yuyay: ¢Alliptachu munani
kasuyta ichu mana? nishpa.) Chagqa mana
dijashpa tukuy imaykitam, mana atingichu
yach'akuqgniy kaytaqa.

Jisusmi  suq kumparasyunda rurarqan
dafiakashqa kach'iwan
(Mt5.13; Mk 9.50)

34Chaymandagam Jisusqa suq kumparasyunda
rurashpa, kayshinapis nirqgan:

—Kach'igam ancha allin. Piru lam-
baqyaptingam, mana atinchiqgchu allichayta
kach'iyanambagqga. 35 Mananam balinchu nima-
paq, ni wanupaq. Ashwanmi wichukunanchigna
balinqa. Chayri qamkuna rinriyugkunaqa, allita
uyawayllapa, nishpa. [Nuta: Jisusta mana munaq
kasuqqam chay mana baliq kach'ishina.]

15

Jisusmi suq kumparasyunda rurarqan chin-
gashqa wishawan

(Mt 18.10-14)

1 Achka kuntribusyunda kubrakugkuna,
suq laya uchayugkunapismi gemikarqganllapa,
Jisusta uyanambag. 2 Chayraykum farisiyu
duktrinayugkuna, Muysispa liyningunata
yach'achikugkunapis Jisusta pengashpa
nirqanllapa:

—Rikay, Jisusqam uchayuq runakunata
ch'ayachishpa, paykunawan mikun, nishpa.

3 Chaymi Jisusqa kay kumparasyunda rurar-
gan:

4 —Mayd, qamkunamanda suqniki 100
wishayuq kashpa, suq wishayki chingaptinga,
¢manachuraq chay 99 wishaykita pastupi
dijashpa, ringiman maskaq chay suq
wishaykita tarinaykikaman? > Chaymi chay
wishaykita tarishpaqa, ancha kushikushpa
umbrukushpana apamungiman. 6 Kanan
wasikiman ch'ayashpagam, kumpafiiruykikunata,
bisinuykikunata tandashpa, ningiman: “jKay
chingashqa  wishaytam tarishqana Kkani!
iChayri kushikushunllapa!” nishpa. 7 Chaymi
allipta niykillapa, chayshinallam syilupipis.
Dyuspi chay 99 kriyigkunapaq syilupiqa ancha
kushikunllapa. Piru suq mana allin runa ichu
warmi uchangunata dijashpa, Dyuspina allipta
kriyiptinqam, ashwan masta kushikunllapa
syilupiqa.

Jisusmi suq kumparasyunda rurarqan chin-
gashqa qgellaywan

8 ’Maya, suq warmi dyis ancha baliq
yuraq dgellayniyuq kashpa, suq qellayninda
wichushpaqa, ¢manachuraq michanda
syindishpa, chay wasinda pichashpa, kuchun
kuchun allita maskanman tarinangaman?
9 Chaymandagam chayshina tarishpaqa,
tandashpa yanasangunata, bisinangunata
ninman: “Yanasitakuna, kushikushunllapa, kay
wichushqgay gellayniyta tarishqayrayku”, nishpa.
10 Chayshinallam syilupi Dyuspa anjilningunapis
ancha kushikunllapa suq mana allin runa
uchangunata dijashpa, Dyustana kasuptinga.

(Chayraykum chay uchayugkunawanga
tandakani, Dyuspaq yach'achinaypaq), nishpa.

Suq kumparasyundam rurarqan suq runapa
churin gellayninda malgastaqwan

1 Jisusqam nirqambis:

—Suq runam ishkay churiyuq kargan. 12 Chay
shullka churinmi taytanda nirqan: “Taytitu,
gowaynari noqapaq kaq irinsyayta”, nishpa.
Chaymi taytanqga chay ishkay churingunata
ch'akrangunata animalningunata partirqanna.
13 Chaymandagqam wakin diyamandaqa, chay
shullka churinqga irinsyanda limpu randikushpa,
suq karu nasyunmanna rirqan. Waqpiqam
tukuy laya mana allikunata rurashpa, chay
gellayninda malgastashpa, limpuna ushyarqgan.
14 Chaymandagam yumbay  ellayninda
ushyaptinga, chay nasyumbiqa tukuy maypi
ambrunana kargan. Chaymi payqga mallagna
purirqan. 15 Chayraykum manana nimanayta
atishpaqga, suq patrunmanna rirqan, trabajuta
maskag. Chaymi chay patrunga trabajuta
qoshpa, kach'argan asyindanman, kuchingunata
garanambag. 16 Chaypi garagshinagam
anchana mallagnargan. Chaymi kuchikunapa
mikunan algarrubuta anchana munarqgan
mikuyta. Piru manam dijarqanllapachu
mikunambaqqa. [Nuta: Chay algarrubuqam
suq plantapa puqoynin. Piru manam runakuna
mikunanchu.] 17 Chaymi ancha yuyashpa nirqan:
“Taytaypa wasimbiqam achka trabajadurkuna
kan. Paykunaqam ancha allita mikunllapa. iPiru
noqagam kaypi mallagnashpa wafiugna rini!

18 Kutirishaq taytayman. Ch'ayashpaqam nishaq:
Taytitu, Dyusta, gamta mana kasushushpam,

ancha wuchata rurashqa kani. 19 Chaymi
manana balinichu, churiki kanaypaqga. Suq
piyunnikitashinar  ch'ayachiway?”, nishpa.

20 Chayshina yuyashpagam, chay karu
nasyunmandaqa kutimurqganna taytanman.

’Chaymandagam ch'ayaykaptinga, taytanga
karupilla  rikashpa, ancha llakipashpa,
kallparqan tinguq. Tingushpaqam abrasashpa,
mucharqgan qaqllambi churindaqa. 21 Churinqam
nirqan: “Taytitu, Dyusta, gamta mana
kasushushpam, uchata rurashqa kani. Chaymi
manana balinichu, churiki kanaypaqqga”, nishpa.
22 Piru taytanqam qayashpa kriyadungunata
kamachirqan:  “Chay mas allin mudanata
apamushpa, kay churiyta mudachiyllapa,
surtijachiyllapa, sapatuchiyllapa. 23 Chay mas
gurdu mishiruta apamushpa, wanchiyllapa,
fyistata rurashpa mikunanchiqllapa. 24 Chaqa
kay churiygam chingashpa, wafiushqashina
karqgan. Piru kanan kutimushpaqgam,
kawsamushqgashina”, nishpa. Chaymi fyistata
rurashpa kushikurqganllapa.

25 ’Piru chay kulaka churingam ch'akrambi
kashqa karqan. Chaymandagam wasinman
ch'ayaykashpaqa, uyargan kunyalla fyistata
rurashpa dansaykaptinllapa. 26 Chaymi payqa
suq kriyadunda qayashpa tapurqgan: “¢Imam
kan?” nishpa. 27 Chay kriyadunqam nirqan:
“Masaykim ch'ayamushqgana. Chaymi taytaykiqa
allilla ch'ayamushqganrayku, chay mas gurdu

mishiruta wanchichishqa, fyistata ruranambaq”,
nishpa. 28 Chayta yach'ashpagam, chay
kulaka churinqa ancha pifiakushpa, manana
munarganchu yaykuyta. Chaymi taytanga
llugshishpa, ancha rrugargan yaykunambag.
29 Piru payqam pifiakushpa, taytanda kayshina
nirgan: “Nogaqam ancha achka watakunata
kaypi sirbiyki, tukuy imapi Kkasushushpa.
Piru chayshina allita  sirbishuptiypismi,
mana nunka ni suq chibituta gowashgachu
kangi, kumpafiruykunawan {fyistata rurashpa
kushikunaypaqqa. 30 Piru rikay, chay churiki
partin qoshqaykita bandulira warmikunawan
limpu wushyashpa kutimuptingqam, paypaqqga
chay mas gurdu mishiruta wanchichishqa
kangi”, nishpa. 3! Chaymi taytanga nirgan:
“Ijitu, qamgam tukuy tyimpu pullay kangi.
Chaymi tukuy imaykunaqa qgamba. 32 Piru
kananqam ancha alli, kay fyistata rurashpa
kushikunanchiq. Chaga kay masaykigam
wafushgashina kashgqanmanda, kananqga
kutimushqana. Chingashqa kashgqanmandam,
tarishqana kanchiq”, nishpa.

[Nuta: Chayshinam Dyus ancha kushikun, suq
uchayuq runa uchangunata dijaptin. Piru chay
farisiyukunam chay kulaka churishina mana mu-
narqanllapachu ch'ayachiyta chay uchakunata di-
jagkunataqa.]

16

Jisusmi suq kumparasyunda rurarqan suq runa
patrunninda ingafiagwan

1Jisusqam yach'akugningunata kay kumpara-
syunda rurashpa nirqgan:

—Suq kapuq runam suq impliyadumbi ancha
yuyakushpa numbrarqgan, payna tukuy imanda
randinambaq randikunambaq. Piru suq diyam
wakin runakuna yach'argan chay impliyadupagq:
Patrunnimba kusasningunata, qellaynindam
yanqgakunapi gastaykan, nishpa. Chaymi
chay patrunnindaga chayshina rurashqambaq
willarganllapa. 2 Chaymi chay patrunga chay
impliyadundaqga qayashpa, nirqan: “Qambaqmi
yach'ani. ¢Imatam rurashqa kangi? Maya, chay
kusasniykunapag, qellayniypaq kwintata qoway.
Mananam ringichu trabajaq”, nishpa. 3 Chaymi
chay impliyaduga yuyarqan: “Patrunniy
trabajuymanda qatiwaptinga, ¢imanashaqraq?
Chaqa ch'akrapi trabajanaypagqam mana
balinichu. Limush'nata mafiakunaypaqgam
pengakuni”, nishpa. 4 Chaymandagam yuyarqgan:
“iA, ya yach'aninam! Kaypiraq Kkashpa,
sugkunata yanapashaq, mana trabajuyuq kaptiy,
paykunana wasinman tandawanambaq”, nishpa.
5 Chaymi chayshina yuyashpaqa, patrunninda
dibiragkunata, sugqninda sugninda qayachishpa,
tapurqan: “;Aykatataq dibirangi patrunniytaqga?”
nishpa. 6 Chaymi suq dibirakuqqa nirgan: “100
barril asiytitam dibirani”, nishpa.

Chaymi chay impliyaduga chay runata nirqgan:
“Kaypim kay tratukushqayki dukumintu.
Tiyashpa, das suq mushuq dukumintuta
ruray, 50 barriltallana dibiranayki”, nishpa.
7 Chaymandagam suq dibirakuqtapis tapurgan:
“¢Qamga, aykatataq dibirangi?” nishpa. Chaymi

chay dibirakuqqga nirqan: “100 midida trigutam
dibirani”, nishpa. [Nuta: Kada mididach'i
ch'usku kintal triguta piskaq.] Chaymi
chay kriyaduga paytapis nirqan: “Kaypi kay
tratukushqayki dukumintu. Suq dukumintuta
das allichay, 80 mididatallana dibiranayki”,
nishpa. 8 Chaymi patrunninga chayta yach'ashpa,
chay malu impliyadumbaqqa nirqan: “Ay, chay
impliyaduyqgam ancha yach'ayniyuq kashqa,
chayta ruranambaqqa”, nishpa.

Chaymandaqgam Jisusqa nirqan:

—Kay mundupa kusasningunapi yuyakuqku-
naqam Dyuspi yuyakugkunamanda mas
yach'ayniyugkuna. Chaqa paykunapuram masta
yanapanakunllapa gellayninwan.

9 ’Chaymi noqaqga kayshina niykillapa, kay
mundupi imayki kagwan sugkunata yanapay,
yanasuyuq (yanasayuq) kanaykillapa. Chay-
mandaqam chay imaykillapaga rin ushyakag.
Piru syilupigam chay achka yanapashqaykikuna
kushikushpa, shumaqta rinllapa ch'ayachishug.

10°Chaqga mayqan ashlitata allita kwidaqqam,
achkatapis allita rin kwidaq. Piru mayqan
ashlitata mana allita kwidaggam mas achkatapis
mana allitachu rin kwidaq. 11 Chayshinam kay
mundupa kusasningunata mana allikunapi
gamkuna gastaptikiqa, Dyusqa mana rinchu
goshugllapa chay mana ushyakaqimangunataqa.
12 Kanan kay pachapi suqpa imangunata mana
allita kwidaptikillapagam, Taytanchiq Dyusqa
mana qoshungallapachu partikitaqa.

13 ’Manam pipis atinchu ishkay patrundaqga
kasuyta. Chaga suq patrunnindam masta rin

ch'iqniqg; suqtagam masta rin kuyaq. Ichu sug-
talla ancha rin kasuq, suqtaga mana. Chayshinal-
lam mana atingillapachu Dyusta, gellayta pullata
kuyaytaqa.

14 Chay farisiyu duktrinayugkunagam qellayta
ancha munarqganllapa. Chaymi Jisus nishqanda
uyashpaqa, ancha asiparganllapa. Chaymi Jis-
usqga paykunata nirgan:

15 —Qamkunagam runakuna alabashunam-
baq, allin runa layapaq tukungillapa. Piru
Tayta Dyusqam qamkunapa shunqoykitaqa allita
rigsin: Qellaytallam munanllapa, nishpa. Chaymi
Dyusqa qamkuna rurashqaykita millanashpa
ch'ignin.

Jisusmi  yach'achikurqan Muysis ka-
machikushqambaq

16 Jisusmi kayshinapis nirgan:

—Muysispa liyningunata, Dyuspaq rimagkuna
iskibrishqandapismi yach'akurqaykillapa Jwan
Shutichikuq shamushgan tyimpukaman. Chay
shamushqan tyimpumandapacham Dyuspa
shumaq nutisyanda yach'achikuykani. Chaymi
ancha achka munanllapa imashinapis syiluman
yaykuyta. 17 Piru Muysispa liyningunagqam
kanangaman ancha balin. Chaymi syiluwan
kay pacha chingaptimbis, chay liykunaqa mana
ni ashlita rinchu chingagq.

Jisusmi nirqan: “Rrispitu warmikimanda ama
akrakayllapachu”, nishpa
(Mt 19.1-12; Mk 10.1-12)
18 *Dyuspaggam mana balinchu suq runa
akrakanambaq warminmandaga. Chaymi

suq runa warminmanda akrakashpa,
suqta tandashpagam, uchayugna kidan.
Chayshinallam chay warmi dijashqata mayqan
tandaqpis uchayuqna.

Jisusmi yach'achikurqan suq kapuq runapagq,
suq pubriruna Lasarupaq

19°Suq runam ancha kapuq karqan. Chaymi
ancha shumaq ch'aniyuq mudanayuq puriq.
Kanan tukuy diyam ancha allingunatalla mikugq.
20 Karqambismi suq pubri limush'niritu. Paymi
Lasaru shutiq. Kanan ishqoyaykaq kwirpuyugmi
kargan. Chaymi usuraykarqgan chay kapuqpa
pungumbi. 21 Kanan chay Lasarugam ancha
munargan chay kapugpa mesanmanda ishkiq
mikunata mikuyta undanambag. Kanan
allgokuna shamushpam, chay ishqoyninda
lambiykarqan. 22 Chaymandagam chay
pubri limushmnirituqa wafiurganna. Chaymi
Dyuspa anjilninguna ispiritunda aparqgan
syiluman, Abrajamba ispiritunwan tiyanambag.
Chaymandaqam chay kapuqpis wafiurganna.
Waftiuptingam paytapis pambarganllapa. 23 Piru
chay kapuqgam wafiushqakunapa lugarninman
rishpa, ancha padisirgan. Chaymi chayshina
padisiykashpaqga, karumanda rikarqan Lasaruta,
Abrajamba ladumbi tiyaykaqta. 24 Chaymi payqa
jwirtita qayakushpa, nirgan: “Taytitu Abrajan,
llakipawashpa, kamachiy chay Lasaruta,
shamunambaq didumba puntanda yakitupi
nuyuchishpa, qallituyta chirichinambaq. jChaqa
kay ninapim ancha padisiykani!” nishpa.
25 Abrajangam nirqgan: “Ijitu, yuyayri chay

unay bidaykipi tukuy imayuq kashqaykita. Piru
Lasarugam tukuy imapi padisirqan. Kananqam
payga kaypi ancha kushikushpana tiyaykan.
Piru qamqam padisiykangina. 26 Suq ancha
jundu kibradam gamkunata noqaykunamanda
akrawanchiq. Chaymi mana pipis atinchu
kay chimbamanda chay chimbamanga

pasayta. Chay chimbamandapismi mana
pipis atinchu kaymanga pasamuyta”,
nishpa. 27 Chaymi chay kapuq runaqga

ancha rrugashpa nirqan: “Taytitu Abrajan,
yush'ayku Lasaruta kach'ay aylluykunaman,
28 chay sinku masaykunata willanambaq,
ama kay kastiguman shamunanllapa”, nishpa.
29 Chaymi Abrajanga nirqan: “Masaykikunam
atin liyiyta Muysis iskibrishqanda, Dyuspaq
rimagkuna iskibrishqandapis. Chaykunata
liyishpa, kasunqgallapa, washadu kananllapa”,
nishpa. 30 Chaymandaqam chay kapuqgqga
nirgan: “|Taytitu, chaykunatagam mana
rinllapachu kasuq! Piru suq alma kawsamushpa,
paykunaman rikakuptinqam, kriyishpa,
uchanllapata rinllapa dijaq”, nishpa. 31 Piru
Abrajanqam nirqan: “Paykuna mana kasushpa
Muysis nishqanda, @ Dyuspaq rimagkuna
nishgandagam, mana rinllapachu kasuq
wafhushgqanmanda kawsamuqtapis”, nishpa.

17

Kwidakashunllapa, sugkunata ama uchata ru-
rachinanchiq
(Mt 18.6-7,21-22; Mk 9.42)

1 TJisusmi Kkayshinapis yach'akugningunata
nirgan:

—Ancha trabajusmi rin kaq, shumagqta
kawsanaykillapa. Chaqga sugkunam rinllapa
animachishuq, uchata ruranaykillapa. Piru
paykunagqam ancha kastigadu rin kaq. 2 Chayri
chay uchata rurachigpaqga mas alli kanman
kungambi suq atun mulinu rumita watashpa,
mar yakuman wichukunanllapa, ch'uqashpa
waflunambaq, amaraq kay wambrituykunata
uchata rurachiptin. 3 Chayri qamkuna kikiki
kwidakayllapa, ama ni pitapis animachinayki
uchata ruranambaq. Ashwanri kriyiq masiki
mana allita rurashuptinga, anyay, amana mas
uchata ruranambagq. Piru uchangunata dijashpa,
pirdunda mafiashuptinga, pirdunay. 4 Suq
diyapi syiti bwiltasta mana allita rurashushpa,
chaymanda chay syiti bwiltasta syintishpa,
pirdunda mafiashuptinga, pirdunay, nishpa.

Apustulningunam munarqan mas allita Jisuspi

yuyakuyta

5 Yumbay chayta uyashpaqgam, Jisuspa apustul-
ningunaga nirgan:

—Yanapawayllapa, qambi mas allita yuyaku-
naypaqg, nishpa.

6 Chaymi Jisusqa paykunata nirgan:

—Ashlitata noqapi kriyishpaqgach'i, tukuy
imata atingimanllapa rurayta. Chaqga kay ancha
atun yura sikamuruta qamkuna kamachiptiki:
“Pilakashpa, riy mar yakuman plantakaq”,

niptikiqa, kasushushpa, allipta chayshina rin
ruraq.

Ama palanganu kashpachu, Dyusta allita ka-
sushunllapa

7 —Amar palanganuqa kayllapachu.
Ashwanri yuyayllapa: Dyuspagqgam mana baliq
randishqa kriyadushinalla kani, nishpa. Maya,
yuyashunllapa: Suqniki kriyaduyuq kashpa,
chay kriyaduyki yapukushpa, michikushpa,
wasikiman ch'ayaptinqachurag, ¢ningiman:
“Pasashpa  mesaman tiyay  mikunayki”,
nishpa? 8 Manam chayshinaga ningimanchu.
Ashwanmi kamachingiman: “Utqga yanukushpa,
mandilnikita  rurakushpa, mirindachiway.
Chaymandaqa noqga mikuptiy upyaptiyraqmi,
gambis atingi mikuyta, upyaytaga”, nishpa.
9 ¢Akasuchu qamkunaqa chay randishqa
kriyaduykita chay ima kamachishqaykita
ruraptinqa, “Dyusilupagi” ningimanllapa?
Manam. 10 Chayshinallar gqamkunapis Dyus
kamachishushqanda rurashpa, yuyayllapa:
“Mana  balig randishqa  kriyadushinam
kanchiqllapa. Chaga Dyus niwashqanchiqtallam
rurashqga kanchiq. Manam yuyashqachu
kanchiq, masta rurananchiqpaqqa”, nishpa.

Jisukristum  kach'akachirqan  dyis runa
ismuykaq kwirpuyuqta

11 Jisusmi Jirusalinman rigshinaqa,
prubinsya Galiliyapa, prubinsya Samaryapa
lindirunda pasaykarqan. 12 Suq kasiriyuman
ch'ayaykaptingam, dyis ismuykaq kwirpuyuq
runakuna shamurgan tingugq. Yagqana
tingushpaqam, karupilla shayashpa, 13 ancha
jwirtita nirqanllapa:

—iYach'achikuq Jisus, yush'ayku noqaykunatar
llakipaway! nishpa.

14 Chaymi Jisusqa paykunata rikashpa, nirqan:

—Maya, riyllapa kurakunaman, paykuna
rikashushpa: “Kach'akashqanam  kangi”,
ninambag.

Chaymi chay runakunaga kurakunaman
rigshinaqa, limpu kach'akarganllapa. 15 Chaymi
sugninga rikashpa: Kach'akashqanam Kkani,
nishpaqa, Taytanchiq Dyusta ancha alabashpa,
Jisusmanna kutirgan. 16 Chaymi Jisusman
ch'ayashpaqa, Nawpambi qonqorikushpa,
pachakaman gqaqllanda ch'ayachishpa, ancha
pagikurgan. Chay runagam prubinsya Samarya-
manda Kkarqgan. (Chay samaryanukunam
isrraylinukunawan ancha ch'igninakuqllapa.)

17 Chaymi Jisusga nirgan:

—Chay fiyu geshyaymanda kach'akagkunaqa
¢manachu dyis runakuna karqan? ¢Maypinataq
chay nwibiqa? 18 ;ima, kay furastirullachu ku-
timushqa, Dyusta alabanambaqqa? nishpa.

19 Chaymandaqam Jisusqa chay runata nirqgan:

—Atarishpana riy.  Noqgapi yuyakushpam,
kach'akashqgana kangi, nishpa.

Kayshinam Tayta Dyusqa rin kamachikuq
(Mt 24.23-28, 36-41)
20 Farisiyukunagam Jisusta tapurqgan:
—¢Ima  tyimputaq Dyusqa rin shamuq
kamachikuqgqa? nishpa.
Chaymi Jisusqa paykunata nirgan:
—Dyus runakunapa shunqombi kamachikupt-
inqam, mana ringillapachu atiq rikayta.

21 Manam pipis rinchu niq: “Kaypim, waq
maypim Dyusqa kamachikuykan”, nishpaqa.
Chaga Dyusqam paypi yuyakugkunapa
shungombi kamachikuykan, nishpa.

22Chaymandaqam Jisusga yach'akuqningunata
nirqan:

—Su(q diyakunam ancha ringillapa munaq rik-
awayta. Piru manaraqgmi ringillapachu rikawaq.
23 Chay diyakunapigam wakingunaqga rinllapa
nishuq: “jKaypinam Jisukristuqga!” ichu rin
nishugllapa: “{wWaqpim payqa!” nishpa. Piru
chayshina nishuptinllapapis, ama kriyiyllapachu
ni paykunawan riyllapachu. 24 Chaga noqa
Dyusmanda Shamuq Runam llipyaq rrilampa-
gushina rini kutimuq. Manchu rrilampaguqa
tukuy syilupi lliwyan kay ladumanda suq laduka-
man. Chayshinallam noga Dyusmanda Shamuq
Runapis yumbay ladukunapi lliwyashpa, rini ku-
timuq. 25 Piru puntatam ancha rini padisiq.
Chaqa kay tyimpupi runakunagam mana balig-
paq rinllapa rigsiwag.

26 "Nuwipa tyimpumbi kawsagkunashinam,
noga kutimunay tyimpupipis rinllapa kawsag.
27 Chagqa chay Nuwipa tyimpumbigqam
mikuykarqanllapa, upyaykarqganllapa.
Wakinqam kasaraykarqgan. .Wakingqam
chinangunata kasarachiykargan, chay Nuwi
wambuq wasinman yaykunan diyakaman.
Chaymandagqam ancha jwirtita tamyarqgan.
Chaymi runakuna warmikunaqa ch'uqashpa,

limpu wafiurqanllapa.” 28 Chay Lutpa tyimpumbi

* 17:27 Génesis 6.5-7.24

pasashqanshinam rin kaq. Chaqa chay
tyimpupigam runakunaqa mikuykarqan,
upyaykargan, tukuy imata randiykarqan,
randikuykarqgan, tarpukuykarqan, wasikuykar-
ganllapa. 29 Piru chay Sudumamanda
Lut  llugshishgan diyagam  syilumanda
ninakuna asufriwan ishkimushpa, chay

runakunata, warmikunata limpu wanchirqan.™
30 Chayshinallam rin kaq, noga Dyusmanda
Shamuq Runa syilumanda kutimuptiypis.

31 *Chayri chay diyapiga maygan wasimba
sawambi  kaqqa amana  yaykungachu,
imangunata surqonambagqqa. Chayshinallar
ch'akrambi kagkunapis amana wasinmanga
kutinqachu. 32 Lutpa warminda pasashgandar
yuyayllapa. [Nuta: Chaqa paygam Sudumamanda
kallpaykashpa, ikiman tikrakashpa, chapakurqan.
Chaymi chaypilla das wariurgan.  Liyly Génesis
19.26ta] 33 Chayshinam mayqanniki noqata
Nigawashpa bidaykita washanaykipaqqa, ringi
chingaq tukuy tyimpupaq. Piru noqapi
kriyishqaykirayku wanchishuptinllapam,
noqga rini washashuq, tukuy tyimpu nogawan
kawsanaykipag.

34 “Alliptam niykillapa, chay tyimpupi suq
kamapilla ishkay pufiuykaptingam, Tayta Dyusqa
suqta rin apaq, suqta rin dijaq. 35 Chayshinam
ishkay warmikuna pulla kutakuykaptinga,
suqta rin apaq, suqta rin dijaq. , 36 Ishkay runa
ch'akrambi kaykaptimbismi, suqta rin apaq,
suqta rin dijaq.,

* 17:29 Génesis 19.1-29

37 Chayshina niptingam, chay
yach'akugningunagqa tapurqganllapa:

—Taytitu, ¢maypitaq kay nishqaykiqa rin kaq?
nishpa.

Chaymi Jisusqa nirqan:

—Suq wafiushqa kaptinqam, chaypi shingukuna
shutilla tandakashpa muyuykan, ¢manachu?
(Chayshinallam chay tyimpupipis tukuy ima
pasashqanda rikashpalla, das ringillapa yach'aq:
Waqgpim, nishpa.)

18

Jisusmi suq kumparasyunda rurarqan juyiswan
biyudawan

1 Jisusmi suq kumparasyunda rurargan, ama
disanimakashpachu, Dyusman mafakunanllapa.
Chaymi nirqan:

2 —Suq llaqtapim kargan suq juyis. Chay juy-
ismi mana rrispitagchu ni Dyusta ni runa masin-
gunata. 3Chayllaqtapigam suq biyudapis kargan.
Payqam chay juyisman rishpa, suq dimandata
rurargan kuntrambaq. Chaymi kutin kutin juyis-
man rishpa nirqan: “Sifiur juyis, kuntrawagqwan
allin justisyata ruraway”, nishpa. 4 Piru chay juy-
isgqam achka tyimputa chay biyudataga mana ka-
surqanchu. Chaymandaqam kayshina yuyargan:
“Manam rrispitanichu ni Dyusta niruna masiyku-
natapis. > Piru kay biyudagqam kutin kutin
shamun pifiachiwaq, dimandanda allichanaypaq.
Chaymi yanapashpa allichashaq. Chaqa achka
bwiltasta shamushpaqach'i, mana dijawangachu
samanaypaq”, nishpa.

6 Chayshina nishpaqam, Jisusqa paykunata
nirqan:

—Allita yuyayllapa chay malu juyis nishqam-
baq. 7 Piru Taytanchiq Dyusqam ancha allin.
Chaymi mana unayashpachu, akrashqangunata
dasna rin washaq, payman punchawnindin, tu-
tapnindin mafiakuptinllapa. 8 Chaga Dyusqam chay
akrashqangunata das rin washaq. Piru noqa
Dyusmanda Shamuq Runa kay pachaman Kku-
timuptiyqam, ¢kangachuraq nogapi yuyakugkuna
ichu mana? nishpa.

Suq kumparasyundam rurarqan farisiyuwan,
kuntribusyunda kubrakuqwan

9 Wakingunagam yuyarqan: Nogam chay
sugkunamanda Dyusta mas allita kasuni.
Chaymi paykunaqa mana balinllapachu, nishpa.
Chayraykum Jisusqa kay kumparasyunda
rurargan:

10 —Ishkay runakunam rirqanllapa Dyuspa
adurana  wasinman, chaypi  Dyusman
mafakunanllapa. Suqggam farisiyu duktrinayuq
karqan. Suqqgam kuntribusyunda kubrakuq

karqan. 11 Chay farisiyuqgam shayashpa,
nirgan: “Dyusitu, dyusilupagiri; manam chay
uchayuq runakunashinachu kani. Chaqa

wakingunaqam suwakunllapa, ichu rrispituyuq
kashpapis, sugqwan puifiunllapa, ichu suq laya
mana allikunata ruranllapa. Piru noqaqam
mana paykunashinachu kani, ni kay runa
kuntribusyunda kubrakugshinachu kani.
12 Kanan kada simanam ishkay diyata ayunani.

Tukuyima ganashqaymandam dyismuyta qoyki”,
nishpa.

13 °Piru chay kuntribusyunda kubrakuggam
mana ni alli gemikashpachu, ni syiluman
chapakushpachu, ashwan pichunda takashpa
nirgan: “Dyusitu, llakipawayri. Chaqa noqaqam
ancha uchayuq kani”, nishpa.

14 *Chaymi noqaqga niykillapa, chay kun-
tribusyunda kubrakuggam uchangunamanda
pirdunaduna, kutirqan wasinmanga. Piru Tayta
Dyusmi chay farisiyutaqga mana pirdunarqanchu.
Chaqa Dyusqam chay palanganutaqga ultimupi
rin ruraq penqakunambaq. Piru chay umildi
kagkunatagam ancha kamachikuqgpaq rin ruragq.

Jisusmi wambritukunata bindisirqan
(Mt 19.13-15; Mk 10.13-16)

15 Wambritukunatam apamurganllapa
Jisusman, sawanllapapi makinda rurashpa,
Dyusman marfiakunambaq. Piru yach'akugninguna
chayta rikashpa, anyarqganllapa chay
wambritukuna apamugkunata (Jisusta
ama pifiachinanllapa). 16 Piru Jisusqa chay
wambritukunata qayashpa, yach'akugningunata
nirgan:

—Ama arkayllapachu. Dijayllapa chay
wambritukunata, noqaman shamunambag.
Chaqa Tayta Dyus shumaqta kamachikuptingam,
kay wambritushina kagkuna paywan rinllapa
kawsaq. 17 Alliptam niykillapa, kay umildi
wambritushina kagkunallam Dyusta kasushpa,
rin kawsaq paywanqa. Piru palanganukunagam
mana Dyuswan rinllapachu kawsagq.

Suq kapuq runam Jisuswan parlarqan
(Mt 19.16-30; Mk 10.17-31)

18 Suq kamachikuq runam Jisusta kayshina
tapurqan:

—Allin yach'achikuq Taytitu, ¢imatam atini ru-
rayta, Dyuswan tukuy tyimpu kawsanaypaqqa?
nishpa.

19 Chaymi Jisusqa nirqgan:

—c¢Imaraykutag niwangi:  “Allin” nishpaqa?
Tayta Dyusllam allinga. Manam masqa
kanchu. 20 Qamgam yach'angi Dyuspa Santu
Librumbi kamachikushgambaq: “Warmiyuq
kashpaqga, ama suq warmiwanga pufiuychu. Ama
wanchikuychu. Ama suwakuychu. Ama yanqaqa
pipaqgpis llullakuychu. Taytaykita, mamayKkita
rrispitay”, nishpa.”

21 Chayshina Jisus niptingam, chay runaqa
nirqan:

—Tukuy kaykunatam wambraymandapacha
kasushqa kani, nishpa.

22 Chayta uyashpagam, Jisusga nirqan:

—XKaysitullam faltashungi ruranaykipaqqa.
Tukuy ima kaqgnikita randikushpa, chay mana
nimayugkunata qoy. Chayshina qoshpagam,
syilupi tukuy imayuq ringi kaq. Chaymandagam
shamuy, noqawan purinayKki, nishpa.

23 Chayta niptinqam, chay runaga limpu
malaganayargan, ancha kapuq kashqganrayku.
24 Chaymi Jisusqa, ancha malaganayaqta
rikashpaqa nirqgan:

* 18:20 Exodo 20.12-16

—Ancha trabajusraq, kapuq runakuna
Dyusta kasunanllapa, paywan kawsananllapa.
25 Ancha trabajusraq kanman, chay atun animal
kamillu awjap rinrinda pasanambaq. Piru mas
trabajusmi kanman, suq kapuq runa Dyuswan
kawsanambaqqga, nishpa.

26 Chaymi chayta niptinqa, chay uyaqkunaqa
tapurqan:

—~Chayshina  kaptinga, ipitag  atinman
washakayta? nishpa.

27 Chaymi paykunataqa nirgan:

—Runakunallagam mana nimatapis atinman-
llapachu washakayta. Piru Taytanchiq Dyusmi
atin washaytaqa, nishpa.

28 Chaymandaqam Pidruqga nirqan:

—Taytitu, nogaykunagam tukuy imayllapata
dijashqallapana kani, qgamwanna purinaypaql-
lapa, nishpa.

29 Chaymi Jisusqa nirqan:

—Alliptam niykillapa, mayqgan runa dijaq
wasinda, taytanda, mamanda, masangunata,
warminda, wambrangunata, Dyusta
kasunambagq, 30 chay dijashgambaq mas achkata
rin ch'askiq kay mundupiqa. Piru manam
chaytallachu rin ch'askiqqa. Ashwanmi syilupi
tukuy tyimpu rin kawsaq Dyuswan, nishpa.

Jisusminirirqan: “Rinllapam wanchiwaq”
(Mt 20.17-19; Mk 10.32-34)
31Jisusmi yach'akuqningunatalla suq laduman
apashpa, nirqgan:
—Kanangam anaq Jirusalinmanna rinchiq riq.
Chaga Dyuspaq rimagkuna nogapaq yumbay

nishgangunaqam Jirusalimbi rin kumpliq.
32 Chaypiqam  furastiru runakunamanna
rinllapa intrigakuwag. Kanan mana
baligkunata niwashpam, rinllapa asipawadg.
Suq lastima rurawashpam, rinllapa tuqapawag.
33 Asutiwashpam, rinllapa wanchiwaq. Piru
kimsa diyamandam rini kawsamugq, nishpa.

34 Piru chayshina Jisus niptingam, chay
yach'akugningunaga mana intyindirganchu:
¢Imapaqraq chayshinaqa nirqan? nishpa. Chaqa
yuyayninllapa tutayaqpishina karqan. Chaymi
mana atirganllapachu intyindiyta.

Jisusmi suq sarku runata chapachirqan
(Mt 20.29-34; Mk 10.46-52)

35 Jisus ch'ayaykaptinna Jiriku llagtamanmi,
suq sarku runa fiambi tiyashpa, limush'nata
mafiakuykargan. 36 Chaymi ancha achka runakuna
chayta pasaykaqta uyashpaqa, tapurgan:

—¢Imataq kashqa? nishpa.

37 Chaymi paytaqa nirqanllapa:

—]Jisus Nasaritmanda kagmi kayta pasaykan,
nishpa.

38 Chaymi payqa ancha jwirtita qayakurqan:

—iUnay Dabidpa Karu Willkan Jisus, llakip-
awayri! nishpa.

39 Chaymi Jisuspa flawpanda rigkunaqa chay
sarkutaga anyarqganllapa uyaranambaq. Piru
paygam ashwamba mas jwirtita qayakurqgan:

—iUnay Dabidpa Karu Willkan, llakipawayri!
nishpa.

[Nuta: “Unay Dabidpa Karu Willkanmi” munan
niyta: “Dyus Akrashqan Washadur”, nishpa.]

40 Chaymi  Jisusqa riykashqanmanda
shayashpa, kamachirqan:

—Riyllapa apamuy waq runata, nishpa.

Ch'ayachiptinqam, Jisusqa tapurqan:

41 —;Imatam munangi ruranaypaq gambaqqa?
nishpa.

Chaymi chay runaqa nirgan:

—Taytitu, munanim Nawiykunata
kach'akachinayki chapakunaypag, nishpa.

42 Chaymi Jisusqa nirgan:

—Noqapi allita kriyishqaykiraykum niyKki, cha-
pakuy, nishpa.

43 Chayta niptinllam, chay runaqga chay uras
atirqanna rikakuyta. Chaymi Tayta Dyusta ancha
alabashpa, Jisuspa ikindana rirqan. Kanan yum-
bay rikagkunapismi Taytanchiq Dyusta ancha al-
abarqganllapa.

19

Jisusmi Sakiyuwan parlarqan

1 Jisusmi Jiriku llaqtapa ch'awpinda
pasaykarqan. 2 Chay llaqtapim karqan
sug ancha kapuqg runa Sakiyu shutiq.
Paygam  kuntribusyunda kubrakugkunapa
kamachikugnin kargan. 3 Chay Sakiyum ancha
munargan Jisusta rikayta. Lukismi ancha
achka runa kaptin, takshita kashqanrayku,
mana atirqanchu rikaytaqa. 4 Chaymi payqa
Jisuspa hiawpanda kallpashpa, suq yura sikamuru
shutiqman llugshirqan, chayta pasaykaptin,
rikanambaq. 5 Chayshina chay muntipi
kaykaptinqam, Jisusqa chayta pasaqshina

anagman chapakushpa, paytaga rikarqgan.
Chaymi Jisusqa nirqan:

—Sakiyu, utqga ishkimuy, wasikipi pusadata
qowanayki. Chagqa Taytay Dyusmi munan,
gamwan kidanaypadq, nishpa.

6 Chaymi Sakiyuga utqaymaya ishkimushpa,
kushikushpa aparqan wasinman. 7 Chayshina
apaptingam, yumbay chay rikagkunagqa kayshina
ancha rimatikurqganllapa:

—Suquchayuq runapa wasinmanmi Jisusga rin
kidaq, nishpa.

8 Kanan Sakiyugam shayashpa, Jisusta nirgan:

—Taytitu, tukuy imay kagkunatam midya
partita rini qoq chay mana nimayugkunata.
Mayqanda ingafiashpa, 1imanda qoch'ishqa
kashpapismi, ch'usku tantuta rini kutichiq,
nishpa.

9 Chayshina niptinqam, Jisusqa nirqan:

—Kanangam Tayta Dyusqa kay Sakiyuta
wasimbi tiyagkunata washashqana, chay unay
Abrajanshina kriyishqanllaparayku. 10 Chaqa
noqga Dyusmanda Shamuq Runagam shamushqa
kani chay chingashqa kagkunata maskashpa,
washanaypaq, nishpa.

Jisusmi suq kumparasyunda rurarqan qellayta

trabajachigkunawan
(Mt 25.14-30)

11 Jisusta chay uyaykagkunagam yuyarqan-
llapa: Jisusqam Jirusalinman ch'ayaykanna.
Chaymi dasna rinchiq rikaq paytaqa, shumagqta
kamachiwaptinchiq, nishpa. Chaymi Jisusqa kay
kumparasyunda rurashpa nirgan:



SAN LUKAS 19:12 CXXXVi SAN LUKAS 19:20

2 —Suq kamachikuq runam suq karu ka-
machikug nasyunman rirgan gubyirnupaq num-
brananllapa, kutimushpa nasyunninman, chaypi
gubyirnun kanambaq. 13 Piru manaraq rish-
paqam, dyis kriyadungunata qayashpa, kadunuta
gorgan suq qellay ancha baligta. Chaymandagqam
paykunata nirqan: “Kutimunaykaman kay qel-
layniyta trabajachiyllapa”, nishpa. 14 Piru llaqta
masingunam ch'ignirqgan paytaga. Chaymi wakin
runakunata ikinda kach'arqanllapa chay karu
nasyunman, paypa kuntran kayshina rimanam-
baq: “Nogaykunagam mana munanillapachu
chay runa gubyirnuy kanambaqqga”, nishpa.

15°Piru chay kamachikuq runagam kargunda
ch'askirqgan. Chaymanda kutimushpaqam,
chay dyis kriyadun gellaynin qoshqgandagqa
gayachirqan tapunambaq: “¢Aykatam gellayniyta
ganachishqallapa kangi?” nishpa. 16 Chaymi
chay punta kriyadunqa shamushpa nirqan:
“Taytitu, kay gellaynikitagam dyis tantus masta
ganachishqa kani”, nishpa. 17 Chaymi chay
kamachikugninga kriyadunda nirqan: “Ancha
allin kriyaduymi kangi. Kay ashla gellayniyta
allita trabajachiptikim, rini numbrashuq, dyis
llagtakunapa kamachikugnin kanaykipaq”,
nishpa. 18 Chaymandaqam suqpis shamushpa
nirgan: “Taytitu, gellaynikitagam ganachishqa
kani sinku tantus masta”, nishpa. 19 Chaymi chay
patrunninga paytapis nirgan: “Qamgam sinku
llagtakunapa kamachikuqnin ringi kaq”, nishpa.

20 ’Chaymandagqam  suqpis shamushpa
nirqan: “Taytitu, kaypim qellayniki. Suq
pafiuypi  gepishpam  waqgaychashqa kani.

21 Chaga ancha wapu kashpam, sugkuna
wagaychashqanda qamna tandangi. Suqkuna
tarpukushgandam qamna kusichangi. Chaymi
ancha manchashurqgaq”, nishpa. 22 Chayshina
chay kriyadun niptinmi, chay patrunninga
kayshina nirqan: “Qamgam ancha malu
kangi. Chay kikin shimikillam kundinashungi:
‘Uchayuqmi kangi’ nishpa. Qami niwaykangi
wapu kashpa, sugkuna waqaychashqanda
tandashqayta, sugkuna tarpukushganda
kusichashqayta. 23 Chayshina noqapaq
yach'ashpaqa, ¢imaraykutaq chay qellayniytaqa
mana rurarqgaykichu bankuman, kutimushpaqa
wach'ayniyuqta surqonayta?” nishpa.

24 ’Chayshina nishpaqam, chaypi kagkunata
kamachirgan: “Chay malu kriyaduyta gellayta
qgoch'ishpa, chay dyis gellayniyuqta qoyllapa”,
nishpa. 25 Chaymi paykunaga nirqanllapa:
“Taytitu, piru chay suq kriyaduykiqam dyis
gellayniyugna. ¢Imapagnamiri  qellayniyuq
kagtaga masta goshaqllapa?” nishpa. 26 Piru
patrunningam nirgan: “Uyawayllapa, yumbay
chay imayugkunam masta rinllapa ch'askiq.
Chay mana nimayugqam chay ashlita kagqninda
rin pyirdiq (mana allita trabajachishqanrayku).
27 Waq kuntraykunapismi mana munanllapachu
kamachikugnin kanaypaqqa. Chayri paykunata
kay fawpayman apamushpa, wanchiyllapa”,
nishpa.

Jisusmi yaykurqan Jirusalinman
(Mt21.1-11; Mk 11.1-11; Jn 12.12-19)

28 Chaykunata yach'achikushpagam, Jisusqa
Nawpanllapata anaq Jirusalinmanna rirqan.
29 Chaymi rigshinaqa, yaqgana ch'ayashpa
Bitfaji llaqtaman, Bitanilla (Bitaniya) llaqtaman,
chay Ulibu lumapa sirkambi kashpaqa, ishkay
yach'akugninda nirgan:

30 —Riyllapa waq chimba kasiriyuman.
Wagman ch'ayashpagam, ringillapa tariq suq
burritu watashqata. Chay burritupiqgam manaraq
ni pipis purishqachu. Chayta paskashpa,
apamuyllapa. 3! Piru mayqan nishuptinllapa:
“¢Imapaqmi paskangillapa?” nishpaqa, niyllapa:
“Sifiurninchigmi nisitan kay burrituta”, nishpa.

32 Chayshina  kamachiptingam, chay
yach'akugninguna rishpa, Jisus nishganshina
burritutaga tarirqanllapa. 33 Chaymi

apamunanllapa paskaykaptinqga, dwifiungunaqa
tarishpa tapurgan:

—¢Imapagmi  burrituyta paskaykangillapa?
nishpa.

34 Chaymi paykunaqa nirgan:

—Sifiurninchigmi nisitan. Chaymi apanillapa,
nishpa.

35 Chayshina dwifiunda nishpam, burritutaqa
apamurganllapaJisusman. Chaymandaqgam chay
burritupa sawanman kapangunata rurashpa,
Jisusta muntachirqanllapa. 36 Chaymandaqam
yumbay paykunaqa Jisuspa iawpanda rirqanllapa,
kapangunata fiambi mandashpa, chay burritu
sawanda rinambag. 37 Kanan Jisuspi
kriyigkunam ancha achka paypa pullan
riykarqganllapa. Chaymi paykunaqa chay Ulibu

lumapa bajadanman ch'ayaykashpaqa, ancha
kushikushpa, ancha jwirtita kunyarqanllapa.
Kanan paykunaqga yumbay chay milagrukunata
rikashganraykum, Dyusta ancha alabarganllapa:

38 —iBiba biba! iTayta Dyus ancha yanapanqa
kay gubyirnunchiqta, paypa rrimplasun

shamuykaqta! jAnaq syilupipisri ancha
kushikushpa, Taytanchiq Dyusta alabangallapa!
nishpa.™

39 Chayshina Jisusta ancha alabaptinllapam,
wakin farisiyu duktrinayugkunaqa nirgan:

—Yach'achikuq Taytitu, kay
yach'akugnikikunataqa anyashpa uyarachiy,
nishpa.

40 Chaymi Jisusqa nirgan:

—XKay runakuna uyaraptinqgach'i, rumikunana
rinllapa alabawag, nishpa.

41 Chayshina Jirusalinman yaqqana
ch'ayaykashpaqam, Jisusqa chay atun llaqtata
chapashpa, waqashpa, nirqan:

42 —;Ay Jirusalimbi tiyagkuna! Ancha allich'i
kanman kay diyapi noqapaq intyindinaykillapa,

épim  Jisukristu? nishpa. Chaga nogam
shamushqa kani yanapashuq, shumaqta
kawsanaykillapa. Piru chaytagam mana

atingillapachu intyindiytaqa. 43 Suq diyam
ancha ringillapa padisiq. Chay diyagam
kuntraykikunaqa rin kurralashuqllapa,
murallata rurashpa. Chayshina kurralashush-
pam, ancha rin maqgashuqllapa. 4% Kanan
wasikillapatam pamba pamba bulashpa, rinllapa

* 19:38 Salmo 118.26

wanchishuqllapa. Chaymi llaqtaykipiqa mana
nima rumi pirqashqataga rinllapachu dijaqg.
Chaqa shamuptiy washashugmi, gqamkunaqa
disprisyawashqa kangillapa.

Jisusmi Tayta Dyuspa adurana wasinmanda
randikuqkunata qatirqan
(Mt21.12-17; Mk 11.15-19; Jn 2.13-22)

45 Jisukristu Tayta Dyuspa adurana wasinman
yaykushpaqam, tarirgqan  tukuy  imata
randikuykagkunata, randiykagkunata. Chaymi
paykunataqa gatigshina nirgan:

46 —Taytanchiq Dyusmi Santu Librumbi nin:
“Adurana wasiyqam nogaman maifiakunanllapa”,
nishpa.” Piru gamkunagam ladrungunapa
mach'aynindashina rurashqallapa kangi,

nishpa.™

47 Chaymandagam Jisusqa tukuy diyakuna
Dyuspa adurana wasimbi yach'achikuq. Piru
kamachikuq isrraylinu kurakuna, Muysispa
liyningunata  yach'achikugkunaqam, chay
llagtapa awturidarningunawan kunanakurqgan-
llapa, Jisusta wanchinanllapa. 48 Piru achka
runakunam Jisustaga ancha allita uyaykarqan.
Chaymi chay kuntragkunaqga chay uyaqgkunata
manchashpa, mana nimatapis atirqanllapachu
rurayta Jisustaqa.

* 19:46 Isaias56.7  19:46 Jeremias7.11



SAN LUKAS 20:1 cxli SAN LUKAS 20:6

Jisustam  tapurqanllapa: “¢Pitag  num-
brashushqa, kamachikuq kanaykiqa?”
(Mt21.23-27; Mk 11.27-33)

1Jisusmi suq diyam Dyuspa adurana wasimbi
shumaq nutisyanda yach'achikuykarqan.
Chayshina ruraykaptinmi, ch'ayamurqganllapa
kamachikuq isrraylinu kurakuna, Muysispa
liyningunata yach'achikugkuna, kamachikuq
ansyanukunapis. 2 Paykunagam Jisusta
tapurqanllapa:

—Maya, niwayllapa. ¢Ima karguyuqtaq kangi?
¢Pitag numbrashushqa, awturidar kashpa, kayku-
nata ruranayki?

3 Chayshina tapuptinllapagam, Jisusqa payku-
nata nirqgan:

—Puntata noqgapis suq tapunata tapushqaykil-
lapa. Mayd, niwayllapa: 4 Jwan Shutichikug-
taqa ¢pitaq numbrargan, runakunata shutichi-
nanga? ¢Dyuschu kamachirgan, ichu runaku-
nalla? nishpa.

5 Chaymi suqnin suqnin paykunapura parlar-
ganllapa:

—Niptinchiq: “Dyusmi  numbrarqgan
Jwandaqa”, nishpaqach', niwashun:
“Chayshina kaptinqa, qamkunaqa ¢imaraykutaq
mana kriyirqaykichu paytaqa?” nishpa.
6 Piru niptinchiq:  “Runakunallam paytaga
kamachirqan”, nishpaqgach'i, yumbay kay
runakuna rumikunawan sitawaqninchiq
wanchiwanchigman. Chaqa paykunagam ancha

kriyinllapa: “Jwangam Dyuspaq rimaq kargan”,
nishpa.

7 Chaymi chayshina yuyashpaqa, Jisusta
nirqanllapa:

—Manam yach'anillapachu: Pim Jwandaqa ka-
machirgan shutichikunanga, nishpa.

8 Chayshina Jisusta niptinllapagam, paypis
nirgan:

—Noqgapismi mana nishqaykillapachu pi ka-
machiwaptinmi, kaykunata rurani, nishpa.

Jisusmi suq kumparasyunda rurarqan saqra
partidaryukunawan

(Mt21.33-44; Mk 12.1-11)

9 Chaymi Jisusqa suq kumparasyunda
rurashpa, chay runakunata nirgan:

—Suq runash ch'akrambi ubasta tarpushpa,
partidaryukunata maskashpa, dijargan chay
tarpudunda rikanambagqllapa. Chaymandaqash
payga karuman rishpa, ancha unayarqan.
10 Chayshi kusicha tyimpu ch'ayaptinga, suq
kriyadunda kach'argan, chay partidaryunguna
partinda qonambaq. Piru chay partidaryun-
gunaqgash chay kriyadundaga mana nima
ubasta qoshpachu, ashwan maqashpa, illaqtalla
kach'arganllapa. 11 Chaymandaqgash chay
dwifiuga suq kriyadunda kach'arirgan. Piru
chay partidaryungunaqgash chay Kkriyadutapis
musyashpa, maqashpa, mana nimatapis
qoshpachu, illaqtalla kach'arqganllapa.
12 Chayshina ruraptinllapaqgash, chay dwifiuqa
suq kriyadundana kach'arirqan.  Piru chay
partidaryungunaqash chaytapis suq lastima

chuqri chuqri maqashpa, qatirqan chay
ch'akramanda.

13°Chaymandaqash chay wirta dwifiuga nirqgan:
“¢Imatataq kananqa atini rurayta? Mayd, kay
ancha kuyashqay churiyta kach'ashaq, partiyta
apamunambag. Paqta paytaga shumaqta
ch'ayachinqgallapa”, nishpa. Chayshi chayshina
nishpaqa, churindana kach'argan. 14 Piru chay
partidaryungunaqash seqamuqta rikashpaqa,
kayshina parlarqanllapa: “Kay churingam
irinsyiru rin kaq. Chayri akullapa wanchigq,
noqganchigpagna kay ch'akra kidanambaq”,
nishpa. 15 Chayshina parlashpaqash, chay
ch'akramanda sawaman surqoshpa, chay
dwifiupa churinda wanchirganllapa.

Chayshina nishpaqam, Jisusqa tapurqan:

—Chay ch'akrapa dwifiun kutimushpaqa,
¢imataraq ruranga chay partidaryungunataqa?
nishpa.

16 Chaymandaqam pay kikin nirqan:

—~Chay ch'akrapa dwifiun shamushpagam,
chay partidaryungunata rin wanchiq.
Wanchishpagam, sugkunatana ch'akrandaqa
rin goq trabajanambaq, nishpa.

[Nuta: Chay ch'akra dwifilugam munan niyta
Tayta Dyus. Chay malu partidaryukunaqam mu-
nan niyta isrraylinukunapa kamachikugninguna.]

Chayshina Jisus niptinqam, chay uyagkunaqa
nirqanllapa:

—iAmar chayshinaqa kanqachu! nishpa.

17 Piru Jisusqam chay runakunata chapashpa
nirqan:

—~Chayshina kanqga. Chaymi Dyuspa Santu Li-
brumbi suq ancha baliq rumipaq kayshina nin:
Albafiilkuna  wichukushqanllapa rumiqam

kananga simyintupa mas balig rumin

tikrakashqa, nishpa.*
18 Chaymi mayqgan chay ancha baliq rumipa
sawambi bulakaggqam piti piti rin kidaq; ichu
chay rumi maygamba sawan bulakashpaqa,
limpu chankashpa, piti piti rin ruraq, nishpa.
[Nuta: Chay wichukushqa rumiqam Jisukristu.
Chay piti piti ushyakaqgam paypi mana
kriyigkuna.]

Jisusmi  kuntribusyunda  pagarakunapaq
yach'achikurqan

(Mt 21.45-46;22.15-22; Mk 12.12-17)

19 Chay kamachikuq isrraylinu  ku-
rakuna, Muysispa liyningunata chay
yach'achikugkunawanmi intyindirganllapa:
Jisusqam chay kumparasyundaqga rurashqa,
noqganchigkunata kuntrawaqninchiq, nishpa.
Chaymi chay wuras munarqanllapa prisuyta
Jisustaqa. Piru yumbay chay uyakuq runakunata
manchashpam, mana pipis almitikarqanchu
prisuytaqa. 20 Chaymi Jisusta kuntragkunaga
ancha chaparqanllapa, paqta imapi imashina
pandanman, nishpa. Chayshina yuyashpaqam,
wakin runakunata pagarashpa nirganllapa:

—]Jisusmanrishpa, ancha allin kasugkunashina
tukushpa, allita uyay, imapi pandaptin, chay-
paq tumbashpa, gubyirnupi dimandananchiq,
nishpa.

* 20:17 Salmo 118.22

21 Chaymi chay uyakugkunaqga yanga Jisusta
nirqganllapa:

—Yach'achikuq Taytitu, @ gamgam allip
kaqtalla Dyuspaq yach'achikungi. Kanan
gamgam mana ni pitapis sawachashpachu,
allitalla rurangi. 22 Mayda, niwayllapa, ¢allichu
Rrumapa gubyirnunda kuntribusyunda
pagarananchiqgllapa ichu mana? nishpa.

23 Piru Jisusqam yach'arqan: Yangam chayshi-
naqa tapuwaykanllapa  prisuwananrayku,
nishpa. Chaymi paykunataqa nirgan:

—¢Imaraykutaq chayshinaqa tapuwangi?
24 Maya, rikachiwayllapa suq qellayta. ¢Pipa
rritratunda, shutindam rurashqallapa chay
gellaypiga? nishpa.

Chaymi paykunagqa nirqanllapa:

—~Chay gellaygam mas kamachikuq gubyirnu
Sesarpa rritratunwan, shutinwan, nishpa.

25 Chaymi Jisusqa paykunata nirqgan:

—Chayshina kaptinqga, chay mas kamachikuq
gubyirnu Sesarpa kaqtaqa, payta qoyllapa.
Dyuspa kaqtaqa, Dyusta qoyllapa, nishpa.

26 Chaymi chay uyakugkunagqa, chay tapunaku-
nawan tukuy runakunapa fiawpambi pandachiyta
munashpaqga, mana nimatapis atirganllapachu.
Ashwanmi allita kuntistaptinga, paykunaga an-
cha ispantashqata, uyarapllana (uyarallana) ki-
darganllapa.

¢ Waltushqakunachu rin kawsamuq?
(Mt22.23-33; Mk 12.18-27)
27 Chaymandagam wakin sadusiyu
duktrinayugkuna Jisus kaykashganman

ch'ayarqanllapa. Chay sadusiyukunagam
kriyinllapa: Watiushgakunagam mana
rinllapachu kawsamugq, nishpa. Chaymi Jisusta
tapurqanllapa:

28 —Yach'achikuq Taytitu, (unay tyimpupim)
Muysisqa librumbi iskibrishpa, kamachikurqan,
suq warmiyuq runa manaraq wambrayuq
kashpa wafiuptinga, chay almapa masanna
biyudawan  kasaranqa, chay  biyudapi
wambrayuq Kkaptin, chay alma masamba
wambran kanambaq. 29 Chaymi munanillapa
tapushuyta: Suq ayllupish syiti ullgo masapura
karqan. Chay syitimanda kulaka masanqgash
warmikurgqanna. Piru manaraq wambrayuq
kashpash wafiurqan. 30 Chayshina wafiuptinqgash,
chay almapa minur masanna biyudawanga
kasararqgan. Paypisshi manaraq wambrayuq
kashpa wafiurganna. 3! Chaymandaqgash chay
mas minur masanna biyudawanga kasarargan.
Paypisshi manaraq wambrayuq kashpa
wahurqan. Chayshinash syitindin chay warmiwan
kasararganllapa. Piru manash ni maygannimbis
chay warmipiqa wambrakurganchu.
32 Chaymandaqgash ~warmipis wafiurqanna.
33 Chayshina wafiushgakuna allipta mushugmanda
kawsamuptinqach'i, ¢mayqannimba warmin-
naraqri kanman? Chagqa syitindimba warminshi
kashqa, nishpa.

3435 Chayshina tapuptinllapagqam, Jisusqa
nirgan:

—Manam ni mayqannimba warmin kangachu.
Chaga syilupigam manana ni warmiyuq
ni runayuq rinchu kaq. Kay mundupillam

runakunaqa churingunata kasarachin. Payku-
napismi kasaranllapa. Piru Dyusta kasugkuna
mushugmanda kawsamushpagam, syilupiga
manana ni runayuqchu ni warmiyugchu
rinllapa kaq; ni chinangunata rinllapachu
kasarachiq. 36 Chaga kawsamushpaqgam,
syilupiga Dyuspa wambrangunana kashpa, chay
anjilningunashina manana nunka rinllapachu
wafiug. 37 Ari, rinllapam kawsamuq. Chaqa kikin
Muysismi yach'achikurqan: Wafiugkunam rin
kawsamuq, nishpa. Paygam chay lumyaykaq
sach'ata rikashpa, Dyus nishganda kayshina
uyarqan: “Kanangamanmi noqa Abrajamba,
Isakpa, Jakubupa Dyusnin kani”, nishpa.”
38 Chayshina Taytanchiq Dyus chay almakunapaq
niptinmi, yach'anchiq: Chay almakunam
Dyuspaq kawsaykanraq, nishpa.

39 Chayshina Jisus niptingam, Muysispa
liyningunata wakin yach'achikugkunagqa nirqgan:

—Yach'achikuq Taytitu, ancha allitam nishqa
kangi, nishpa.

40 Chaymi chay urasmandapacha manana pipis
almitikarqanchu Jisusta tapuyta.

¢Pipa  karu willkandaq Dyus Akrashqan
Washadurqa?

(Mt 22.41-46; Mk 12.35-37)

41 Chaymandagam Jisusqa paykunatapis
tapurqan:

—Maya, ¢pitag Dyus Akrashqan Washadurqa?
¢Imaraykutaq chay Washadurpaqga ningillapa:

* 20:37 Exodo 3.6

“Dabidpa karu willkanmi”, nishpaga? 42 Chaqa

kikin Dabidmi Salmus librumbi nin:

Tayta Dyusmi Kamachikugniyta nirqan: “Allin
laduypi tiyay,

43 kuntrashugkunata binsishpa, ch'akikipa
waranman ruranaykaman (qamta

kasushunanllapa)”, nishpa.™
44 Chayshina chay Akrashqan Washadur chay
Dabidpa karu willkan Kkaptinqa, ¢imaraykutaq
kikin Dabid chay Washadurpagqga nin:
“Kamachikuqniy”, nishpaqa? Chayshinaqga
¢imashinataq Dabidpa karu willkanqga atin kayta,
Kamachikugnin niptinga?

Jisusmi Muysispa liyningunata
yach'achikugkunata anyarqan

(Mt 23.1-36; Mk 12.38-40; Lk 11.37-54)

45 Yumbay uyakugkunapa fiawpambim Jisusqa
yach'akugningunata nirgan:

46 —Allita uyawayllapa, ama Muysispa
liyningunata yach'achikugkunashinaqa
kayllapachu. Chaqa paykunagam ancha
palanganu kashpa, gustanllapa rrastrakaykaq
mudanangunata rurakuyta. = Chaymandaqam
plasakunaman rin, yumbay shumaqta na-
paykunanllapa. Kanan sinaguga wasikunaman
rishpapismi, ancha gustanllapa fhawpaman
pasashpa, kamachikugkunapa tiyanangunapi
tiyayta. Apaptinllapa mikugpismi, ancha
gustanllapa kamachikugkunapa tiyanangunapi
tiyayta. 47 Chayshina allingunapaq tukushpam,

* 20:43 Salmo 110.1

biyudakunapa wasingunata qoch'inllapa. Chay-
mandagam ancha unayta Dyusman mafiakunllapa,
rikagkuna ninambaq: “Paykunagqam Dyusta
ancha aduranllapa”, nishpa. Chaymi mas
kastigadu rinllapa kaq.

21

Suq pubri biyudam ufrindanda qorqan

(Mk 12.41-44)

1 Dyuspa adurana wasimbim Jisus kapuqku-
nata rikarqan, ufrindanda kajungunaman
wichuptinllapa.

2 Chaypim rikarqambis suq ancha pubri
biyudata, ishkay gellitay mana balurniyuqta
wichuptin. 3 Chaymi Jisusqa nirgan:

—Alliptam niykillapa, kay pubri biyudita
goshgangam Dyuspaqga ancha balin maski
yumbay chay sugkuna qoshganmanda. 4 Chaqa
yumbaymi ufrindataga qonllapa subraq
gellayninda. Piru chay pubri biyuditagam
mikunanda randinambaq kaqta limpulla gorqan,
nishpa.

Dyuspa adurana wasindaqam limpu rinllapa
bulaq
(Mt 24.1-2; Mk 13.1-2)

> Wakingunagam Dyuspa adurana wasimbaq
parlaykarqanllapa:

—Rikay, ancha shumaqgmi kay rumingunaqa.
Kanan ancha  shumaq  rrigalukunatam
qoshqallapa, shumaqyachinanllapa kay atun
wasita, nishpa.

Chaymi Jisusqga paykunata nirgan:

6 —Suq diyam kay rikashqaykitaqa limpu rinl-
lapa bulaq. Chay diyapigqam manana ni suq rumi
patachaduga rinchu kidaq, nishpa.

Jwisyu diya yaqqana ch'ayamuptingam,

kayshina rin kaq
(Mt 24.3-28; Mk 13.3-23)

7Chaymi Jisusta kayshina tapurqanllapa:

—Yach'achikuq Taytitu, ¢ima tyimpum kay
nishqaykiqa rin kaq? ¢Imata  rikashpam
yach'ashaqllapa: Kay mundugam rin
ushyakaqna, nishpaqga?

8 Chaymi Jisusga nirgan:

—Kwidakayllapa. Amar dijakayllapachu pipis
ingafiashunambaq. Chaqa achka llullakugkunam
shutiywan shamushpa, rinllapa nishugq:
“Noqagam Dyus Akrashqan Washadur Kkani.
Kanangam chay diyaga ch'ayamushqgana
washashunayllapa”, nishpa. Piru qamkunaqa
amakish paykunataqa kasungillapachu. 9 Kanan
parlata uyashpa, chay maypish nasyungunapura
pilyaykanllapa, chay maypish suq nasyumba
ukumbi llaqgta masipura pilyaykanllapa,
nishpaqa, amakish manchangillapachu.
Puntatam chayshina rin kaq, piru manaragmi
kay munduga rinchu ushyakag.

10 Chayshina nishpaqam, Jisusqa nirqambis:

—Suqg nasyumbi tiyagkunagam suq nasyumbi
tiyagkunawan rinllapa pilyaq. 1! Chay tyim-
pupigam kay pachaqa ancha jwirtita rin kuyugq.
Kanan ambruna, geshyaykunam waqpi kaypi rin
kaq. Syilupipismi manchaypaq sifiakuna rin kag.

12 ’Piru kay nishushqaykuna manaraq
pasaptinmi, qgamkunataga ancha rinllapa
gesachashugq. Sinaguga wasikunaman
apashushpam, rinllapa dimandashuq, noqapi
kriyishqaykirayku. Kanan rinmi karsilashuql-
lapa. @ Dimandashushpam, rinllapa apashuq
gubyirnukunapa, prifiktukunapa fHawpanman.
13 Piru chayshina apashuptinllapagam, ringillapa
atiq noqapaq yach'achikuyta. 14 Chaymi
paykuna tapushuptinga, ama llakiyllapachu:
¢Ima  nishparaq kuntistashaq? nishpaqa.
15 Chaga nogam rini yanapashugllapa,
allita kuntistanayki, chay kuntrashugkuna
ama atinanllapa ni binsishuyllapata ni
kuntistashuyllapata. 16 Piru qamkunatagam
taytayki, mamayki, masaykikuna, aylluykikuna,
yanasuykikunapis (yanasaykikunapis) rinllapa
intrigakushuq kuntraykikunaman. Chaymi
kuntraykikuna wakinnikitaqa rinllapa
wanchishuq. 17 Kanan achka runa, warmim
rinllapa ch'ignishuq, noqapi kriyishqaykirayku.
18 Piru kayta yach'ayllapa: Dyuspaqgam
aqchaykikunaga mana ni suqgsitu rinchu chingaq.
19 Chaymi maychika imanachishuptimbis, noqapi
mana shaykuq yuyakuptikiqa, suq bidapi rini
washashug, tukuy tyimpu kawsanaykillapa.

20 *Piru rikaptikillapa furastiru suldadukuna
kay Jirusalimbi tiyagkunata kurralaptinllapam,
yach'ayllapa: Ch'ayamushqanam tyimpu kay
Jirusalinda chingachinanllapa, nishpa. 21 Chayri
chayshina pasaptinga, prubinsya Judiyapi
kagkunaqa qaqakunaman mitikanqallapa. Kay

Jirusalin llaqtapi kagkunapisri mitikanqgallapa.
Chay chunchapi kagkunapisri kay Jirusalin-
manga amana shamungallapachu. 22 Chaqa
chay diyakunapiqam ancha padisiqllapa rin,
Dyuspa Santu Librumbi nishqanshina. 23 jChay
diyapiqa akakawraq chay (ukuyuq) pach'ayuq
warmisitakuna, chay iti wambrituyugkunaqa!
Chaqa achka kastigukunam kay mundupiqa
rin kagq. Chayshinallam kay Jirusalimbipis
achka llakikuna rin kaq. 24 Wakingunatam
atun  kuchillukunawan rinllapa wanchiq.
Wakingunatagqam prisushpa, waqta, kayta karu
nasyungunaman rinllapa apaq. Chay jwira
runakuna binsishpam, kay Jirusalimbiqa ancha
wapuyashpa rinllapa kamachikuq, Tayta Dyus
goshgan tyimpu ushyakanangaman.

Jisusmi syilumanda kayshina rin kutimuq
(Mt 24.29-35, 42-44; Mk 13.24-37)
25 "Rupaypi, killapi, lusirukunapim sifiakuna

rin Kkag. Kanan kay mundupa tukuy
nasyunningunapi tiyagkunaqam ancha llakishpa
rinllapa niq: “¢Imananchiqtaq?” nishpa.

Kanan mar yaku ancha fiyuta kunyashpa
magqchikaptinmi, ancha manchashpa rinllapa
niq: “¢Imaraq pasanga?” nishpa. 26 Chayshina
tukuy ima kaptinmi, wakin runaqa: ¢Imataq
kay mundupi rin pasaq? nishpa, ancha
manchaywan rinllapa dismayaq. Chaqa syilupi
Tayta Dyus tukuy ima rurashgambismi rin
kuyuq. 27 Chaymandaqam noqga Dyusmanda
Shamuq Runata ringillapa rikawaq, syilumanda
pukutaypa ukumbi ancha pudirniyuq, ancha

llipyashpa shamuykaqta. 28 Chayri yumbay kay
nishushqayllapa qallariptinqa, kushikushpa,
shayashpa, syiluman chapakuyllapa. Chaqa
washashunay diyagam ancha utgana rin
ch'ayamug.

29 Kay kumparasyunda rurashpam, Jisusqa
kayshinapis nirqan:

—Yura igusta ichu suq laya muntikunata
chapayllapa. 39 Chay muntikunapa rapranguna
pallpamuqta rikashpaqam, yach'angillapana:
Tamya tyimpumanmi yaykunchigna, nishpa.
31 Chayshina yumbay kay nishushgaykunata
rikashpaqa, yuyayllapa: Tayta Dyusgam utgana
rin shamuq, noqanchigkunata shumagqta
kamachiwananchigq, nishpa.

32 ’Alliptam  niykillapa, @ yumbay kay
nishushqaykunaqam rin kumpliq kay tyimpupi
kawsagkuna manaraq wafiuptin. 33 Chaqa
syiluwan kay pachaqam rin chingaq. Piru kay
nishushgaygqam mana nunka rinchu ushyakaq.
Ashwanmi yumbay rin kumpliq.

34’Shungoykipi allita yuyashpa kwidakayllapa,
ama kwirpuyki munashqandalla ruranaykillapa.
Ama mach'ayllapachu. Amakish kay pachapa
imangunapiqa yuyangillapachu. Chaykish
noqga qongaylla shamushpa, tarishuyman mana
allikunata ruraykaptikillapa. 35 Chaqga chay
diyagam kay mundupi yumbay tiyagkunapaqqa
suq trampa qongaylla piskakugshina rin kaq.
36 Chayri qamkunagqa listu kashpa, tukuy tyimpu
Dyusman marfiakuyllapa, chay diyapi yumbay kay
nishushqaymanda washashunayllapa. Chaqa
chayshina gamkuna kwidakaptikigam, Tayta

Dyus rin yanapashug, chay diyapi mana nimapaq
pengakushpa, fawpayman prisintakanaykillapa,
nishpa.

37 Jisusqam chay diyakunapiqa punchawqa
Dyuspa adurana wasimbi yach'achikuq. Tu-
tapgam Ulibu lumaman riq pufiug. 38 Kada
madrugadum achka runakuna Dyuspa adurana
wasinman riqllapa, Jisusta uyaq.

22

Jisusta prisunambagmi parlarqanllapa
(Mt 26.1-5, 14-16; Mk 14.1-2, 10-11; Jn 11.45-53)
1Chay diyakunapim karqan chay Paskwa fyista.
Chay fyistatagam pasaqllapa kachangakunata,
suq laya mikunata mikushpa. Chay fyista
yaqqgana ch'ayaptinmi, 2 chay kamachikuq
isrraylinu kurakuna Muysispa liyningunata
yach'achikugkunawan tandanakushpa,
uyaraplla (uyaralla) parlarqanllapa:

—cImashinaraq Jisustaqa wanchinchigmanl-
lapa? nishpa.

Lukismi chay fyistapi kagkunata manchar-
ganllapa. (Jisusta wanchiptinchiqqach'i, achka
runakuna kuntranchiq alsakanmanllapa,
nishpa.)

3 Piru chay wurasmi dyabluga yaykurgan
Judas Iskaryutiman. Chay Judasqam Jisuspa
dusi  apustulninmanda  suqnin  karqgan.
4 Paymi rirqan parlaq kamachikuq isrraylinu
kurakunawan, adurana wasimba kamachikuq
suldadungunawambis:

—¢Imashinataq atini intrigashuyta Jisustaqa?
nishpa.

> Chaymi paykunata chayshina ufrisiptinga, an-
cha kushikushpa, Judasta nirganllapa:

—~Qellaytam qoshqaykillapa, nishpa.

6 Chaymi Judasqa ari, nishpa, yuyarqan: ¢ima
urasraq alli Jisusta intrigakunayqa, mana kaptin
achka runakuna? nishpa.

Jisusmi Santa Mikunata mikurqan
(Mt 26.17-29; Mk 14.12-25; Jn 13.21-30; 1 Kur
11.23-26)

7 Chay  Paskwa  fyistapa  diyangam
ch'ayamurganna. Chay qallarishqan diyapim
suq ufitata wanchishpa, kachangakunawan
mikurqganllapa, chay fyistata pasanambagqllapa.
8 Chaymi Jisusqa Pidruta Jwanda nirgan:

—Riyllapa allichaq mikunata, Paskwa fyistapi
mikunanchiqllapa, nishpa.

9 Chaymi paykunaqa tapurqan:

—¢Maypitag  munangi  allichanayllapaqa?
nishpa.

10 Chaymi Jisusqa nirgan:

—Waq Jirusalinman ch'ayaykashpam,
ringillapa rikaq suq runa  puyfiumbi
yakuta apaykaqta. Chayri chay runapa

ikinda riyllapa wasi yaykushgangaman.
11 Chaymandaga chay wasipa dwifiunda
tapuyllapa:  “Yach'achikugmi nin: ;Maygan
kwartuykipish yach'akugniykunawan
mikushaqllapa Paskwa mikunata?” nishpa.
12 Chayshina niptikillapagam, payqa wasimba
altumbi suq atun kwartunda rin rikachishuqllapa

tukuy imawan allichashqata. Chaypi
allichayllapa Paskwa mikunanchiqtaqga, nishpa.

13 Chaymi Pidruwan Jwan rishpaqa, Jisus
nishganshina tarirqganllapa. Chaymi chay
wasipina Paskwa mikunataqa allicharganllapa.

14 Chaymi chay uras ch'ayaptinqa, Jisusqa
apustulningunawan mesapi tiyarqan.
15 Chaymandagam paykunata nirqan:

—iManaraq padisishpam, ancha munashqa kani
mikuyta kay Paskwa fyista mikunata qamku-
nawan! 16 Chaqa alliptam niykillapa, kay Paskwa
mikunataqam kananllana qamkunawanga rini
mikuq. Mananam mastaqa rinichu mikuq syilupi
kananchigkaman. Waqgpigam Taytay Dyuspa pul-
lan kashpana, mikurishunllapa, nishpa.

17Chaymandagam kupata piskashpa, Dyusman
pagikushpa, nirgan:

—Kay kupamanda yumbayniki upyayllapa.
18 Chaqa alliptam niykillapa, mananam
mastaqa rinichu upyaq ubaskunapa yakundaqa,
Taytay Dyuswan shamushpa, shumaqta
kamachikunaykaman, nishpa.

19 Chaymandagam kachangata piskashpa,
Dyusman pagikushpa, pitishpa, paykunata
qgoshpa, nirqgan:

—Kaymi kwirpuy. Chaqga intrigakanim
wafiunaypaq, gamkunata washashunaypagq.
Chayri kayshina rurayllapa, nogata

yuyawanaykillapa, nishpa.
20 Chay Paskwa mikunata mikuptinllapagam,
kupatapis piskashpa nirqgan:

—Kay kupa binugam yawarniy. Chaqa
ich'ashpa yawarniytam, suq mushuq tratuta
rini ruraq, qamkunata washashunaypag.

21’Piru rikayllapa, chay runa intrigakuwaggam
pullay kay mesapi. 22 Chaqga Dyuspa Santu
Librumbi nishganshinam, noqa Dyusmanda
Shamuq Runaga rini wafiug. jPiru imanangaraqri
chayintrigakuwaqqga! Ancha kastigadum rin kaq,
nishpa.

23 Chayshina Jisus niptinmi, apustulningunaqa
sugnin, sugnin tapunakurqan:

—¢Mayganninchigraq  kanchiq chay intri-
gakuqgqa? nishpa.

Jisuspa apustulningunam anyanakurqanllapa

24 Chaymandaqam chay dusi
yach'akugninguna anyanakurqanllapa:

—Nogam mas kamachikuqqga kani.

Suggqam bwilta nirgan:

—Nogam mas kamachikuqgqa kani, nishpa.

25 Chaypaqmi Jisusqa paykunata nirgan:

—Chay suqg nasyungunapa gubyirnungunam
patrungunashina wapuyashpa, llaqta
masingunata kamachinllapa. Chaymandaqam
chay kamachikugkunaqa alabakanllapa: “Llaqta
masiykunatam ancha yanapani”, nishpa. 26 Piru
gamkunaqa ama chayshinaga kayllapachu.
Ashwanri gamkunamanda chay mas
kamachikugqa suq umildi wambrashina ancha
sirbikuq kanqa. Chayri chay kamachikuqqa
suq kriyadushina qgamkunata sirbishunqga.
27 Maya, yuyayllapa: ¢Pitaq mas kamachikuqqa,
mesapi tiyaq ichu kriyadun? ¢Manachu mas

kamachikugqa mesapi tiyaq? Piru noqgagam
gamkunapa kamachikuqgniki kashpapis, suq
kriyadushina tukuy imapi yanapaykillapa.

28 ’Qamkunaqam chay fakashqaykunapi pullay
kashqallapa kangi. 29 Chaymi Taytay Dyus awturi-
darta numbrawashqganshina, noqapis gqamku-
nata numbrayki, kamachikugkuna kanaykillapa.
30 Chayshinam numbraykillapa, kamachikunay
tyimpupi nogqawan pulla mesaypi mikunaykil-
lapa, upyanaykillapa. @ Kanan kamachikunan
trunukunapi ringillapa tiyaq, isrraylinukunapa
dusi atun ayllungunata allita kamachinaykillapa,
nishpa.

Jisusmi Pidruta nirqan: “Ringim fligawaq”,
nishpa
(Mt 26.31-35; Mk 14.27-31; Jn 13.36-38)

31Jisusqam Pidrutapis nirqgan:

—Simun, Simun, dyablum gqamkunata ancha
munan mallipashuyta, triguta ishanaqgshina.
Chaymi Taytanchiq Dyusta nishqa: “Chay
apustulkunata qoway mallipanaypaq, ¢qambichu
allita kriyinllapa ichu mana?” nishpa.
32 Chayshina kaptimbismi, Tayta Dyusta
gambaq rrugashqa kani, ama tukuy tyimpu
gongawanayki. Chaymandagar gamga
tukuy shunqoykiwan noqapi yuyakurishpa,
yanapay kriyiq masikikunata, nogapi mas allita
yuyakunanllapa.

33 Chayshina niptinqam, Simun Pidruqa
nirqan:

—Taytitu, nogam kaypi kani pullayki rinay-
paq karsilman, ichu wanchishuptimbis, pullayki
wafiushaq, nishpa.

34Piru Jisusqam nirgan:

—Uyaway Pidru, kaykish niyki, kay tutatam
manaraq gallu kantaptin, qamga kimsa kutinda
ringi fiigawaq: “¢Pich'i Jisusqa? Nogagam mana
paytaqa rigsinichu”, nishpa.

Jisuspa padisinan urasmi yaqqana
ch'ayamurqan

35 Chaymi Jisusqa paykunata tapurqgan:

—~Chay suq bwilta kach'ashuptiy rinaykillapa,
alfurjaykita, gellaynikita, llanqgekita dijashpaqa,
¢imaykichu faltashurqan? nishpa.

Chaymi paykunaga nirqan:

—Manam  nimapis faltawarqganllapachu,
nishpa.

36 Kanan paykunatam nirqan:

—Piru kanangam niykillapa, alfurjayuqqga al-
furjanda apanqa. Qellayniyuqpis gellayninda
apanga. Chay mana atun kuchilluyuqqa kapanda
randikushpa, suq atun kuchillunda randinga.
37 Chaga kananqam rinllapana gesachawaq, suq
runa ancha malu ruraqtashina. Chaymi Dyuspa
Santu Librumbi nishqanga kumplinna. Chay li-
brumbim noqapaq nin: “Mana allin runapaqshi
rinllapa rigsiq”, nishpa.”

38 Chaymi chay apustulningunaga nirgan:

—Taytitu, kaypim kan ishkay atun
kuchillukuna, nishpa.

Chaymi Jisusqa nirqan:

* 92:37 Isaias 53.12

—~Chayshinalla kanga, nishpa.

Jisusmi Jitsimanipi Dyusman mafiakurgan

(Mt 26.36-46; Mk 14.32-42)

39 Chay tutagam Jisusqa chay wasimanda
llugshishpa, = yach'akugningunata apashpa,
rirgan Ulibu lumaman. Chaqa chay laya
kustumbriyugmi kargan. [Nuta: Jitsimani
wirtam chay Ulibu lumapi kidaq.] 40 Chayman
ch'ayashpagam, paykunata nirgan:

—Dyusman mafiakuyllapa, ama tyintadu
kanaykillapa, nishpa.

41 Chayshina nishpagam, Jisusqa mas waqg-
man rirqan 30 mitrustach'i. Chaypim payqa
qonqorikushpa, Tayta Dyusman 42 mafiakushpa
nirgan:

—Taytitu, kay tukuy fiakaykunagam noqgapaqqa
suq kupa ayaq yakushina. Munashpaqar kay
Nakaykunamanda washaway. Piru amar noqa
munashqayqa kanqgachu. Ashwanri qam mu-
nashqaykishina kanqa, nishpa.

43 Chay wurasmi syilumanda suq anjil
shamurgan Jisusta yanapanan, ama dis-
mayanambag. 44 Kanan tukuy chayllakikunawan
masta mafakuptinmi, Jisustaqa limpu umbi
pambargan. Chaqga chay umbishqangunagam
yawarshina shuturgan allpaman.

45 Chaymandagam chay mafiakushganmanda
atarishpa, rirqan yach'akugningunata rikaq.
Chaymi ch'ayashpaqa, paykunata tarirqan
pufiuykaqta. Chaqa llakishpa, ancha shaykushqa
kashpam, pufiuykarganllapa. 46 Chaymi
paykunataqa nirqgan:

—¢Imaraykutaq pufiuykangillapa? Atarishpana,
Dyusman mafakuyllapa, ama tyintadu kanaykil-
lapa, nishpa.

Jisustam prisurqanllapa
(Mt 26.47-56; Mk 14.43-50; Jn 18.2-11)

47 Chayshina rimaykaptinmi, achka runakuna
Jisus kaykashqganman ch'ayarqganllapa.
Nawpanllapatagam ch'ayarqan Judas. Chay
Judasqam Jisuspa dusi yach'akugningunamanda
sugnin kargan. Paymi qgemikashpa, Jisusta
napaykurgan muchashpa.

48 Chaymi Jisusqa nirgan:

—Judas, ¢ima chayshina muchawashpachu,
noga Dyusmanda Shamuq Runataqa
intrigakuwangi kuntrawagkunaman? nishpa.

49 Chaymi Jisuspa apustulninguna chaykunata
rikashpaqa, tapurqanllapa:

—Taytitu, ¢atun kuchilluwanchu puntiyashaql-
lapa kay runakunata? nishpa.

50 Kanan suq apustulninqam atun kuchillunda
surqoshpa, mas kamachikuq isrraylinu kurapa
kriyadumba allin ladu rinrinda pitirgan.

51 Chaymi Jisusqa chayta rikashpaqa, nirqgan:

—Chaytallana. Amana maqayllapachu.

Chayshina nishpaqam, chay kriyadupa
rinrinman makinda rurashpa, das ashyachirqgan
(allinyachirgqan). 52 Chaymandagqam Jisusqa
chay kamachikuq kurakunata, Dyuspa adurana
wasimba chay shamuq prisuq suldadungunata,
tukuy chay kamachikuq ansyanukunatapis
nirqan:

—¢Ima qamkunaqachu atun kuchillukunawan,
gerukunawan shamushqallapa kangi suq ladrun-
dashina prisuwaq? 33 Noqagam pullaykillapa
kashga kani tukuy diyakuna Dyuspa adurana
wasimbi, ¢manachu? Chaypigam gamkunaqa
mana prisuwarqgaykichu. Piru dyablugam tu-
tayaqpi mana allikunataqa ruran. Chaymi kay
tuta shamushqallapa kangi, mana allikunata ru-
rawaqga, nishpa.

Pidrum nirqan: “Manam rigsinichu Jisustaqa”,
nishpa

(Mt 26.57-58, 69-75; Mk 14.53-54, 66-72; Jn
18.12-18, 25-27)

54 Chaymandaqam  Jisusta  piskashpa,
aparganllapa chay mas kamachikuq isrraylinu
kurapa wasinman. Kanan Pidrugam Jisuspa
karu ikinda rirqan. 35 Chay tutagam chay wasipa
uku patyumbi ninata lumyachishpa, rridurnimbi
tiyashpa mashakuykarqganllapa. Pidrupismi
paykunapa pullan tiyashpa mashakuykarqan.
56 Suq kriyadam Pidruta chaypi rikashpa, ancha
chapashpa nirgan:

—Kay runaqam Jisuswan puriq, nishpa.

57 Chayshina niptinqam, Pidruqam nirqan:

—Warmisita, noqagam mana Jisustaqa
rigsinichu, nishpa.

58 Suq rratitumandagam suqpis chapashpa,
Pidrutaqa nirgan:

—Qambismi paykunamanda suqnin kangi,
nishpa.

Chaymi Pidruqa paytapis nirqan:

—Ay runa, noqaqam mana paykunamandachu
kani, nishpa.

59 Chaymandagam suq uramandach'i suq runa
Pidrupaq nirgan:

—Alliptam kay runaqa Jisuswan puriq. Chaqa
paypismi prubinsya Galiliyamanda, nishpa.

60 Chaymi Pidruqa chay runatapis nirqan:

—Ay runa, ¢imatataq rimaykangi? Chay runa-
pagqgam mana nimatapis yach'anichu, nishpa.

Chayshina  Pidru rimaykaptinmi, suq
gallu kantarqan. 61 Chay wurasmi Jisusqa
tikrakamushpa, Pidruta chapargan. Chayshina
chapaptinqam, Pidruga das yuyargan Jisukristu
nishqganda: “Gallu manaraq kantaptinmi,
gqamga kimsa kutinda ringi fiigawaq”, nishpa.
62 Chay nishganda yuyashpam, Pidruga ancha

syintishpa, sawaman llugshishpa, ancha
wagarqan.

Jisusta burlata rurashpam maqarqanllapa
(Mt 26.67-68; Mk 14.65)

63 Kanan chay kwidakugkunagam ancha
asipashpa, Jisusta maqarganllapa. 64 Kanan
hawinda  pambashpam, gagllambi ancha
maqashpa, nirqanllapa:

—iMaya, vyach'aq kashpaqa, rimay pitaq
maqgashungi! nishpa.

65Kanan suqnin suqnin tukuy ima mana alliku-
nata rimashpa, paytaga ancha musyarqganllapa.

Jisustam dimandarqanllapa Mas Kamachikuq
Tandakaq Juyiskunapi
(Mt 26.59-66; Mk 14.55-64; Jn 18.19-24)

66 Achikyaptinqgam, isrraylinukunapa
kamachikuqg ansyanunguna, kamachikuq
isrraylinu kurakuna, Muysispa liyningunata
yach'achikugkunapis suq lugarpi tandakargan-
llapa. Chaymi chay Mas Kamachikuq Tandakaq
Juyiskunapa fiawpanman Jisusta apamushpa,
kayshina tapurqganllapa:

67 —Mayd, niwayllapa, ¢Qamchu kangi Dyus
Akrashqan Washadurqga?

Chayshina tapuptinllapam, Jisusqa paykunata
nirgan:

—Ari niptiygam, mana ringillapachu kriyi-
waq. %8 Imata tapushuptiypismi, mana ringilla-
pachu kuntistawaq, ni ringillapachu kach'awagq.
69 Piru noqa Dyusmanda Shamuq Runa kash-
pagam, kananmandapacha Tayta Dyuspa allin
ladumbi rini tiyaq.

70 Chayshina niptinmi, yumbay tapurganllapa:

—¢Chayshinaqachu gamqga Dyuspa Churin kangi?
nishpa.

Chaymi Jisusqa nirqan:

—Ari, gamkuna nishqaykishinam kani, nishpa.

71 Chayshina niptinmi, paykunaqga nirgan:

—¢Ima mastam munanchiq? Kanangam man-
ana munanchiqchu mas tistigukunataqga. Chaqa
uyanchigna, pay kikin shiminwan chayta niwapt-
inchiq, nishpa.

23

Jisustam gubyirnu Pilatupi dimandarqanllapa
(Mt27.1-2, 11-14; Mk 15.1-5; Jn 18.28-38)

1 [Chay tyimpukunapim Rruma llaqgtamanda
kaqkuna achka nasyungunapi kamachikuqllapa.
Chaymi  isrraylinukunatapis suq rrumanu
gubyirnu kamachiq. Chay gubyirnugam shutiq
Pilatu.] Chaymandagqam yumbay juyiskuna
Jisustaga aparqganllapa gubyirnu Pilatuman.
2 Chay Pilatupa flawpambim juyiskunaqga
llullakushpa, Jisusta kuntrashpa, Kkayshina
rimarqganllapa:

—Kay  runatagam  tarishqallapa  kani
llagta masiy isrraylinukunata animachishpa,
gubyirnunchiq Sesarta kuntribusyunda ama
pagarananllapa. Payshi Dyus Akrashgan
Washadur. Payshi suq gubyirnu, nishpa.

3 Chaymi Pilatuqa Jisusta tapurgan:

—¢Qamchu  isrraylinukunapa gubyirnunga
kangi? nishpa.

Chaymi Jisusqa nirqan:

—Ari, chay nishqgaykishinam kani, nishpa.

4 Chayshina niptingam, Pilatuga chay
kamachikuq isrraylinu kurakunata, yumbay
chaypi kagkunatapis nirgan:

—Kay runapigam noqgaga mana nima uchata
tarinichu, nishpa.

5 Piru Pilatu chayshina niptingam, paykunaqa
mana munashpachu, ashwamba sh'uqgyashpa
nirqanllapa:

—Tukuy kay prubinsya Judiyapim kay runagqa
ingafiaykan yumbay llaqta masiy isrraylinuku-
nata, kuntranchiq alsakananllapa. Waq prubin-
sya Galiliyapim qallarishqa kargan. Kananga
rikay, kaypipis ingafiakuriykan, nishpa.

Jisustam gubyirnu Irudisman aparqanllapa

6 Chay runakuna chayshina Galiliyata myin-
taptinllapaqgam, Pilatuqa paykunata tapurqan:

—¢Allipchu kay runaqa prubinsya Galiliya-
manda? nishpa.

7 Chaymi chay runakunaqa niptin: “Ari,
payqam Galiliyamanda”, nishpa, Pilatuga
kamachikurqgan, Jisusta  apanambagqllapa
Galiliyapa gubyirnun Irudisman. Chaqga chay
diyakunapiqam Irudisqa Jirusalimbi kaykargan.

8 Chaymi  Jisusta, ch'ayachiptinllapa,
Irudisqa ancha kushikurgan. Chaqga payqam
unaymandapacha Jisuspa famanda yach'ashpa,
ancha yuyarqgan: Ay, rikaymanri Jisusta
suq milagruta ruraptin, nishpa. 9 Chaymi

Jisusta  payman  apaptinllapaqa, tukuy
ima munashqanda tapurqgan. Lukismi
tapuptinga, Jisusqa uyararganlla. Manam

nimatapis nirqanchu. 10 Kanan chay Irudispa
Nawpambiqam tandakashpa, chay kamachikuq
isrraylinu kurakuna, Muysispa liyningunata
yach'achikugkunapis ancha kuntrarqganllapa
Jisustaga. 11 Chaymi Irudisqa suldadungunawan

Jisustaga  disprisyashpa, burrlarganllapa.
Kanan asipananraykum ancha shumagqta
mudachirganllapa suq gubyirnutashina.

Chayshina mudachishpagam, kach'arirganna
Pilatuman. 12 Chay diyapim Pilatuwan Irudisqa
alliyarganna. Chaqa kuntram kashqallapa
karqan.

Pilatum Jisusta sintinsyarqan wanchinanllapa
(Mt27.15-26; Mk 15.6-15; Jn 18.39-19.16)

13 Chaymandagam Pilatuqa kamachikuq isr-
raylinu kurakunata, suq awturidarkunata, achka
runakunatapis tandashpa, 4 nirqan:

—Qamkunam kay runataga nogaman
apamushpa, niwashqallapa kangi: “Ingafiaykanmi
isrraylinukunata, kuntranchiq alsakananllapa”,
nishpa. Chaymi noqa kikiy, kay fawpaykillapapi
tapushqga kani yach'anaypaq: ¢Allipchu chayshina
ichu mana? nishpa. Piru manam nima dilituta
paypiqa tarinichu. 15 Irudisman kach'aptiypismi,
paypis mana nima dilituta tarishqachu. Chaymi
kach'arimurqan nogaman. Rikayllapa, manam
nima maluta rurashqgachu wafiunambaqqa.
16 Chayraykum asutichishpalla, rini kach'aq,
nishpa.

. 17 Kanan Pilatugam chay Paskwa
fyistapiqa kada wata suq prisuta Kkach'aq,
isrraylinukuna rrugakuptinllapa., 18 Piru chay
runakunagam mana munarqanllapachu, Jisusta
kach’'anambaqga. @ Chaymi yumbaynin ancha
jwirtita nirqanllapa:

—iChay Jisusta wanchiy! jBarrabasta kach'ayqa!
nishpa.

19 Chay Barrabasgam Jirusalimbi tiyagkunata
animachishqa karqan, awturidarkunapa kun-
tran alsakananllapa. Kanan wanchikushqapismi
kargan. Chaykunapaqgmi paytaqga karsilashqal-
lapa kargan. 20 Chaymi Pilatuga suq kutinda
nirirqan, Jisusta kach'anambagq. 21 Piru paykuna
mana munashpa Jisusta kach'anambaqmi, masta
sh'uqyarganllapa:

—iKruspi klabay! iKruspi klabay! nishpa.

22 Chayshina niptinllapapismi, Pilatuga suq
kutindapis paykunata nirirqan:

—Piru ¢ima malutamiri rurashqa? Nogagqam
mana nima dilituta paypiqa tarinichu
wafiunambaqqa. Chaymi kastigachishpa rini
kach'aq, nishpa.

23 Piru paykunagam mana munarganllapachu,
Jisusta kach'anambaqgqga. Chaymi mas jwirtita
gayach'akushpa nirqanllapa:

—iKruspi klabay, kruspi klabay! nishpa.

Chayshinam rimarqganllapa, gustunllapata ru-
ranangaman.

24 Chaymi Pilatuqa nish'’karganna:

—Qamkuna munashqaykishina, Jisusqa
wafiunga, nishpa.

25 Chaymi Pilatuga chay ancha wapu
wanchikuq Barrabasta kach'ashpa, Jisusta
intrigakurqgan wanchinanllapa.

Jisustam kruspi wanchirqanllapa

(Mt27.32-44; Mk 15.21-32; Jn 19.17-27)

26 Jisusta apaykashpa kruspi klabaqmi,
tingunakurqganllapa suq runa Simun
shutiqwan. Chay Simungam Sirini llaqtamanda
kargan. Paygam chuncha lugarkunamanda
shamuykarqgan. Chay Simundaqgam Jisus
apaykashqan Kkrusta umbruchachirqganllapa,
Jisuspa ikinda apanambag.

27 Jisuspa ikindam ancha achka runakuna,
warmikunapis rirganllapa. Kanan chay
warmikunam paypaq ancha llakishpa, waqashpa
rirganllapa. 28 Chaymi Jisusqa paykunata
chapashpa, nirqan:

—]Jirusalinira warmisitakuna, noqapaqqa
ama wagqayllapachu. Ashwanri qamkunapaq,
wawaykikunapaq waqayllapaqa. 29 Chaqa
rinmi ch'ayamuq waqana diyakuna. Chay
diyakunapim wakinga ancha padisishpa, rinllapa
niq: “Ancha alliraq kashga chay mana wach'aq
warmikuna, chay mana nunka wawakushpa
fufiuchikugkunapis. (Chaga wambritunguna
kashpach'i ancha padisiykanmanllapa)”
nishpa. 30 Chay diyapigqam runakunaqga
gagakunata rinllapa niq:  “Sawayllapaman
ishkiyllapa”. Lumakunatam rinllapa niq:
“Pambawayllapa, ama tariwananllapa”, nishpa.
31 Chaga noga mana nima uchayuq kaptiypismi,
ancha padisichiwanllapa. Chayshina noqata
rurawashpaqa, {imataraq gamkunataqga
rurashungallapa? nishpa.

32 Aparganllapapismi ishkay ancha uchayuq
prisukunata, kruspi klabashpa, Jisuspa pullan
wanchinanllapa. 33 Chaymandagam Kalabira
shutiq lugarman ch'ayashpa, chaypina Jisusta
kruspi klabarqganllapa. Chay ishkay prisutapismi
pullan kruskunapi klabarqanllapa, suqta
Jisuspa allin ladumbi, suqta ichuq ladumbi.
34 Kanan kruspina klabaykaptinllapam, Jisusqa
mafakushpa, nirgan:

—Taytitu, pirdunayri kay runakunata.
Chaga paykunaga mana yach'ashpa: (Dyuspa
Churindam wanchiykanchigq, nishpam,)
kaykunata rurawaykanllapa, nishpa.

Kanan chay suldadukunagqam swirtita rurar-
gan, Jisuspa mudananda partinakunanllapa.
35 Kanan chaypiqa achka runakuna Jisusta

chapaykaptinmi, chay awturidarkuna ancha
asipashpa nirganllapa:

—Sugkunatam washarqan. May4a, Dyus
Akrashgan Washadur kashpaqa, kananqga pay
kikin washakanga, nishpa.

36 Chay suldadukunapismi Jisusta ancha asi-
pashpa, gemikashpa, puchqo binuta apashpa,
nirganllapa:

—Kayta upyay. 37 Mayd4, isrraylinukunapa
gubyirnun kashpaqa, qam kikiki washakay,
nishpa.

38 Chay kruspigqam Jisuspa umamba sawambi
rurashqallapa karqan suq tablitata, grigu ri-
maypi, latin rimaypi, ibriyu rimaypi kayshina
iskibrishqata: “Kay runaqam isrraylinukunapa
gubyirnun”, nishpa.

39 Chaymandagam chay ishkay kruspi kagku-
namanda suqninga Jisusta musyashpa, nirqgan:

—Maya4, Dyus Akrashqan Washadur kashpaqa,
gam kikiki washakashpa, nogaykunatapis wash-
awayllapa, nishpa.

40 Piru chay suq uchayuggam payta anyashpa,
nirqan:

—iUyaray! Kayshina  padisiykashpa
wafunanchiqqa, dima, manachu  Dyusta
manchangi? 41 Allita yuyay, noqanchiggam
uchanchigkunarayku fakaykanchiq.  Piru kay
runagam mana nima uchayuqchu fiakanambaqqa,
nishpa.

42 Chaymandaqgam Jisusta nirqan:

—Shamushpa kamachikuqqar, yuyawashpa,
washaway, nishpa.

43 Chaymi Jisusqa nirgan:

—Alliptam niyki, kay diyamandapacham
gamga Taytay Dyuspa ancha shumagq lugarnimbi
nogqawan pulla ringi kaq, nishpa.

Jisusmi wariurqan

(Mt 27.45-56; Mk 15.33-41; Jn 19.28-30)

4 Chay diya larrdusina kaptinmi, limpu
tutayarqan las tres di la tardikaman. 45 Chaqa
rupaymi wafiurqgan. Kanan Dyuspa adurana
wasimba  kurtinanqam  anaqmanda  ura
manyakaman ch'awpi ch'awpi llikikarqan.
46 Chay urasmi Jisusqa jwirtita rimashpa nirgan:

—Taytitu, ispirituytar tandayna. Qamba
makikipim mingayKki, nishpa.

Chayta nishpagam wafiurganna.

47 Chaymi suldadukunapa kamachikuqnin
yumbay chaykunata rikashpaqa, Dyusta
kayshina alabarqgan:

—Allibraq kay runaqa mana nima uchayuqchu
kashqa, nishpa.

48 Chaypi kagkunapismi chay pasashganda
rikashpa, yumbaynin ancha syintishpa,
pichunda takashpa, wasinman kutirqanllapa.
49 Piru Jisuspa yumbay rigsishqanguna,
chay warmikuna  Galiliyamanda  pullan
shamugkunapismi, karumanda rikarganllapa
tukuy ima chaypi pasashganda.

Jisustam pambarqanllapa
(Mt27.57-61; Mk 15.42-47; Jn 19.38-42)
50 Kargqanmi suq ancha allin runa Jusi
shutiq. Payqam prubinsya Judiyapa Arimatiya
llagtanmanda kargan. Chay Jusim chay Mas

Kamachikuq Tandakaq Juyiskunamanda suqnin
karqgan. 51 Piru paypaqqam mana allichu
kargan Jisusta wanchinanllapaga. Chay Jusigam
unaymandapacha ancha munargan Tayta Dyusta
rikayta, yumbayta shumaqta kamachiptin.
52 Chaymi Jusiqa Pilatuman rishpa nirgan:

—Yush'ayku, qoway Jisuspa kwirpunda,
apanaypaq pambag, nishpa.

Chayshina mafiaptinqam, Pilatuqa “ari” nirgan.
53 Chaymi Jusiqa krusmanda ishkichimushpa,
suq ancha shumagq trapuwan Jisuspa kwirpunda
liyashpa, apashpa, suq mach'ayshina sipultur-
api pambarqgan. Chay sipulturatagam suq luma
gaqgitapa pach'ambi kinraypa rurashqallapa kar-
gan. Piru manaragmi nima almata chaypiga
pambashqallapachu kargan. 5% Chayshinam Jis-
ustaga pambarganllapa byirnis tardita, rupay
yaggana seqaptin, samana diya qallarinambaq
urasna kaptin.

55 Pambaptinllapaqam, chay Galiliyamanda
Jisuspa pullan shamuq warmikunaqa rirqanllapa
chay pambakashqanman. Kanan allita rikarqan-
llapa Jisuspa kwirpunda kamakachishganda.
56 Chaymi wasinman kutirishpagqa, mishki
mutkinakunata allicharganllapa, Jisuspa
kwirpunda liyananllapa, ama ashmanambag.
Chay samana diyapiqam samarganllapa, Dyus
kamachikushqganda kasushpa.

24

Jisusmi wantushganmanda kawsamurqan
(Mt 28.1-10; Mk 16.1-8; Jn 20.1-10)

1 Simanapa qallarinan diya dumingum
chay warmikunaqa Jisusta pambashqanman
madrugadu rirqanllapa, chay allichashgan
mishki mutkinata apashpa. Wakin
warmikunapismi paykunawanga rirqan. 2 Chay
pambashgan lugarman ch'ayashpam, chay
mach'ayshina sipulturataqa tarirqanllapa
kich'ashqgatana. Chay kirpashgqan rumigam

suq ladumanna isqandaykarqan. 3 Kanan
kich'aragna kaptinqam, paykunaqa chay
pambakashgqanman yaykushpa, Jisuspa

kwirpundaqa manana tarirqanllapachu.
4Chaymi ancha manchashqata yuyaykaptinllapa,
ladunllapapi diskwidu rikakurgan ishkay anjil
ancha llipyaykag mudanayugkuna. > Chaymi
chay warmikunaga ancha manchashpa,
pambaman kumurarqganllapa. Kanan chay
anjilkunagam nirgan:

—¢Imaraykum maskaykangillapa chay
kawsaqtaga wariushqgakunapa kay lugarnimbiqa?
6 Mananam kaypichu. Kawsashqanam.
Yuyayllapa waq Galiliyapi kashpa, qamkunata
nishushqganda. 7 Manchu nishurqanllapa:
“Noga Dyusmanda Shamuq Runatam rinllapa
intrigakuwaq uchayuq runakunapa makinman,
kruspi klabawashpa wanchiwananllapa.
Chayshina rurawaptimbismi, kimsa diyamanga
rini kawsamuq”, nishpa.

8 Chayshina niptingqam, chay warmiku-
naqa yuyarganllapa Jisus nishqangunata.
9 Chaymandagam paykunaga chay pam-
bakashgqanmanda kutimushpa, yumbay
rikashqanda parlachirqanllapa chay wunsi

apustulkunata, tukuy chay wakin kriyiq
masingunatapis. 10Chay famata apustulkunaman
apagkunagam karqan: Marya Magdalamanda
kaq, Jwana, Jakubupa maman Marya, suq
warmikunapis. 1! Lukismi apustulkunaqga chay
warmikuna nishqandagqa mana Kkriyishpachu
yuyarqanllapa: Luka imach'i kay warmikunaqa
kayshina niwananchiqqa, nishpa.

12 Piru Pidrugam chay kashganmanda
llugshishpa, kallpaylla rirqan chay pambashqgan-
man. Chaymi ch'ayashpa, uku mach'ayshina
sipulturaman chapakushpa, chay trapukunataga
suq ladupina kaqta rikargan. Chayraykum
ancha ispantashqata kutirqan chay wasi
kashqganmanga.

Jisusmi Imawusman rinan flambi ishkay
yach'akugninman rikakurqan
(Mk 16.12-13)

13 Chay dumingutallam Jisuspi ishkay
kriyigkuna Imawus llagtaman riykarqan. Chay
Jirusalinmandagqam unsi kilumitrusch'i kargan
Imawuskamanda. 14 Chay kriyigkunagam
riykarganllapa Jisus padisishqambaq parlashpa.
15 Chayshina ancha parlashpa, tapunakushpa
riykaptinllapam, Jisusqa paykunaman
gemikashpa, pullanllapa chay fianda rirqan.
16 Piru paykunagam pullan riqta rikashpapis,
mana atirqanllapachu rigsiyta, pim pullanchiq
riykan, nishpaqa. 17 Chaymi Jisusqa paykunata
tapurqan:

—¢Imata parlagshinam gamkunaqa
riykangillapa? ¢Imapagmi ancha llakingillapa?
nishpa.

18 Chaymi suqnin Kliyufas shutiqga Jisusta
nirgan:

—Yumbay runakunam vyach'anllapa kay
Jirusalimbi pasashqanda. ¢Ima qamqachu fura-
stiru kangi, chaykunata mana yach'anaykiqa?
nishpa.

19 Chaymi Jisusqga tapurqgan:

—¢Imamir kashqga? nishpa.

Paykunagam nirgan:
—]Jisus Nasaritmanda kagpagmi parlagshina
riykanillapa. Paymi Dyuspa Hawpambi,

runakunapa Hfawpambipis ancha pudirniyuq
rimaq karqan. Chaqa ancha ispantaypaq mi-
lagrukunatam rurargan. Yach'achikurqambismi
ancha shumaqgkunata. 20 Paytamiri kamachikuq
kurakuna, wakin awturidarninchiq kagkunawan
chay rrumanukunaman intrigakuptin,
kruspi klabashpa wanchirqanllapa. 21 Piru
nogaykunagam yuyarqay: Paynam noganchiq
isrraylinukunataqa rin  washawaqninchigq,
nishpa. n Manam yuyashqayllapachu kashqa.
Chaga kananwanqam kimsa diyana wafiushqganga.
2223 Piru kanan madrugadum nogaykuna
partiymanda wakin warmikuna rirqanllapa chay
pambashqanman chapakuq. Chaymandagam
kutimushpaqa, ispantashqata dijawashqallapa.
Chaga niwarganllapam, mananash kanchu
kwirpunga. Anjilkunatash rikarqganllapa.
Chay anjilkunash nishqgallapa: “Jisusqam
kawsamushqgana”, nishpa. 24 Chaymi wakin

kriyiq masiykuna rirqan chay pambashganman

chapakugq, yach'ananllapa: Allipchu
kawsamushga ichu mana, nishpa. Paykunapismi
kutimushpagqa niwarqanllapa: “Mananash

kanchu kwirpunga”, nishpa. Chaqa alliptam chay
warmikunaqga rimarqanllapa. Piru Jisustagam
mana rikarganllapachu.

25 Chayshina niptinllapam, Jisusqa paykunata
nirqan:

—iA, mana jwisyuyugkuna! ¢Ima manallachur
gamkunaqa kriyingillapa Dyuspaq rimagkuna
nishqandaqa? 26 Chaga Dyus Akrashqan
Washadur syiluman rinambaggam, puntata

Nakanambaqraq karqgan. ¢Manachu chayshina
nirqan? nishpa.
27 Chayshina  nishpaqgam, paykunata

intyindichirqan Dyuspa Santu Librumbi
paypaq yumbay nishqanda. Puntatam Muysis
iskibrishganda intyindichirgan. Chaymandagam
Dyuspaq chay suq rimaqgkunapis iskibrishqanda
intyindichirgan.

28 Chay Imawus llagtaman ch'ayashpaqam, Jis-
usqa pasaqlla tukurqan. 29 Chaymi paykunaqa
ancha rrugashpa, kayshina arkarqgan:

—Kidashunna nogaykunawan. Tardindm. Tu-
tayagnam rin, nishpa.

Chayshina arkaptinllapaqam, “Maya”
nishpa, paykunawanna kidarqgan. Chaymi
Jisusqa  paykunapa pullanna wasinman
yaykurgan. 30 Chaymandagam paykunawan
mesapi tiyashpa, tandata piskashpa, Dyusta
pagikurqan. Chaymandagqam chay tandata
pitishpa, paykunata qorgan. 3! Chay urasmi

paykunaqa atirqanllapana Jisusta rigsiyta. Piru
Jisusqam paykunapa pullan kashganmanda das
chingarqan. 32 Chaymi paykunapura kayshina
parlarqanllapa:

—Manchu fianda shamuqgshina Dyuspa
Santu Librunmanda parlachiwaptinchiqqa,
shunqonchiqgpi ancha kushikurqganchiq, nishpa.

33 Chayshina parlashpaqam, chay uraslla ku-
tirqanllapa Jirusalinman. Chaymi ch'ayashpaqa,
chay unsi apustulkunata wakin kriyiq masingu-
nata tarirqanllapa tandanakushqata. 34 Chay
wasipi kagkunagam puntata chay shamugkunata
nirqan:

—Alliptam Sifiurninchiq Jisusqa
kawsamushgana. Chaga Simun Pidrumanmi
rikakushqa, nishpa.

35 Chayshina niptinllapam, chay ishkay
shamuqgkunapis kayshina parlachirqan:

—Nandam pullayllapa rigshina nogaykunata
parlachiwashqa. Tandata pitishqan urasmi pay-
taqa rigsishqallapa kani, nishpa.

Jisusmiyach'akugningunaman rikakurqan
(Mt 28.16-20; Mk 16.14-18; Jn 20.19-23)

36 Chayshina parlaykaptinllapam, Jisusqa qon-
qaylla ch'awpinllapapi rikakushpa, nirqan:

—Bwinas  nuchis, Dyusri  gamkunata
yanapashunga, nishpa.

37 Piru paykunagqam Jisusta rikashpaqa,
ancha manchashpa, yuyarqanllapa: Almatach'i
rikaykanchiqgllapa, nishpa. 38 Piru Jisusqam
paykunata nirqan:

—¢Imaraykum manchangillapa?  ¢Imaraykutaq
nogapaqga yuyangillapa, almach'i, nishpaqa?
39 Chapayllapa makiykunata, ch'akiykunata.
Noga kikiymi kani. Kwirpuyta malliyllapa. Rikay,
aychayugq, tulluyugmi kani. Suq almagam mana
chayshinachu, nishpa.

40 Chayshina nishpagam, makingunata,
ch'akingunata rikachirgan chapanambagllapa.
41 Piru paykunagam ashla manchashpa, ashla
kushikushpa, ispantashqata chapashpa, yaqqa
mana atirqanllapachu kriyiyta. Chaymi Jisusqa
nirqan:

—c¢Kanchu imitaykillapa mikunaypaq? nishpa.

42 Chaymi paykunaga suq pidasu piskadu kan-
gashqata, abijapa suq panalnindapis qorqanl-
lapa. 43 Chaymi Jisusqa ch'askishpa, flawpanllapapi
mikurqan. 44 Chaymandagqam paykunata nirgan:

—Manchu pullaykillapa kashpa, nishurqaql-
lapa:  “Rinmi kumplig noqapaq Muysispa
librumbi yumbay nishganguna, Dyuspaq chay
suq rimagkunapa librungunapi nishganguna,
Salmus librupi nishqangunapis”, nishpa. Chay
nishushqayllapam kumplishgana.

45 Chaymandagam Jisukristu paykunataga an-
cha allita intyindichirgan Dyuspa Santu Librumbi
nishqanda. 46 Kanan paykunata nirqgan:

—Dyuspa Santu Librumbigqam nogapaqga nin:
Dyus Akrashqan Washadurqgash wafiushpa, kimsa
diyamanda rin kawsamuq. 47 Chaymandagam
yach'akugninguna  Jirusalimbi qallarishpa,
yumbay nasyungunaman rinllapa ch'ayaq, paypa
shutimbi kayshina yach'achikushpa: “Chay mana

allikunata rurashqgaykipaq ancha syintishpa,
Dyusmanna mafakuyllapa, pirdunashushpa,
washashunanllapa”, nishpa. 48 Kanangam
gamkuna tistiguykuna kangillapa, noga
rurashqaypaq parlanaykillapa. 4° Uyawayllapa,
Taytay Dyus ufrisishushqgandam rini kach'amuq
gamkunamanqga. Piru shuyayllaparaqri kay
Jirusalimbi, syilumanda chay pudirninda
kach'amunaykaman, nishpa.

Jisusmi syiluman rirqgan
(Mk 16.19-20; Ich 1.9-11)

50 Chaymandaqam Jisusqa chay apustulningu-
nata Jirusalinmanda apargan Bitanillaman
(Bitaniyaman). Chaypim payqa makingunata
alsashpa, Tayta Dyusman mafiakurgan, paykunata
yanapanambag. 51 Chayshina mafiakuykashpaqam,
chay apustulningunapa ch'awpinmanda
rirganna syiluman. 52 Paykunagam Jisusta
adurashpa, ancha  kushikushpa, chay
kashganllapamanda Jirusalinman kutirqanllapa.
53 Kanan paykunagam Dyuspa adurana
wasinman rishpa, tukuy diya Dyusta alabaqllapa.

Chayshina kanqa.

